
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٧٤

حیزبی دێموكراتی كوردستانی ئێران بڵاوی دەکاتەوە

ئەکتی سیاسیی خەڵک لە هەڵبژاردنەکانی سەرکۆماریدا

کاک مستەفا هیجری، بەرپرسی ناوەندی بەڕێوەبەریی گشتیی حیزبی دێموکرات لە وتووێژێکدا 
لەگەڵ »کوردکاناڵ« ڕایگەیاند لەمێژە خەڵکی ئێران ئەو ڕاستییەیان بۆ دەرکەوتووە کە بەناو 
هەڵبژاردنەکان لە ئێران نەک نواندنی ئیرادەی گشتیی خەڵک بۆ ئاڵوگۆڕ لە نیزامی سیاسی 
و ئیداریی وڵاتدا نین، بەڵکوو سینارۆسازی بۆ هێنانەدەرێی کەسێک لە نێو چەند مۆرەیەکی 
دەستچنکراوی ڕێژیم لە سندووقەکانی دەنگدانە. بۆیە خەڵک وشیارتر و چاوکراوەتر لەوەن 
و  بخۆن  وادەوبەڵێندانەکانیان  و  بانگەشەکردن  و  یەکتری  لە  و ڕەخنەگرتن  گەمە  فریوی 
تەنانەت ئەمە بە سووکایەتی بە وشیاری و پێگەیشتوویی سیاسیی خۆیان دەزانن؛ بۆیە ئەم 

هەڵبژاردنەش بایکۆت دەکەن.
لەم وتووێژەدا کە لە لاپەڕەی ٢دا داندراوە، چەند بابەتێکی دیکەی ڕۆژەڤی سیاسیی ئێران و کوردستان تیشکیان خراوەتە سەر

مستەفا هیجری: 
خەڵکی ئێران لە کۆماری ئیسلامی تێ پەڕیون

کیش و مات، دێوەزمە بەزی

وەهمی 

دیکتاتۆر

٤٥٨٩١٠

ئەلبورز ڕویین تەنئاسۆ مینبەریشاڕوخ حەسەن زادەکەریم پەرویزیعەلی بداغی

سیمای دێموکرات، 

دڵەڕاوکێیەکانی ڕێبەرێک

قاسملوو؛ ڕێنسانسێک بۆ 

بزووتنەوەی نەتەوەیی کورد

»خوێ بە

 برینماندا مەکەن«

تێئۆرییەکانی ڕێبەری و

 پێداویستییەکانی دۆخی ئێستا

لە ٢٢ی ی پووشپەڕی ئەمساڵ، سی وپێنجەمین بیرەوەریی تێرۆری 
نەتەوەیی  و  خەباتی  لێهاتووی  ڕێبەری  قاسملوو،  عەبدولڕەحمان  د. 
حیزبی  گشتیی  سکرتێری  کوردستان  و  ڕۆژهەلاتی  لە  شۆڕشگێڕانە 

دێموکرات، نزیک دەبینەوە.
ئەمساڵ لە کاتێکدا بەرەو یادی ٣٥ ساڵەی شەهیدکرانی د.قاسملوو  و 
هاوڕێ عەبدوڵلا قادری ئازەر دەچین کە سیاسەتی سەرکوت  و تاوان 
ئازادیخواز  و  کەسی  هــەزاران  بــەردەوامــە.  وا  هەر  کورد  گەلی  دژی 
لەستەم  و بێ مافی وەدەنگ هاتووی کورد هەر وا لە بەندیخانەکان دان 
کە لە یەک ساڵی ڕابردوودا، ژمارەیەکی دیکە لەوان ئێعدام کران. لەگەڵ 
ئەوەشدا ڕۆژهەڵاتی کوردستان بە چۆک دانەهاتوە و لە هەر دەرفەتێک 
سوودی  خۆی  پەیامی  ویست  و  دەربڕینی  بۆ  پێش  هاتووەتە  بۆی 
ڕەشەمەی  ١١ی  هەڵبژاردنەکانی  ژینا،  بزووتنەوەی  کە  وەرگــرتــوە 
مەجلیسی شوڕای ئیسلامی و خوبرەگانی ڕێبەری، بۆنە نەورۆزییەکانی 
چــاردەیــەمــی  خولی  هەڵبژاردنەکانی  بایکۆتی  و  هــەتــاوی  ١٤٠٣ی 
سەرۆک کۆماری و بەردەوامیی لە خەباتی سیاسی و مەدەنیی پێشەنگی 
تێپەڕین لە کۆماری ئیسلامییە، بەڵگەی زیندوویی  و بە چۆکدانەهاتوویی 

گەلەکەمانن. 
    ئەگەر ٣٥ ساڵ له مه و به ر ده ستی تیرۆر  و جینایه ت ڕێبه رێکی مه زنی 
له  ئێمه  ئه ستاند  و بزووتنەوەی سیاسی و نەتەوەیی کورد لە ڕۆژهەڵاتی 
کوردستانی له  زانست  و توانا  و ئه زموونه کانی بێ به ش کرد،بەڵام ئەو 
له  پاش خۆی حیزبێکی به جێ  هێشت که  دڵنیا بوو بۆ خه بات و گه یشتن 
میراتێکی  هەروەها  بدا،  تێکۆشان   به   درێــژه   ده توانێ  ئامانجه کانی  به  

٣٥ ساڵەی تێرۆری د. قاسملوو، دەرفەتێک بۆ یەکڕیزی   و هاوخەباتی 

ناوەندی بەڕێوەبەریی حیزب:

سەرکەوتنی بایکۆتی 
بەناو هەڵبژاردنەکان 

ڕێفڕاندۆمێکی دی دژی 
کۆماری ئیسلامی بوو

کە  هێشت  بەجێ  نەتەوەکەی  بۆ  خەباتگێڕیی  و  کۆڵنەدان  پڕبایەخی 
دوای ٣٥ ساڵ لە مەرگی کیژ و کوڕوکاڵی خوار تەمەن ٢٠ ساڵ لە 
بزووتنەوەی ژینادا پڕ بە گەروویان هاوار بکەن« قاسملوو، قاسملوو، 

ڕێگات درێژەی هەیە«.
و  پیداگرتنەوە   وێـــڕای  ئــێــران  کوردستانی  دیموکراتی  حیزبی 
خەباتی  سیاسەت  و  سەر  لە  خۆی  شێلگیربوونی  دووپاتکردنەوەی 
سیاسی و نەتەوەیی لەمێژینە و ٨ دەیەی ڕابردووی، داوا دەکا ٣٥ 
ساڵەی تیرۆری د.قاسملووی ڕێبەر بکرێ بە دەرفەتێک بۆ نواندنەوەی 
هاوپێوەندیی نەتەوەکەمان لە گەڵ ئامانجەکانی ئەو ڕێبەرە مەزنە کە 
ڕزگاریی خەڵکی کوردستان لە ستەم و دیکتاتۆریی ڕێژیمی کۆماری 
ئیسلامیی ئێرانە. بێگومان خەڵکی تێکۆشەر  و ئازادیخوازی کوردستان  
وەک چۆن لە ڕابردووشدا بە وەفادارییان بە ڕێگا  و ئامانجەکانی د. 
قاسملوو، نیشانیان داوه  که  مه رگ، نەک هەر نه یتوانیوە ئه و رێبه ره 
ئێستاش  بباته وه ،  لەبیریان  و  بکا    ون  ئــەوان  چــاوی  بەر  له  مەزنە  
دوای ٣٥ ساڵ، هه روا یاری وه فــاداری  ڕێگا  و ڕێبازەکەی ئەو ن  و 

قاسملووی نەمر وەک سیمبوڵی رێبه رێکی هه میشه  زیندوو یه .
حیزبی دێموکرات لە ٣٥ ساڵەی تێرۆری ڕێبەری گەورەی خەباتی 
نەتەوایەتیی کورددا لەسەر ئەو باوەرەیە، ئەگەر درێژەدەرانی ڕێگەی 
لێبڕاوییەوە  وشیاری  و  بە  هەروا  قاسملوو،  نەتەوەکەی  قاسملوو و 
رۆژهەڵاتی  لە  کورد  گەلی  بــدەن،  خۆیان  ڕەوای  خەباتی  بە  درێــژە 
کوردستان بە ئامانجەکانی دەگات و ئاواتی بەرزی قاسملوو و هەموو 

شەهیدانی کوردستان وەدی دێ.

سەرکەوتنی بایکۆتی بەناوهەڵبژاردنەکانی سەرۆک کۆماری 
پێشانی دایەوە کە خەڵکی ئێران چیتر ئامادە نین بە هەڵبژاردن 
داهاتووی  و  ژیــان  چارەنووسی  خراپتردا  و  خــراپ  لەنێوان 
خۆیان بە ئیرادەی ڕێژیم بسپێرن، دەریخستەوە کە نە بەوادە 
دەنگی  نە  و  دەبــن  دڵخۆش  هەڵخەڵەتێنەر  و  درۆ  بەڵێنی  و 
ئیسلامیدا  لە دەستی کۆماری  ئامرازێک  بە  خۆیان دەکەنەوە 
بــەربڵاوی  بایکۆتی  نەبووی.  مەشرووعییەتی  کڕینەوەی  بۆ 
هەڵبژاردنەکان شێوە ڕێفڕاندۆمێکی ئاشکرا بوو دژی کۆماری 
ئیسلامی و پتر لە چوار دەیە کوشتار، جینایەت، گرتن و ئێعدام، 
ئازادییەکانیان  و  ماف  سیستماتیکی  زەوتکرانی  و  گەندەڵی 

بەهۆی دەسەڵاتی ڕێژیمەوە. ل ٣

ڕێزگرتنی پارلمانی ڤییەن
 لە شەهید د. قاسملوو 

پووشپەڕ  ٧ی  پینجشەممە،  ڕۆژی  ڤییەن  ئیالەتیی  پارلەمانی 
د.  تێرۆری  بەبۆنەی ٣٥ ساڵەی  دا  بڕیاری  بە زۆرینەی دەنگ 
شاردا  پاركی  لە  نەمامێک  قــادری ئــازەر  عەبدوڵڵا  و  قاسملوو 
بنێژێت. بێرێڤان ئەسلان، پاڕلمانتار لە پارتی سۆسیال دێموكرات 
ڕایگەیاند: »ئەم کارە سەمبولیكە، ڕێزدانانێكە بو ئەو شەهیدانەی 
بۆ وەدیهێنانی ئاشتی هاتبوونە ڤییەن، بەڵام بە دەستی ڕێژیمی 
تێرۆریستان  كە  شەرمە  جێگای  هەروەها  كــران،  تێرۆر  ئێران 
تاران  بەڕێی  پولیسەوە  ئێسكورتی  بە  و  نەكران  دەسبەسەر 

كرانەوە.‹‹
کاک مستەفا هیجری، بەرپرسی ناوەندی بەڕێوەبەریی گشتیی 
حیزبی دێموکراتی کوردستانی ئێران لە پەیامێکدا دەستخۆشیی 
ئەو بڕیارەی لە پارتی سەوز، بەتایبەت خاتوو بێریڤان ئەسڵان 
کرد و گوتی سپاسی هەموو تێکۆشانەکانتان دەکەین و هیوادارین 
کە ئەمە ببێتە هەنگاوێک بۆ دووبارە وەگەڕخستنەوەی دۆسییەی 

تیرۆری دوکتور قاسملوو لە دادگای ئەو وڵاتەدا.

بەڵکوو دژی ئەو ڕایان دا. ئەوەیکە ئێستا لە 
ماوە  ڕێژیمەوە  دەست  بە  ئێران  دەرەوەی 
کە کۆماری  میلیشیان  و  کۆمەڵێک گرووپ 
و  چــەکــوچــۆڵ  ــاددی،  مـ ڕوی  لــە  ئیسلامی 
ڕاهێناوە کۆک وپۆشتەی کردوون و ئەوانن 
ئێستا لە واقعدا بەرگری لە ستراتیژییەکانی 
قەوڵی  بە  بۆیە  دەکــەن.  ئیسلامی  کۆماری 

فارسەکان "علی ماندە و حوضش". 
ــەڕی غــــەززە و پــەلــهــاویــشــتــنــی بۆ   شــ
نێوان  دەخاتە  ئیسلامی  کۆماری  لوبنانیش 
لە  ــا  دەک بــەشــداری  ئایا  کە  بـــەرداش  دوو 
شەڕ دژی ئیسڕائیل بە پشتیوانی حیزبوڵڵا 
زەربــەی  تووشی  بدا  ڕوو  ئەمە  بێتوو  کە 
پشتیوانی  ئــەگــەر  خــۆ  دەبـــێ.  گـــەورە  زۆر 
میلیشیاکانیشی  ئەوجار  نەکا  لوبنانیش  لە 
ئەو  تەمەنی  لە  چەندی  ڕاستیدا  لە  نامێنێ. 
ڕێژیمە بڕوا هەر ئەوەندەش زیاتر نەگبەتی 
دێ  دی  بە  ئێران  خەڵکی  بۆ  بەدبەختی  و 
ناوچەکەدا  لە  ناسەقامگیری  و  نائارامی  و 

بەربڵاوتر دەبێت.

ڕێژیم لە بارودۆخەدا بە هەڵبژاردنەکانی 
ئەم  ڕاستە  سەرقاڵە.  سەرکۆمارییەوە 
ڕەئیسییەوە  مەرگی  بەهۆی  هەڵبژاردنە 
زووتر  ساڵێک  نیزیک  و  پێشوەختەیە 
ــەڵام جــیــاواز لــەوە،  ــێ، ب بــەڕێــوە دەچ
ئەم  جیاوازییەکانی  یان  تایبەتمەندی 
هەڵبژاردنە لە چاو هەڵبژاردنەکانی دیکە 

چییە؟
ــاریــکــردنــی  ــدازی ــەن ــەزەر لــە ئ ــی نـ ــەرفـ سـ
هەڵبژاردنەکانی  هــەروەک  هەڵبژاردنەکان 
پێشوو، بەڵام لە هێندێک شتدا دەتوانم بڵێم 
بە  سەرنجدان  بە  ئەویش  هەیە،  جیاوازیی 
بارودۆخی سیاسی ناوچە و دۆخی ئێستای 
پرسی  لــەوانــە  یەکێک  ئیسلامی.  کــۆمــاری 
هەڵکشانی تەمەنی وەلی فەقیهـ و جێنشینیی 
جێی  کێ  خامنەیی  نەمانی  دوای  کە  ئــەوە 
دەگرێتەوە و وزعی ئێران چی لێ دێتەوە؟ 
بابەتێکی دیکە ناکۆکیی نێو قۆڵەکانی ڕێژیم 
یەکترییە،  لەگەڵ  ئوسولگەراکانیش  تەنانەت 
جۆراجۆرەکان  کاناڵە  لە  ــە  ڕۆژان ئەوەیکە 
دەبیستین. دیارە ئەوە بۆ ئەوە نییە کیسەی 
ــۆ هــەڵــدووریــن و پــێــمــان وابـــێ ئــەوانــە  ب
و  خەڵک  بەرژەوەندیی  لەسەر  شەڕەکەیان 
بەراوەردەکردنی  و  ئازادی  خزمەتگوزاری، 
بەڵکوو  خــەڵــکــە؛  داخــوازیــیــەکــانــی  و  ــاف  م
کێشەکەیان لەسەر دەسەڵاتی پتر لەو نیزامە 
سیاسییە گەندەڵە بۆ تاڵانیی زیاترە. ئەگەر 
نێوخۆییانە  کێشە  ئــەو  نەمێنێ  خامنەیی 
لەنێو  چ  دەدەن،  هەڵ  سەر  زیاتر  بێگومان 
دامودەزگای  لەنێو  چ  سیاسییەکان،  لایەنە 

ــەش و ســپــای  ــەرتـ ــم، ئـ ــژیـ ــی ڕێـ ــتلاعــات ــی ئ
پاسدارانیش.

بە  ئێمە  ئـــەوەیـــە  دیــکــە  جــیــاوازیــیــەکــی 
لەوەپێش  مانگ  چەند  نیزیکی  ماوەیەکی 
دیکەی  هەڵبژاردنی  دو  ڕەشەمەدا  ١١ی  لە 
بەشداریی  بینیمان  و  کرد  بەڕێ  ڕێژیممان 
شارێکی  لە  تاساند.  ڕێژیمی  خەڵک  کەمی 
وەکوو تاران کە هەشت مێلیون کەس مافی 
بەشداریان   ٪٢٥ لە  کەمتر  هەیە،  دەنگدانی 
ــەو  ــەشــێــک ل ــرد و ژمــــــارەی دەنـــگـــی ب ــ ک
لە  کە  بوو  کەم  ئەوەندە  تاران  نوێنەرانەی 
دەوری یەکەم هەڵنەبژێردران و لە دەوری 
و   ٪٣ دەوری  لە  دەنگەکانیان  دووهــەمــدا 
نوێنەری  ناوی  بە  کە  مەجلیسێک  بوو.   ٪٤
بە  دابنێ  یاسا  و  بــدات  بڕیار  دەبــێ  خەڵک 
ناتوانێ نوێنەرایەتیی ئەو  دەنگی ٪٣ و ٤٪ 
بەتەواوی  مەجلیسە  ئەو  بۆیە  بکا  خەڵکە 
نامەشرووعە. بێجگە لەوە ئەو هەلومەرجەی 
چاوەڕوان دەکرێ لە داهاتوودا بێتە پێشێ 

ئەمن پێم وایە لە ئێستادا جووڵانەوەی کورد لە ئێراندا و بە تایبەتی 
حیزبی دێموکراتی کوردستانی ئێران لە باشترین دۆخی سیاسی خۆی دایە. 
لەدژی  پیلانەی  هەموو  بەو  کە  ئێرانێک  کوردستانی  دێموکراتی  حیزبی 
گێڕاویانە و هەموو ئەو کارەساتانەی بەسەری هاتوون خۆی ڕاگرتوە بە 
پشتیوانی خەڵک و بە توانای خەڵک حیزبی دێموکراتێکە کۆماری ئیسلامی 
بە  ئەوەی  بۆ  بەغدا  بەر  دەباتە  پەنا  کە  زەلیلە  دەستی  بەر  لە  ئەوەندە 
دژی ئەو حیزبە ڕێککەوتنی ئەمنییەتیی لەگەڵی ئیمزا بکات. ئەوە نیشانەی 
داهاتووی خەباتی  بە  ئەمن  بۆیە  بەهێزە،  دێموکراتە  ئەو حیزبی  ئەوەیە 

حیزبەکەمان هیوادارم.

خەڵکی کوردستان ناچنە گەمەیەکەوە ڕێژیم مەیدانەکەی دیاری کردبێت

تازە  گیروگرفتی  هێندێک  تووشی  ئێران  و 
ببێتەوە، ئەوانە هەموویان ئەو جیاوازییانەن 
لەگەڵ  هەڵبژاردنە  ئــەو  بڵێم  دەتــوانــم  کــە 

هەڵبژاردنەکانی دیکە جیا دەکاتەوە.

سەرەکیی  ــاردەی  ــ دی مستەفا  ــاک  ک
هاتنی  بە  ڕێگەپێدان  هەڵبژاردنە  ئەم 
کاندیدایەکی  پزیشکیان  مــەســعــوود 
جەنابت  بڕوای  بە  ڕێفۆرمخوازە.  بەناو 
پزیشکیان چی دەوێ؟ پەیام و گوتارەکەی 

چییە؟ 
ــە هــەمــوو  کــۆمــاری ئــیــسلامــی بــاشــتــر ل
لە  خەڵک  بەشداری  ئاستی  دەزانێت  لایەک 
خەڵک  و  دابــەزیــوە  چەندە  هەڵبژاردنەکان 
ئەو حکوومەتەی ناوێت. بۆیە زۆر نیگەرانە 
لەوەی ئەمجارەش بەشداریی خەڵک لەوەش 
کەسێک  بە  پێویستیان  بۆیە  بێت،  کەمتر 
گەرموگوڕییەک  و  هەژانێک  بتوانێ  بــوو 
ــۆ ئـــەوەش  ــەوە. ب ــان ــەک ــژاردن ــب ــەڵ بــخــاتــە ه
پشتیوانیی  کە  کــردووە  دیــاری  کەسێکیان 
ئیسلاح تەڵەبەکانی هەبێت. هەرچەند بۆخۆی 
ئیسڵاح تەڵەبم  ئۆسوولگەرایەکی  من  دەڵێ 
ــەویــش ســاڵانــێــکــی دووروودرێـــــژ  بـــەڵام ئ
بەرپرسایەتیی  خامنەیی  پشتیوانیی  بــە 
لە سایەی  هەر  و  پێ سپێردراوە  گەورەی 
ڕیزی  هاتۆتە  ئێستا  پشتیوانییەشدا  ئــەو 
بەربژێرەکان. ڕێژیم بەو هۆمێدە هێناویەتی 
تێپەڕێنێ.  پێ  ئێستای  قەیرانەکانی  بتوانێ 
هەلومەرجێکدا  لە  ئیسلامی  کۆماری  دیارە 
ڕاستی  مانای  بە  کەسێکی  بدا  ئیجازە  نییە 
چونکە  سەرۆک کۆمار،  ببێتە  ئیسڵاح تەڵەب 
پێنج  چــوار  لە  لانیکەم  ئیسلامی  کــۆمــاری 
دەســەڵات  هێرەمی  کــە  ڕابــــردوودا  ساڵی 
بەردەوام لاوازتر بووە و لێی هەڵ دەوەرێ، 
دیکە  قەیرانی  و  کێشە  زۆر  بـــەرەوڕووی 
بــووەتــەوە. بۆیە ڕێــژیــم هــەمــوو هــەوڵ و 
یەکدەست  پتر  حکوومەت  ئەوەیە  تەقالای 
بێت و چ ئەندام پاڕلمان یان سەرۆک کۆمار 
و  پاسداران  سپای  باڵای  بەرپرسەکانی  یا 
لەگەڵ  فکرییان  زاوییەیکی  هیچ  ئیتلاعات 

وەلی فەقیهـ نەبێت. 

بۆ  تەنیا  پزشکیان  ــی  ــەرک ئ ــە  واتـ
بردنەسەری ئاستی بەشداریی خەڵکە؟ 

دەزانێ،  ئەوە  بۆخۆشی  پزیشکیان  درێژە بۆ لاپەڕەی ٣بەڵێ، 

بۆیە دەڵێ ئەمن هاتووم بۆ ئەوەی ئاستی 
بەشێکی  ســەرێ.  بەرمە  خەڵک  بەشداریی 
دەڵێ  ئــەوەیــە  پزشکیان  قسەکەی  دیکەی 
و  فەقیهـ  وەلـــی  مەنوییاتی  لــەژێــر  ئــەمــن 
کار  ئیسلامیدا  کۆماری  پێکهاتەی  و  یاسا 
ئێستا  تا  ئەوانەیکە  باشە خۆ  دەی  دەکــەم. 
لە ژێر مەنویاتی  هاتوونەتە سەر کار هەر 
ڕەئیسی.  وەکــوو  ــردوە،  ک کاریان  ڕێبەردا 
ئەو  دەگــۆڕێ، هەر  بۆ خەڵک چە  کەوابوو 
پێشوویە.  ئەوانەی  سیاسەتەیە کە درێژەی 
ئــەو  هــەیــە  ــان  ــەوەشــم ئ ــی  ــوون ــەزم ئ ئێمە 
لــەگــەڵ وەلــی فەقیهـ  ــەی  ســەرۆک کــۆمــاران
زۆر  جیاوازیی  و  زاوییە  خۆیان  قەوڵی  بە 
ــووە چــارەنــووســەکــەیــان  ــەب بــچــووکــیــان ه
دیارە. هەر لە "بەنی ســەدر"ەوە بگرە هەتا 
ڕەفسەنجانی  "مــووســەوی".  و  "کــەڕووبــی" 
گوتیان مەلەی نەزانیوە و لە حەوزی ئاودا 
چ  خاتەمی،  چ  دیکەش  ئــەوانــەی  خنکاوە!  
کە  ئەحمەدی نژادێک  تەنانەت  ڕووحــانــی، 
لە  وی  ڕای  گوتی  خامنەیی  خــۆی  کاتی 
من  بە  دیکە  سەرۆک کۆمارەکانی  هەموو 
نزیکترە! بۆیە ئەگەر قەرار بێ پزیشکیان یا 
هەر کەسێکی دیکەش ببێتە سەرۆککۆمار و 
وەلی  بووچونی  لەگەڵ  جیاوازیی  کەمترین 
بدەن  ئیجازە  نییە  ئیمکانی  هەبێت،  فەقیهـ 
بینیمان  منازرەکانیشدا  لە  کــار.  سەر  بێتە 
کە پزشکیان هیچ ڕەخنەیەکی لە سیاسەتی 
لەسەر  بەڵکوو  نەگرتوە،  ڕێژیم  سەرەکیی 

میکانیزمەکان کێشەی کردوە.

لەوێ  کرد.  سنەی  سەردانی  پزیشکیان 
باسی ئەوەی کرد کورد بۆ ناتوانێ ببێتە 
ئۆستاندار؟ بۆ سوونییەک ناتوانێ ببێتە 
بەدەستێکی  کار  ببێتە  ناتوانێ  یا  وەزیر 
پایەبەرز لەو وڵاتەدا؟ ئایا ئەوە ڕخنەیەکی 
جیددی بوو لە ساختاری کۆماری ئیسلامی، 
یان بە جۆرێک دابەزاندنی ئاستی مافخوازی 
خەڵکی کوردستان بە سوونە مەزهەب و بە 

غیرە سوونییەکانیشەوە؟
ئەو  بڵێم  دەبــێ  شتێکدا  هەموو  پێش  لە 
قسانەی کە پزیشکیان و باقی کاندیداتۆرەکان 
بە  گاڵتەکردن  بــە  مــن  واقــعــدا  لــە  دەیــکــەن 
چونکە  دەبینم،  ئێرانی  خەڵکی  شــعــووری 
هەمووی ئەوانە هەرکامیان چەندین دەورە 
و  بوون  بــاڵادا  بەرپرسایەتیی  و  پۆست  لە 

مستەفا هیجری:

ئاماژە: "کوردکاناڵ" لە دیدارێکی تایبەتدا لەگەڵ کاک مستەفا هیجری، بەرپرسی ناوەندی بەڕێوەبەریی گشتیی حیزبی 
دێموکراتی کوردستانی ئێران سەبارەت بە دۆخی سیاسیی ئێران و کوردستان، هەڵبژاردنەکانی سەرکۆماری و بارودۆخی 
حیزب پاش ڕێککەوتننامەی ئەمنییەتیی ئێران و عێڕاق لەگەڵ بەڕێزیان وتووێژێکی کردبوو. کاک مستەفا هیجری لەم 
وتووێژەدا دوایین خوێندنەوەی حیزبی دێموکرات سەبارەت بە ڕۆژەڤی سیاسیی ئێران و کوردستان و هەڵوێستی حیزبی 
دێموکرات لەهەمبەر بابەتە پێوەندیدارەکانی هێنایە بەرباس. "کوردستان" ئەم وتووێژەی بۆ خوێنەرانی گواستۆتەوە.

هەتا ئێستاش بەتەواوی شەریکن لە هەموو 
تووشی  بەدبەختیانەی  و  نەهامەتی  ئــەو 
وایە  پێیان  ئــەوان  کــردوە.  ئێرانیان  خەڵکی 
فەقەت  ــەوە  ئ و  نییە  حــافــزەی  خەڵکە  ئــەو 
بزانێ دەڵێن چی و  ئەوانە  لە دەمی  چاوی 
لە  دیــارە  بکات.  ئــەوان  بە قسەی  خەڵکیش 
بووە،  ئــەوە  ڕابــردووشــدا  هەڵبژاردنەکانی 
پزیشکیان  هەڵبژاردنەشدا  لــەو  تایبەت  بە 
خۆی بە پێشکەتووتر دەزانێ لەوانی دیکە و 
باس لەوە دەکا لەنێو سوونییەکاندا خەڵکی 
خەڵکی  نــەتــەوەکــانــدا  لەنێو  و  هەیە  ــاش  ب
هەڵکەوتوو هەیە و دەبێ ئەوانە بخوێنینەوە 
و بەرپرسایەتیان بدرێتێ. پزشکیان دەیەوێ 
تایبەت  بە  ئێران  نەتەوەکانی  بدا  نیشان  وا 
ئەوەیە  کێشەیان  و  دەغــدەغــە  تەنیا  کــورد 
بەلووچەکان  لە  بــەرپــرس،  ببێتە  کوردێک 
کەسێک ببێتە بەرپرس و دەیهەوێ خواستی 
ــۆ ئـــەو چــوارچــێــوەیــە.  ــنــێ ب ــەزێ خــەڵــک داب
باقی  و  کــورد  ئێمە وەکــوو  لە حاڵێکدا خۆ 
نەبووە  ئەوە  کێشەکەمان  دیکە  نەتەوەکانی 
نەبێتە  کـــورد  ــا  ی بـــەرپـــرس  ببێتە  کـــورد 
بەرپرس، ئەمە لە ڕابردوودا و لە ئێستاش 
لە حکوومەتی ئێستادا بەلووچی تێدا هەیە، 
و  هەیە  تێدا  تــورکــی  هــەیــە،  تێدا  عــەرەبــی 
ئەوانە  بەڵام  تێدا هەیە.  نەتەوەکانی  هەموو 
کەسانێکن مەیدانیان پێ دراوە و کەسانێکن 
بەشێکن  تواونەتەوە   فەقیهـدا  ویلایەتی  لە 
لەو حکوومەتە جەهەنەمییەی بەسەر خەڵکدا 
بەرپرسایەتی  ڕێژیمەدا  لەو  ئەوانەی  زاڵە. 
نوێنەری  نین،  خەڵک  نوێنەری  ــرن  وەردەگ
هەڵی بژاردوون،  حکوومەت  و  حکوومەتن 
بۆیە ئەمن پێم وایە خەڵکی کورد و هەموو 
نەتەوەکانی دیکەی ئێران ئاستی تێگەیشتن 
و لێکدانەوەیان ئەوەندە بەرزە ئامادە نابن لە 
مەیدانێکدا گەمە بکەن لە کۆماری ئیسلامی 
بۆی ئامادە کردوون. ئەو شێوە هەڵبژاردنە 
هێناوە  پێکی  ئیسلامی  کۆماری  مەیدانێکە 
گەمە  خۆیاندا  مەیدانی  لە  دەبــێ  خەڵک  و 
بکەن، مەیدانی خەڵکیش بە تایبەتی مەیدانی 
بۆ  مەیدانەیە  ئــەو  ــورد  ک هاونیشتمانانی 
ــە یــەکــگــری  ــقــانــدوویــانــە و ب ــان خــۆڵ ــۆی خ
خەباتەکەیان بۆ هاوپێوەندیی لەگەڵ یەکتری 
دژی ڕێژیم دەبەنە پێشێ. بۆیە ئەمن داوا و 
چاوەڕوانی ئەوەم هەیە خەڵک لە  مەیدانی 

کاک مستەفا پێش ئەوەی تایبەت باس 
پێم  بکەین،  هەڵبژاردنەکان  پرسی  لە 
باشە جەنابت خوێندنەوەیەکی گشتی لە 

وەزعی سیاسیی ئێستای ئێران بکەن.
لــە پــێــوەنــدی لــەگــەڵ وەزعــیــیــەتــی ئێران 
لە  ئــێــران  ئیسلامیی  کــۆمــاری  بڵێم  دەبـــێ 
هەتاکوو  ســەرکــاریــەوە  هاتنە  ــای  ســەرەت
ئێستا سیاسەتەکەەی بەپێی ئێدئۆلۆژییەکەی 
داڕشت بۆ ئیدارەکردنی وڵات. ئەو سیاسەتە 
ڕۆژ بە ڕۆژ و هەنگاو بە هەنگاو  بوو بە 
قەیران  و  گرفت  گیرو  زیاتر  ئــەوەی  هۆی 
بێت  پێک  خەڵکیدا  لەنێو  ــی  ــەت ــاڕەزای ن و 
ئێستا  کــە  بــارودۆخــێــک  گەیشتۆتە  تــاکــوو 
خــەڵــکــی ئــێــران تـــێـــی دایـــە. بــارودۆخــێــکــە 
ــوخــۆی وڵات  ــێ ــەکــانــی لـــە ن ــاســەت نـــە ســی
بەڵکوو  دەرەوە،  لە  نە  بــووە  سەرکەوتوو 
و  نیزام  پاراستنی  چــوارچــێــوەی  لە  تەنیا 
لەبیرمانە  پێش.  چووەتە  ئیدئۆلۆژییەکەیدا 
بە  هۆمێدی  و  هیوا  خەڵک  ــادا  ســەرەت لــە 
وابوو  پێیان  بەستبوو،  ئیسلامی  کۆماری 
بەرنامەکانی کۆماری ئیسلامیی ئێران لەچاو 
خەڵکدا  خزمەتی  لە  باشتر  پێشوو  ڕێژیمی 
نێودەوڵەتییەکانیشدا کە  لە هاوکێشە  دەبێ. 
بــەرەی چەپ  مەسەلەی  واقعدا  لە  ئــەودەم 
شۆڕەوی  سەرۆکایەتیی  بە  سۆسیالیزم  و 
بەوە خۆش  دڵیان  ئەوانیش  بوو،  ئــارادا  لە 
سەرکار  هاتۆتە  ــازە  ت ڕێژیمەی  ئــەو  بــوو 
دەکــا  قسە  ئەمریکا  دژی  ئـــەوەی  ــەبــەر  ل
تەنانەت  بێت.  ئەوان  یارمەتیدەری  دەتوانێ 
گەورەیان  کیسەی  ئەمریکاش  و  ئورووپا 
ــەوەی پێوەندیی  ئـ بــۆ  بــۆ هــەڵــدووریــبــوو  
دۆستانە لەگەڵ ئێران دامەزرێنن و ئارامی 
بێت.  پارێزراو  ناوچەکە  لە  سەقامگیری  و 
بەڵام دیتمان کە هەنگاو بە هەنگاو هەموو 
ئەوانە پێچەوانەکەی دەرچوو. ئێستا ئێرانێک 
دەبینین خەڵکەکەی لە برسیەتی و لە نەداری 
بەرفراوان  و  زۆر  قەیرانی  نەهامەتی  لە  و 
ویستی  کــەرامــەت،  ــەوە  ل بێجگە  دەناڵێنێ. 
ئەو  هەموو  و  نەتەوەخوازی  ئازادیخوازی، 
لە  و  هەیانە  خەڵک  داخوازییانەی  و  ماف 
ناسراوە،  بەڕەسمی  نێونەتەوەییدا  ئاستی 
هەمووی لەلایەن ڕێژیمەوە پێشێل دەکرێن. 
لەو سۆنگەیەوە زۆر کەس ناچار بووە بۆ 
ئەوەیکە  بۆ  و  خــۆی  کەرامەتی  پاراستنی 
ڕوو  بێنێ  بەدەست  باشتر  ژیانێکی  بتوانێ 
لەوە  ڕۆژ  هەرچەند  دیکە.  وڵاتانی  بکەنە 
کۆچبەرانە  لــەو  ژمــارەیــەک  بینیمان  پێش 
بەلەمەکەیان  ئیتالیادا  کــەنــاراوەکــانــی  لــە 
وەرەگەڕا و ژمارەیەکی زۆریان تێدا چوون. 
ئێران  خەڵکی  بەگشتی  بارودۆخێکە  ئــەوە 

تووشی بووە.

ــاری  ــۆم لـــە ســیــاســەتــی دەرەوەشـــــــدا ک
ــە و چینەوە  ــە ڕووســی ب ئــیــسلامــی خـــۆی 
هەڵواسیوە، ئەگینا بە هۆی سیاسەتەکانیەوە 
مـــایـــەپـــووچ هـــاتـــووەتـــەوە و هــیــچ کــوێ 
پــەڕی  لــەو  ئەوانیش  بکا،  تــێ  ڕووی  نییە 
کۆماری  ڕێژیمە.  ــەو  ل ئیستفادەکردندان 
بۆ  دەداتــێ  ئیمتیازاتیان  جۆرەها  ئیسلامی 
ئەوەی پشتیوانیی ئەم دوو وڵاتەی هەبێت. 
ئیسلامی  کۆماری  پێشوودا  ساڵانەی  لەو 
"مانگای  دەگــوت  سعودی  عەرەبستانی  بە 
شیر بدە بۆ ئەمریکا"، بەڵام ئێستا بۆ خۆی 
بــۆ ڕووســیــە و  بــدە  بــووەتــە مانگای شیر 
چین، لە حاڵێکدا ئەوانیش کۆماری ئیسلامی 
نازانن و  بە دۆست و هاوپەیمانی خۆیانی 
تەنیا دەیدۆشن. هەر نموونەی زۆر زیندوو 
لە  ڕووسیە  و  چین  ئەمدواییانە  هەڵوێستی 
پێوەندی لەگەڵ سێ جەزیرەی تونبی گەورە، 
تونبی چووکە و ئەبوومووسادا بوو کە نەک 
هەر پشتیوانیی لە کۆماری ئیسلامی نەکرد، 

بەڕێوەبەریی حیزب

درێژەی ل ٢

"نا"یەکی  دیکە  جارێکی  و  ببنەوە  ڕێژیم  بــەرەوڕووی  بایکۆتکردندا 
گەورە بەو ڕێژیمە بڵێنەوە و ڕیسوای نێوخۆ و دەرەوەی بکەن.

بۆچی بایکۆتکردنی هەڵبژاردنەکان لە ئاستی ئێران، بەتایبەت 
لە کوردستان گرینگە؟

ئەو  ــدا  ب نیشان  خەڵک  گرنگە  ڕووەوە  ــەم  ل بایکۆتکردنە  ئــەو 
ڕێژیمەیان ناوێت، نەک بێن لەنێو ئەو نوێنەرانەی ڕێژیمی کۆماری 
خراپ  لەنێوان  بێن  قەولێک  بە  کــردوە،  دەستچن  بۆیانی  ئیسلامی 
ئەو  ئەوەیە  هەڵیان بژاردوە  ئــەوەی  ئــەوان  هەڵبژێرن.  خراپتردا  و 
ڕێژیمەیان لە تەواویەتیی خۆیدا ناوێ، کەوابوو لە هەڵبژاردنەکەشیدا 
دروستی  ڕێژیمە  ئەو  کە  مەیدانێکدا  لە  هەروەها  ناکەن؛  بەشداری 
دەکات ئەوان کاری تێدا ناکەن. لایەنێکی دیکەشی ئەوەیە بە دنیای 
نیشان بدەین خەڵکی ئێران بۆ جارێکی دیکەش سەلماندوویەتی کە 
ڕێژیمی کۆماری ئیسلامی حکوومەتی وان نییە، بەڵکوو بەسەریاندا 

سەپاوە.

ژینا  بزووتنەوەی  دوای  لە  ڕابــردوودا  ساڵی  دوو  ماوەی  لە 
چەندین ڕووداوی گرنگ لە کوردستان ڕوویان دا کە ئەگەر ئێمە 
هەڵبژاردنەکانی  یەکیان  وەربگرین  نموونە  بە  دووانیان  لانیکەم 
١١ی ڕەشەممەی ڕابردوو و دووهەمینیان نەورۆز بوو. بینیمان کە 
لە کوردستان بەڕاستی ئەم دوو ڕووداوە چەندە توانییان تەعبیر 
لە مافخوازی و شوناسخوازیی کورد لە ئێراندا بکەن. جەنابت 
ڕۆڵ و سەنگی حیزبی دێموکرات کە لەوانیشدا بەڕاستی دەرکەوت 
لە ئێستادا چۆن دەبینی. بە تایبەت دوای ئەم ڕووداوانەی دوو 
ساڵی ڕابردوو کە بە نیسبەتی حیزبی دێموکرات ڕوویان داوە، 
واتە چۆن باس لە پێگەی و سەنگ و قورسایی حیزبی دێموکرات 

لە ڕەوتی ڕووداوەکان لە نێوخۆیی وڵاتدا دەکەن؟
مەسەلەی کورد لە ئێران و حیزبی دێموکراتی کوردستانی ئێران 
لە  ئیسلامی  کۆماری  کە  بارەوە  لەو  زۆرتر  گرینگن.  مەسەلەیەکی 
جووڵانەوەی  ویستوویەتی  پیلان  زۆر  بە  هاتنەسەرکاریدا  ماوەی 
کورد و بە تایبەت حیزبی دێموکراتی کوردستانی ئێران لە بەین بەرێ 
لە دەستی هاتوە کردوویەتی،  بکا. بۆ ئەوەش هەرچی  یان لاوازی 
بە تایبەتی لە دوای بزووتنەوەی ژینا کۆماری ئیسلامی بەو ئاکامە 
گەیشت کە حیزبی دێموکراتی کوردستانی ئێران لەو بزووتنەوەیەدا 
موشەک بارانکردنی  بە  کرد  دەستی  ئیدی  بوو،  شوێندانەر  چەندە 
دیکەی  هێزەکانی  باقی  و  دێموکرات  حیزبی  بارەگاکانی  و  بنکە 
ڕاستیدا  لە  ئەو دۆخە  هەرێمی کوردستان.  لە  کورد  ئۆپۆزیسیۆنی 
ئێمە دروست کرد و خەڵکەکەمان بۆ ماوەیەک  کێشە و گرفتی بۆ 
ناچار بوون شوێنی نیشتەجێبوونی خۆیان بە جی بێڵن، شەهید و 
بریندارمان دا و ئەو گیروگرفتانەمان هەبوو کە ئەمن بەش بەحاڵی 
خۆم پێم وابێ ئەوە بۆ حیزبی دێموکراتی کوردستانی ئێران ئاساییە. 
چونکی کاتێک ئێمە لەگەڵ ڕێژیمێک لە بەربەرەکانی داین و بۆ مافی 
دژایەتی  ڕاستای  لە  ڕێک  مافانە  ئەو  کە  تێ دەکۆشین  خەڵکەکەمان 
لەگەڵ ڕێژیمی کۆماری ئیسلامی و سیاسەت و ئیدئۆلۆژی کۆماری 
ئیسلامی ئێرانە، دەی ئەویش چی لە دەست دێ لەدژی ئێمە دەیکا و 
ڕۆژ بە ڕۆژیش ئەوانە زیاد دەکات. کەوابوو ئێمە دەبێ خۆمان بۆ 
هەموو کێشە و گوشارێک ئامادە بکەین ئەوە بەشێکیەتی کە ڕەنگە 
هێندێک کەس ئەو بەشە ببینێ و زەقی بکاتەوە بۆ ئەوەیکە بڵێ وەزعی 
لە حاڵێکدا  دێموکرات و وەزعی جووڵانەوەی کورد خراپە.  حیزبی 
جووڵانەوەی  ئێستادا  لە  پێم وایە  ئەمن  دەبینم.  بەپێچەوانەی  ئەمن 
کورد لە ئێراندا و بە تایبەتی حیزبی دێموکراتی کوردستانی ئێران 
لە باشترین دۆخی سیاسی خۆی دایە. حیزبی دێموکراتی کوردستانی 
ئەو  هەموو  و  گێڕاویانە  لــەدژی  پیلانەی  هەموو  بەو  کە  ئێرانێک 
بە پشتیوانی خەڵک  ڕاگرتوە  هاتوون خۆی  بەسەری  کارەساتانەی 
و بە توانای خەڵک حیزبی دێموکراتێکە کۆماری ئیسلامی ئەوەندە 
لە بەر دەستی زەلیلە کە پەنا دەباتە بەر بەغدا بۆ ئەوەی بە دژی 
ئەو حیزبە ڕێککەوتنی ئەمنییەتیی لەگەڵی ئیمزا بکات. ئەوە نیشانەی 
ئەوەیە ئەو حیزبی دێموکراتە بەهێزە. بێگومان  هەتا ئەوکاتەش دژی 
ئەو ڕێژیمە لە خەبات داین ئاساییە ئەو ڕێژیمە چی لە دەستی بێت 
دژی ئێمە دەیکات، بەڵام گرینگ ئەوەیە کە دەگەڵ هەمووی ئەوانەدا 
چۆنە،  خۆیدا  خەڵکەکەی  لەنێو  دێموکرات  حیزبی  پێگەی  و  جێگە 
دێموکراتی  ئەمن لام وایــە حیزبی  بووە؟  یا لاواز  بووە؟  بەهێز  ئایا 
کوردستانی ئێران وەکوو هەمیشە جێگەی ئێعتماد و باوەڕی خەڵکی 
کوردە لە ڕۆژهەڵاتدا و لەنێو ڕێکخراوەکانی ئۆپۆزیسیۆنی کورد و 
ئێرانیشدا گوێی لێ دەگرن و گرینگی پێ دەدن و لە دنیاشدا ئێعتباڕی 
تایبەتیی خۆیی هەیە. بۆیە ئەمن بە داهاتووی خەباتی حیزبەکەمان 
ئەرکی  و  ئێمە  ئەرکی  دیکەشەوە  لایەکی  لە  ئەوە  بەڵام  هیوادارم. 
ئــەو چاوەڕوانییە  مــادام  کە  دەکــات  قورستر  لە ڕۆژهـــەڵات  کــورد 
و  وشیارتر  زیاتر  دەبێ  ئێمە  هەیە،  دێموکرات  حیزبی  و  کورد  لە 
ئاگاهانەتر هەنگاو هەڵێنین لەپێناو درێژەدانی خەباتەکەماندا. ئێستاش 
هەر ئەوەیکە توانیومانە لە بەرانبەر ئەو هەموو هێرشانەدا خۆمان 
ڕابگرین نیشانەی ئەوەیە حیزبێکی بەهێزین، حیزبێکی بە تواناین و 
هەر کۆسپی  نەک  ئێران  ئیسلامی  کۆماری  ڕێژیمی  فشارانەی  ئەو 
نەخستۆتە سەر خەبات و تێکۆشان و سیاسەت و بیروبڕواکەمان، 

بەڵکوو ئێمەی پێداگرتر کردوە لە خەبات و بەرگری و خۆڕاگریدا.

کاک مستەفا زۆر سپاس کە کاتتان بۆ ئەو دیمانەیە دانا
ئێوەش ماندوو نەبن

سەرکەوتنی بایکۆتی بەناو هەڵبژاردنەکانی ٨ی پووشپەڕ 
ڕێفڕاندۆمێکی دی دژی کۆماری ئیسلامی بوو

کۆمەڵانی مافخوازی ئێران!
خەڵکی خەباتکاری کوردستان!

ــخــراوە و کــۆڕوکــۆمــەڵــە  ــک ــان، ڕێ ــ وڵات
جیهانییەکان!

کۆماری ئیسلامیی ئێران ڕۆژی هەینی، ٨ی 
پێشوەختەی  هەڵبژاردنێکی  بەناو  پووشپەڕ 
ــەم بەناو  ــوە بـــرد. ئ ــەڕێ ــی ب ســەرۆک کــۆمــاری
خەڵکی  کۆمەڵانی  کرا  کاتێکدا  لە  هەڵبژاردنە 
بۆ  ڕێژیم  هەڵبژاردنەکانی  تازەترین  لە  ئێران 
مەجلیسی  و  ڕێبەری  خوبرەگانی  مەجلیسی 
شوڕای ئیسلامی لە ١١ی ڕەشەمەی ڕابردوودا 
"نا"یەکی گەورەیان بە کۆماری ئیسلامیی ئێران 
وابوو  پێی  ئێران  ئیسلامیی  کۆماری  گوتبوو. 
بە قۆستنەوەی ئەو کەشە سیاسییە تایبەتییەی 
دوای کوژرانی ڕەئیسی لە نێوخۆ و دەرەوەی 
ئەندازیارییەکی  بە  هەروەها  خوڵقابوو،  وڵات 
نوێ لە چنینی مۆرەکانی بۆ هەڵخڕاندنی خەڵک 
دەتــوانــێ  هەڵبژاردنەکان  بــۆ  بــازاڕگــەرمــی  و 
و،  ســـەرێ  بباتە  خــەڵــک  بــەشــداریــی  ئاستی 
هاوکێشە  لە  خۆی  بۆ  شەرعییەتێک  بــەوەش 

نێودەوڵەتییەکاندا بکڕێتەوە. 
حکوومەتییەکان  ئیسلاح تەڵەبە  هێنانەوەی 
ــۆ  ب هـــــــەوڵـــــــدان  گــــەمــــەکــــە و  ــو  ــ ــێ ــ ن بـــــۆ 
ــەوەی هــەڵــبــژاردنــەکــان  ــردن ــک ــســەری دووجــەم
تاکتیکێکی دیکەی ڕێژیم بۆ هاندان و دنەدانی 
ئاستی  بــردنــەســەرێــی  مەبەستی  بــە  خــەڵــک 
بە  بەشداریی خەڵک بوو. هەروەها ڕێگەپێدان 
کۆنتڕۆڵکراودا  چوارچێوەیەکی  لە  کاندیداکان 
و  هەستیار  بابەتی  هەندێک  ورووژانــدنــی  بۆ 
بەڕواڵەت بردنەژێر پرسیاری کار و کارنامەی 
یەکتری بۆوەی ئەمجارەش ئامانجەکانی ڕێژیم 
لە ڕێگەی هەڵبژاردنی لانیکەم کەسی "خراپ" لە 
بەرانبەر "خراپتر"دا لەلایەن خەڵکەوە وەدی بێت. 
بەڵام هەڵوێستی کۆمەڵگە و ڕەفتاری سیاسیی 
پیلانەکانی  و  پلان  ئــێــران  خەڵکی  کۆمەڵانی 

کۆماری ئیسلامیی مایەپووچ کردەوە.
هەر بەپێی ئاکامە ڕەسمییە ڕاگەیەندراوەکان 
گومانەوە  بە  سیاسی  چاودێرانی  زۆربەی  کە 
لێی دەڕوانن و پێیان وایە دەستیان تێ براوە، 
 ٤٠ سەتا  لە  کەمتر  خەڵک  بەشداریی  ئاستی 
ــبــژاردن لە  ــووە، واتـــە ســاردوســڕتــریــن هــەڵ بـ
هەموو مێژووی کۆماری ئیسلامیدا و ساردتر 
کە  سێزدەهەمیش  خولی  هەڵبژاردنەکانی  لە 
لەگەڵ  ڕکــابــەری  بە  ڕەئیسی  ئیبڕاهیم  تێیدا 
دەنگی سووتاودا ناوی لە سندووقەکان هێنرایە 
سیاسیی  پێگەیشتوویی  ئاکامی  ئەمەش  دەر. 
مافخوازانەی  بزووتنەوەی  گەشەی  و  خەڵک 

گەلانی ئێرانە.
بۆ  خەڵکی  پــاڕانــەوە  بــە  خامنەیی  کاتێک 
دەیگوت  و  ــرد  دەک بانگ  سندووقەکان  ســەر 
نە  و  هەیە  زەحمەتی  نە  کە  کارێک  بۆ  نابێ 

دەنگێکی  هەر  چونکی  بن،  دوودڵ  تێدەچێ  هیچی 
ئێوە کۆڵەکەیە بۆ ڕاگرتنی ئەم نیزامە؛ خەڵک بەبێ 
بە دروستیی هەڵوێستەکەیان  ئیمان  بە  دوودڵی و 
"نا"یان بە ڕێبەری ڕێژیم گوت بۆ ئەوەی بڵێن هەر 
دەنگێک کە نەخراوەتە سندووقەکانەوە دەنگی دژ و 

بەرهەڵستکاری کۆماری ئیسلامییە.
بەناوهەڵبژاردنەکانی  بایکۆتی  ســەرکــەوتــنــی 
ئێران  خەڵکی  کە  دایەوە  پێشانی  سەرۆک کۆماری 
و  خــراپ  لەنێوان  هەڵبژاردن  بە  نین  ئامادە  چیتر 
خراپتردا چارەنووسی ژیان و داهاتووی خۆیان بە 
ئیرادەی ڕێژیم بسپێرن، دەریخستەوە کە نە بەوادە 
و بەڵێنی درۆ و هەڵخەڵەتێنەر دڵخۆش دەبن و نە 
دەستی  لە  ئامرازێک  بە  دەکەنەوە  خۆیان  دەنگی 
مەشرووعییەتی  کڕینەوەی  بۆ  ئیسلامیدا  کۆماری 
شێوە  هەڵبژاردنەکان  بەربڵاوی  بایکۆتی  نەبووی. 
ڕێفڕاندۆمێکی ئاشکرا بوو دژی کۆماری ئیسلامی 
و  گرتن  جینایەت،  کوشتار،  دەیــە  چــوار  لە  پتر  و 
ئێعدام، گەندەڵی و زەوتکرانی سیستماتیکی ماف و 

ئازادییەکانیان بەهۆی دەسەڵاتی ڕێژیمەوە.
پــووشــپــەڕ  ــی ٨ی  ــان ــەک ــژاردن ــب ــەڵ ه ــایــکــۆتــی  ب
هەڵبژاردنەکانی  لە  ڕێژیم  بە  ناگوتن  درێژکراوەی 
هــەمــان کــاتــدا  ــە  ل ڕابـــــردوو و  ١١ی ڕەشـــەمـــەی 
بە دروشمی ژن،  ژینا  بزووتنەوەی  بریسکانەوەی 
بەردەوامیی خەبات و خۆڕاگریی  و  ئازادی  ژیان، 
خەڵکی ئێران بۆ تێپەڕین لە کۆماری ئیسلامی بوو. 
یەکەمدا  قۆناغی  لە  ڕێژیم  هەوڵەکانی  کە  ئێستاش 
هەرەسی هێناوە، چاوی هیوای لە قۆناغی دووهەم 
و هەینیی داهاتوو بڕیوە هەتا لەڕێگەی وێناکردنی 
دژبەیەک  گوتاری  دوو  ململانێی  چەواشەکارانەی 
دانی  خامنەیی  هـــەروەک  خەڵک،  هــانــدانــەوەی  بۆ 
پێدانا ئابڕوو و حەیایەک بۆ مانەوەی ڕێژیمەکەیان 

بکڕنەوە.
وێــڕای  ئێران  کوردستانی  دێموکراتی  حیزبی 

خەڵک  ئیرادەی  و  بایکۆت  سەرکەوتنی  پیرۆزبایی 
لە  کــورد  گەلی  بەتایبەت  ئێران  گەلانی  هەموو  لە 
ڕۆژهەڵاتی کوردستان کە کەمترین ئاستی بەشداری 
لە هەڵبژاردنەکانی تێدا تۆمار کرا، داوای بەردەوامیی 
لــە قۆناغی دووهــەمــی  ــەم خــەبــات و خــۆڕاگــریــیــە  ئ
هەر  دێموکرات  حیزبی  دەکــات.  هەڵبژاردنەکانیشدا 
و  حیزب  کاریگەری  دەوری  چوارچێوەیەشدا   لەو 
ڕێکخراوە سیاسییەکان، ژنان و لاوان؛ بژاردە سیاسی، 
ڕێکخراوەکانی  و  مێدیا  ئایینیەکان؛  و  ڕووناکبیری 
کۆمەڵگەی مەدەنی لە سەرخستنی هەڵوێستی بایکۆت 
و تۆمارکردنی ئەم سەرکەوتنە بەسەر ڕێژیمدا بەرز 

دەنرخێنێت.
لە ڕوانگەی حیزبی دێموکراتی کوردستانی ئێرانەوە 
کۆماری  تــازەیــەی  هەڵبژاردنە  بــەنــاو  ئــەو  ئاکامی 
ئیسلامی هەڵگری پەیامێکیش بۆ وڵاتان و کۆمەڵگەی 
جیهانییە کە ئەو ڕێژیمە شەڕاشۆ و قەیرانخوڵقێنە کە 
ئارامی و سەقامگیریی لە ناوچە هەڵگرتوە، لە نێوخۆی 
و  زەبوونە  خەڵکدا  ئیرادەی  لەهەمبەر  چەندە  وڵاتدا 
دەسەڵات و هەیمەنەی چەندە داڕووخاو و تێکڕماوە. 
بۆیە وڵاتان و کۆمەڵگەی نێودەوڵەتی پێویستە دەنگی 
تێپەڕین  ئێران بۆ  بزووتنەوەی مافخوازانەی خەڵکی 
لە کۆماری ئیسلامی ببیستن و دەرفەت بە کۆماری 
سەرکوتی  و  جینایەت خوڵقێنی  بۆ  ئێران  ئیسلامیی 
ــەدەن.  ن خەڵک  نارەزایەتیی  ــەوەی  جــووڵان زیــاتــری 
بایکۆتی  سەرکەوتنی  هــاوکــات  دێموکرات  حیزبی 
و  یەکگری  بۆ  گرینگ  دەسمایەیەکی  بە  ئەمجارەش 
پێکهاتەکانی  و  سیاسی  لایەنە  هەموو  هاوخەباتیی 
تێکۆشانی  و  خەبات  بە  زیاتر  پــەرەدانــی  بۆ  ئێران 
هەمەلایەنە و فرەڕەهەند لەدژی کۆماری ئیسلامی و 

سەرکەوتن بەسەر ئەم ڕێژیمە دەزانێت.

ناوەندی بەڕێوەبەریی حیزبی دێموکراتی 
کوردستانی ئێران

١٠ی پووشپەڕی ١٤٠٣

ناوەندی بەڕێوەبەریی حیزب:

کوژران و برینداربوونی ٧٤ کۆڵبەر لە سێ مانگی بەهاری ئەمساڵدا
لە ماوەی سێ مانگی بەهاری ئەمساڵدا ٧٤ کۆڵبەر و کاسبکاری 
 ٧٤ ــەو  ل قــوربــانــی.  بــوونــەتــە  کــوردســتــان  سنوورییەکانی  نــاوچــە 
کۆڵبەرە ٢٥ کەسیان کوژراون و ٤٩ کۆڵبەریش بریندار بوون. بە 
لەبەرچاوگرتنی ئەوە کە لە سێ مانگی یەکەمی ساڵی ڕابردوودا ٣٥ 
بریندار  و  کوژرابوون  سنوورییەکانیان  ناوچە  کاسبکار  و  کۆڵبەر 
بوون، ئەو ئامارە لە سێ مانگی یەکەمی ئەمساڵدا دوو هیندەی ساڵی 
پار بووە. هێزە  ئاماری کوژراوەکانیش چوار هیندەی  ڕابــردوو، و 
ئینتیزامییەکانی کۆماری ئیسلامیی ئێران هەروەک لە خشتەکانیشدا 
بە ڕێکەوت و ناو ئاماژەیان پێ کراوە، لە ماوەی سێ مانگی بەهاردا 
سەرەڕۆیانە لە نێوشاری کرماشان، سەحنە و تیکاب بە دەستڕێژ 
 ٥ و  کوشتوە  کاسبکارێکیان  قاچاغ  بــاری  پێبوونی  گومانی  بە  و 

کەسیشیان بریندار کردوە.
کۆڵبەر   ٧٤ برینداربوونی  و  کوژران  نیوز"  "چاو  ڕاپۆرتی  بەپێی 
کە  حاڵێک دایە  لە  ئەمساڵ  بەهاری  وەرزی  لە  کورد  کاسبکاری  و 
کورد  کاسبکاری  و  کۆڵبەر   ٤١٠ )١٤٠٢(یــشــدا  ــردوو  ڕاب ساڵی  لە 
بەهۆی تەقەی ڕاستەوخۆ، تەقینەوەی مین، بەربوونەوە لە بەرزایی 
لە سۆنگەی ڕاوەدوونان و هەروەها ڕەق هەڵاتن لە سەرما گیانیان 
لەدەست دا و بریندار بوون. لەو ٤١٠ قوربانییەی ساڵی ڕابردوو ٤٦ 

کەسیان کوژرابوون و هەروەها ٣٦٤ کەسیش بریندار ببوون. 
هەر  کە  حاڵێک دایە  لە  کــورد  کۆڵبەرانی  کوشتاری  بەردەامیی 
بەپێی یاسا بنەڕەتییەکانی کۆماری ئیسلامی هەموو ئەو کردەوانەی 
دەکــەونــە  و  نایاسایین  ئیسلامی  کــۆمــاری  چــەکــدارەکــانــی  هــێــزە 
ئێران،  بنەڕەتیی  قانوونی  سێی  ئەسڵی  بەپێی  جینایەتەوە.  خانەی 
هــەڵاواردن  سڕینەوەی  ئیسلامی  ئینقلابی  ئامانجەکانی  لە  یەکێک 
خەڵکی  پێکهاتەکانی  هەموو  دەڵێن  نۆزدە  ئەسڵی  دووچاوەکییە،  و 

ئێران هەموویان یەکسان و بەرابەرن و نابێ هیچ جیاوازییەک لە نێوانیاندا هەبێ. لە 
ئەسڵی ٢٤دا هەرچەشنە دەستدرێژییه ک بۆ سەر گیان و ماڵ و حاڵی هاونیشتمانیان 
ئێرانییە.  تاکێکی  هەموو  مافی  بەرزکردنەوە  سکاڵا  ٣٤دا  ئەسڵی  لە  کــراوە.  قەدەغە 
ئەمانە نموونەگەل لە یاسای بنەڕەتیی ئێرانە و لە یاساکانی دیکەش بە هەمان شێوە. 
هەروەها لە یاسای بنەڕەتی و قەزایی ئێراندا هیچ  پێناسەیەک بۆ کۆڵبەری نەکراوە 
هەتا یاسای بۆ دانرابێ. جیا لەوە ئەوە کە هەنگی مەرزی سەرەڕۆییانە تەقە لە کۆڵبەر 
دەکا لە هیچ کام لە سەرچاوە و کتێبەکانی یاسای ئێراندا ڕێگە بەو کارەی نەدراوە. 
ئەوەش کە بێخاوەنییەک بە ئێرانەوە دیارە لە دامودەزگا حکوومییەکان، وەک چۆن 
جارێک خودی ڕێبەری کۆماری ئیسلامی گوتی کە کۆڵبەر قاچاخچیەتی نییە، بەڵام 

دەبینی کاربەدەستێکی دیکە واناڵێ.

وەهمی دیکتاتۆر
دووهەمی  دەوری  پێش  دوو ڕۆژ  دیکتاتۆڕ 
جارێکی  سەرکۆماری  هەڵبژاردنەکانی  بەناو 
ــەرەڕای  ــە ســ ــســە هـــات. ئـــەو ک ــەش وەق ــک دی
ــەوەی  ــان ــن ــە هــێ ــوو فــرت وفــێــڵــەکــانــی لـ ــەمـ هـ
هەتا  بگرە  ئــیــسلاح تــەڵــەبــەکــان ڕا  دووبــــارەی 
و  سیاسی  کەشی  دووجــەمــســەریــکــردنــەوەی 
دڵــخــوازی  ئاکامی  هەڵبژارنەکان  ڕکــابــەریــی 
پووشپەڕ  ٨ی  ڕۆژی  شــانــۆگــەریــیــەکــەی  لــە 
کــەمــی خەڵک  ــی  ــەشــداری ب ــوو و  ــب ــەگــرت وەرن
قسەی  دوو  خــوری،  کردبووە  لێ  ڕیسەکانی 
سەتا  لە  زیاتر  ئەو  یەکەم،  هەبوو.  سەرەکیی 
هەڵبژاردنەکانی چوار  لە سێ  کە  ٦٠ی خەڵک 
ــەری  دژب ــەداوە،  نـ دەنگیان  ــردوودا  ــ ڕاب ساڵی 
تاقەتی چوونەسەر  و  کات  بەڵکوو  نین،  نیزام 
دووهــەم،  نەبووە.  دەنگدانیان  سندووقەکانی 
بەشداریی  ئــەوەی  لەسەر  کردنەوە  پێداگری 
کڕینەوەی  و  نیزام  بە  شەرعییەتدان  خەڵک 
ــۆ بــردنــەپــێــشــی ســیــاســەتــەکــانــی لە  ــڕوو ب ــاب ئ

هاوکێشە نێوخۆیی، ناوچەیی و جیهانییەکانە.
ــەوەدا کــە دیــکــتــاتــۆڕ زەبــوونــیــی خــۆی و  ــ ل
بە  خەڵک  متمانەی  داڕمــانــی  و  ڕێژیمەکەی 
نیزامی سیاسیی وڵات بە هەندێ هۆکاری وەک 
گلەیی خەڵک و نەبوونی کات و تاقەتی پێویست 
بۆ چوونە سەر سندووقەکانی دەنگدان ئەویش 
دەدات  پاساو  حــەوتــوودا  پشووی  ڕۆژی  لە 
زیاتر  بۆخۆی  کە  ناگۆڕێ،  ڕاستییە  لەو  هیچ 
و باشتر لە هەر کەس و لایەنێک قسە و پەیام 
لەگەڵ  بەڵام  وەرگرتوە.  خەڵکی  دڵی  نیازی  و 
دیکەش  ڕاستیی  هــەنــدێ  پێویستە  ئــەوەشــدا 

وەبیر جەنابیان بێنینەوە.
هەر  دەکــا  ئیدیعا  بــۆخــۆی  کاتێک  یــەکــەم، 

هەر  بە  جا  سندووقەکانەوە  نێو  بچێتە  دەنگێک 
تەواوەتیی  بە  ئەوە دەنگ  بدرێت  کەس و لایەنێک 
مەنتیقە  بەو  هەر  کەواتە  فەقیهە،  ویلایەتی  نیزامی 
دەنگە سووتاو  هەموو  و  نەدرابێ  دەنگێکیش  هەر 
و چرووک کردووەکانی نێو سندووقەکانیش "نا" بە 

تەواوەتیی ئەم ڕێژیمەیە. 
دووهـــــەم، خــەڵــک لــەبــیــریــانــە کــاتــێــک بـــاس لە 
ڕاپرسی بۆ یەکلاکردنەوەی هەندێ پرس و بابەتی 
چارەنووسسازی سیاسی لەسەر ژیان و داهاتووی 
و  ــگ  دەن دژی  بەتوندی  جەنابیان  ــرا،  دەکـ وڵات 
ئیرادەی گشتی هەڵوێستی گرت و ڕایگەیاند خەڵک 
لە  چاکە  ناسینی  و  لێکدانەوە  توانای  هەموو  خۆ 
کــۆکــردنــەوەی  ئێستا  چۆنە  ــەدی  ئ نییە،  خــراپــەی 
ئەو  دەســتــەوداوێــنــی  ڕێژیمەکەی  تکاوی  حەیای 
نەزانینی  و  کاڵفام  بە  ئەوکات  کە  بۆتەوە  خەڵکە 
دادەنا؟ پێچەوانەی بۆچوونەکانی جەنابی دیکتاتۆر 
ئەکتی سیاسیی خەڵک لە ڕۆژی هەینی ڕابردوودا 
کە بێگومان ڕۆژی هەینیی ١٥ی پووشپەڕیش پێی 
ژیــری،  ئــەوپــەڕی  نیشانەی  دادەگــرنــەوە،  لەسەر 
وشیاری و پێگەیشتوویی سیاسیی خەڵکی ئێرانە. 

سێهەم، سەیرە دەسەڵاتێکی سیاسی هەموو ماف 
وەڵامــی  کردبێت،  زەوت  خەڵک  لە  ئازادییەکی  و 
و  کوشتن  و  گرتن  بــە  خەڵک  ڕەوای  داخــوازیــی 
دەرکەوتنی  لەسەر  دابێتەوە،  وەڵام  ئاسن  و  ئاور 
تاڵەقژێک ژیانی لە کچێکی شایی بەخۆ ئەستاندبێت 
و دواتر لەسەر شەقام خەڵکی بەر رەهێڵەی فیشەک 
دابێت، یان بە هەژاری و بێکاری و گرانی تاڵاوی 
دۆزەخـــی لــە قــوڕگــی خــەڵــک کــردبــێــت، سیاسەت 
لەسەر  هەمووی  دی  وڵاتانی  لەگەڵ  ڕەفــتــاری  و 
هیچ  کە  بێت  ئایدۆلۆژییەک  و  ستراتیژی  بنەمای 
لە  بەڵام  نییە؛  تێدا  وڵاتی  خەڵکی  بەرژەوەندییەکی 

تەنگانەکاندا داوا هەر لەو خەڵکە بکات شەرعییەتی پێ 
بدەن و پێگەی دەسەڵاتەکەی بەهێزتر بکەن؟

ئەو  نییە  دڵنیا  ــەوە  ل جەنابیان  مــەگــەر  ــوارەم،  چـ
و  ڕێــژیــم  لایەنگری  ــەداوە  نـ دەنگیان  کــە  خەڵکەش 
یاسای  بەپێی  هەر  با  دەی  وڵاتن؟  سیاسیی  نیزامی 
بنەڕەتیی ڕێژیمەکەی خۆی ڕاپرسییەک بکات بۆوەی 
فەقیهی  ویلایەتی  خەڵک  ئاخۆ  بێت  دڵنیا  بەتەواوی 
نیزامەی  ئەم  نەخشەڕێیەکانی  و  سیاسەت   دەوێ؟ 
سیاسیی  حاکمییەتی  بــە  متمانە  دەنــگــی  قــبــووڵــە؟ 
ڕاپرسییە  ئەو  ئاکامی  با  ئەوکات  جا  دەدات؟  وڵات 
نەیارانی  و  ــەران  دژب دەمی  و  بێت  مەحەک  سەنگی 
ڕێژیمەکەشی بەستبێت. ئەدی بۆ نایکات و بۆچی لە 
دیاریکردنی چارەنووسی خەڵک  و  ڕێفڕاندۆم  باسی 
پێگەیشتوویی  و  بەسیرەت  خەڵک  پێی وایە  وڵاتدا  و 
ئەوەیان نییە بڕیار لە ژیان و چارەنووس و داهاتووی 

خۆیان بدەن؟
پێنجەم، جەنابی دیکتاتۆریش باش دەزانێت خەڵکی 
ئێران هەموو دەرفەتێکیان بە رێژیم بۆ گۆڕانکاری و 
چاکسازی دا. لە قۆناغە جۆراوجۆرەکاندا ئەو هەلەیان 
بۆ هەموو باڵە سیاسی و مۆرە جۆراوجۆرەکانی ئەم 
ڕێژیمە ڕەخساند بۆوەی هەنگاوێک بەرەوباشبوونی 
ڕۆژ  کاتێک  بــەڵام  هەڵگرن،  وڵات  و  خەڵک  دۆخــی 
لەگەڵ ڕۆژ نەهامەتی و نەگبەتییەکانیان زیاتر بووە 
و لەسۆنگەی قەیرانە کەڵەکەبووەکانەوە بڕستیان لێ 
چەکێکە  تەنیا  ئێستادا  لە  "نا"گوتن  و  بایکۆت  بڕاوە، 
سەرکوتگەرەکەی  نیزامە  و  دیکتاترۆڕ  بەرەنگاری 

ببنەوە.
خەڵکی  دیکتاتۆڕ  بیرکردنەوەی  پێچەوانەی  بەڵێ. 
سیاسی  پێگەیشتوویی  و  وشیاری  لەوپەڕی  ئێران 
ــەوان لە  ــەتــی دان. دەزانـــن بــەشــداریــی ئـ و کــۆمــەڵای
ئەوان  چارەنووسی  و  دۆخ  لە  هیچ  هەڵبژاردنەکاندا 
ناگۆڕێت، چونکی ئەساسەن ئەوەی دەبێتە سەرکۆمار 
-خۆ ئەگەر بیشیهەوێ- لەو پێگەیەدا نییە بتوانێ بە 
قازانجی خەڵک هیچ بڕیارێکی یەکلاکەرەوە بدات. بۆ 
دیکتاتۆڕ  ئیزنی  بەبێ  دەتوانێت  سەرکۆمار  مەگەر 
پێوەندییەکانی  و  داڕێــژێــتــەوە  دەرەکـــی  سیاسەتی 
لەگەڵ کۆمەڵگەی جیهانی ئاسایی بکاتەوە؟ بۆ مەگەر 
دەتوانێ ڕێگری لە پێدان میلیارد میلیارد دۆلار دارایی 
خەڵکی ئێران بە میلیشیاکانی ئێران لە ناوچە بگرێت و 
ئەو سامانە بۆ بووژانەوەی ژیان و کۆمەڵگەی ئێڕان 
دەتوانێ  جەنابیان  ڕەزامەندیی  بەبێ  بۆ  بگێرێتەوە؟ 
کار بۆ کرانەوەی سیاسی و ئابووری و ئەمنییەتی لە 
کۆمەڵگەدا بکات؟ مەگەر چەند جار تەرح و لایحەکان 
ــە مەجلیسی  ل تــەنــانــەت  بـــەرژەوەنـــدیـــی خــەڵــک  ــە  ل
جەنابیان  خودی  بڕیاری  بە  ڕێژیمدا  دەستچنکراوی 
بە  مەگەر  وەلانــەنــراوە؟  حکوومەتی  ئەمری  وەک 
جەنابیان  بڕیاری  بە  هەر  زەریــف  جــەوادی  داننانی 
کڕین و هێنانی واکسەن لە وڵاتانی ڕۆژئاوایی قەدەغە 
ــەو خەڵکە  نــەکــرا و بــەو هــۆیــەوە هـــەزاران کــەس ل
عالەم  بە  ئێستاش  نییە  ئەوە  نەستێندرا؟  لێ  گیانیان 
ئاشکرا دەڵێ هەر کەس ببێتە سەرکۆمار سیاسەت و 
ستراتیژییەکانی نیزام کە هەر جەنابیان دیاریی دەکا 

لەجێی خۆیانن؟ 
ئــێــســتــادا باشترین  ــە  ل ــران  ــێ ئ بــێــگــومــان خــەڵــکــی 
هەڵوێستیان لەهەمبەر جەنابی دیکتاتۆر و ڕێژیمەکەی 
بەڵام  "نا"گوتنەوەیە،  و  بایکۆت  ئەویش  کە  گرتووە، 
ئەم ڕەوتە هەر بەوەندە ناوەستێ و دیکتاتۆر دەبێ 
تەختی خونکاریی  لە سەر  وەرگــەڕانــی  چــاوەڕوانــی 

بێت. ئەو ڕۆژەش زۆر درەنگ نییە.

هەڵاواردنەکان لە ئێران 
)هەڵبژاردنەکان بۆ نموونە(

هەڵبژاردنەکانی سەرۆک کۆماری ئێران یەکێک لە نموونە بەرچاوەکانی 
ئەم  دەدات.  پێشان  هــاوچــەرخــدا  ســەردەمــی  لە  ئێران  لە  ــەڵاواردن  ــ ه
هەڵاواردنە بە تایبەتی لە بەرامبەر نەتەوە جۆراوجۆرەکان بە ئایینزای 
سنوورەکانی  چوارچێوەی  لە  کە  وڵات  ڕەسمیی  ئایینزامی  لە  جیاواز 
ئێراندا دەژین، دیارە. ئەم گرووپانە کە بەشێکی بەرچاو لە دانیشتووانی 
وڵات پێک دەهێنن، ڕووبەڕووی سنووردارکردنی جددی دەبنەوە بۆ مافە 
مەدەنییەکانیان، بەتایبەتی سەبارەت بە توانای خۆیان بۆ کاندیدکردن بۆ 
سەرۆکایەتیی وڵات. یاسای بنەڕەتیی ئێران و پەیڕەوی بەڕێوەچوونی 
ســەرۆک کــۆمــاری  کاندیدەکانی  دەبــێ  دەڵــێ  ئــێــران  هەڵبژاردنەکانی 
ئەمەش  بن.  ئیمامی  چــواردە  شیعەی  ئایینی  دڵسۆزی  شوێنکەوتووی 
موسڵمانانی سوننە، مەسیحی، جوولەکە، بەهایی، زەردەشتی و تەنانەت 
لەو  دیکە  ئایینییەکانی  کەمایەتییە  و  ئیمامی  دوازدە  غەیری  شیعەکانی 
مافە بێبەش دەکات. تەنانەت کەمینە نەتەوەییەکانی وەک کورد و بەلووچ 
سەرەڕای هاوبەشی ئایینزایی شیعەبوونیشیان، بەڵام بەهۆی پێشینەی 
نەتەوەیی و خەباتگێڕیی خۆیانەوە پەراوێز دەخرێن. لەو وڵاتەدا بۆ ئەم 
گرووپە ئیتنیکی و ئاییزانییانە تەنیا دەنگدان وەک ئامرازێک بۆ بەشداریی 
بە  بەرامبەر  ناڕەزایەتییەک  وەک  زۆرێــک  بــەڵام  دەمێنێتەوە،  سیاسی 
سروشتی جیاکاریی سیستەمەکە بایکۆتی هەڵبژاردنەکان وەک هەڵوێست 
شەرعییەتی  لە  پرسیارکردن  بۆ  شێوازێکە  بایکۆتە  ئەم  هەڵدەبژێرن. 
سیستەمێک کە بانگەشەی دێموکراسی دەکا، بەڵام بەکردەوە فڕی بەسەر 

دێموکراسییەوە نییە.
ئەم جیاوازی و نادێموکراتیک بوونە بە بەراوردکردنێکی سادە لەگەڵ 
وڵاتانی دیکە پتر دەردەکەوێ. بۆ نموونە لە دێموکراسییە ڕاستەقینەکاندا 
پرۆسە  لــە  بــەشــداریــکــردن  بــۆ  یەکسانیان  مافی  هــاووڵاتــیــان  هــەمــوو 
سیاسییەکان دەستەبەر دەکرێت ، بەبێ گوێدانە ئەوەی سەر بە چ ئایین 
و ئیتنیک یان ئایینزایەک بن. تەنانەت ئەفریقای باشوور دوای زاڵبوون 
بەسەر ئاپارتایددا، یاساگەلێکی خستەڕوو کە مافی سیاسی و مەدەنیی 

یەکسانی بۆ هەموو هاووڵاتییان گەرەنتی کردوە.
تەنیا  ئێران  لە  کۆمار  سەرۆکایەتی  هەڵبژاردنی  لە  بێبەشکردنە  ئەو 
تەکنیکێک بۆ لەپاڵوێنەدان و قۆرخکردنی دەسەڵات لە دەستی بازنەیەکی 
بچووکدا نییە، بەڵکوو تەعبیر لە هەڵاواردنێکی قووڵتر و سیستماتیک دەکات 
کە ڕەگ و ڕیشەی لە شۆڕشی ئیسلامیی ساڵی ١٣٥٧دا هەیە. لە دوای 
سەرکەوتنی شۆڕش و لە فەزای هەستەکیی ئەوکاتدا یاسای بنەڕەتیی 
نوێ پەسەند کرا کە بەردی بناغەکەی لەسەر هەڵاواردن و دابەشکردنی 
ئەندامانی کۆمەڵگە داڕشتبوو. ئەم چوارچێوە یاساییە لەو کاتەوە بەشێکی 
زۆری دانیشتووانی ئەم وڵارەی ناچار کردوە لە نوێنەرایەتی سیاسی و 
تەنیا  نەک  جیاکارییە سیستماتیکییە  ئەم  وەلابنرێن.  دەسەڵات  هابەشی 
بەڵکوو  گرتووەتەوە،  شیعەی  غەیرە  ئایینزای  یان  ئایینییەکان،  کەمینە 
ببنە  دەتوانن  ئایینزایی  هاوبەشیی  ســەرەڕای  ئیتنیکییەکانیش  پێوەرە 
ئــەوەی بۆ نموونە کوردێکی شیعەش بتوانێ خۆی  بــەردەم  لە  کۆسپ 
ببینێتەوە. ڕەگەز و جنسییەتیش وەک هۆکارێکی دیکەی  لەو بازنەیەدا 
پەراوێزخران و بێبەشکران لەو مافە سیاسییە لەجێی خۆی کە لە ماوەی 
٤٥ ساڵی ڕابردوودا لە ژنان وەک نیوەی کۆمەڵگەی ئێران زەوت کراوە.

ئەو بنەما یاساییە فۆرمێکی دەگمەنی بە دامەزراوەیی کردوە کە زۆر 
لە سیستەمێکی  تێدەپەڕێت و بەشێکە  پەیوەندییەکی سیاسیی سادە  لە 
فراوانتر کە تێیدا یەکسانیی ئایینی و نەتەوەیی و فرەچەشنی و گشتگیری 
تێک دەدات. ئەم سیستەمە ژینگەیەکی دروســت کــردوە کە زۆرێــک لە 
دەبینن  بەڵکوو  دەکــەن،  پەراوێزخران  بە  هەست  هەر  نەک  هاووڵاتیان 
شانسی بەشداریکردنی سیاسیی ماناداریان بۆ نزیکەی سفر کەم دەبێتەوە

ڕێبەرانی شۆڕشی ئیسلامی ئایینزای شیعەیان وەک هێزێکی یەکگرتوو 
حسێبی  لەسەر  یەکگرتنە  ئــەم  بــەڵام  دەبینی،  پێشوو  نیزامی  ــەدژی  ل
ئەوەی  هۆی  بووەتە  سیاسەتە  ئەم  و  ئــاراوە  هاتۆتە  کەمینەکان  مافی 
سروشتییە  بکات.  بێدەنگبوونی  و  نامۆبوون  بە  هەست  کۆمەڵگەیەک 
ببێتە ستراتیژییەکی  بایکۆتکردنی هەڵبژاردن  لەو بارودۆخە سیاسییەدا 
گرنگ بۆ ئەم گرووپانە بۆ ئەوەی دژی ئەو هەڵاواردنە ڕەگداکوتاوانە 
وێڕای  خەڵک  زۆرینە  بەمجۆرە  سەپاون.  بەسەریاندا  کە  بوەستنەوە 
ناڕازین،  کۆمەڵگە  کۆمەڵایەتیی  و  ئابووری  سیاسی،  دۆخی  لە  ئەوەی 
تەواوەتیی  بە  خۆیان  ناڕەزایەتیی  دەنــگــدان،  لە  خۆبەدوورگرتن  بە 
سیستەمی یاسایی ولات دەردەبڕن و شەرعییەتی سیستەمێک دەخەنە 
ژێر پرسیارەوە کە بانگەشەی دیموکرات بوون دەکات، بەڵام لە پراکتیکدا 
دوگم و داخراو و نادێموکراتیکە. ئەم فۆرمەی نافەرمانی مەدەنی تیشک 
دەخاتە سەر نادادپەروەرییە پێکهاتەییەکان و وەک ئەکتێکی بەهێز ئەم 
ڕاستییە دەخاتەڕوو کە سیستەمی سیاسیی ئێستا نوێنەرایەتیی هەموو 

پێکهاتەکانی ئەم وڵاتە بکات.
هەروەها بایکۆت جۆرێکە لە هاودەنگی و هاخەباتی لەنێوان پێکهاتە 
جیاوازەکانی کۆمەڵگە کە ژانی هاوبەش و داخوازی وەک یەکیان هەیە. 
بەرەیەکی  یەکگری  بە  بایکۆت  ستارتیژیی  گرتنەبەری  بە  بەمجۆرە 
ئەمەش  دێنن.  پێک  سیستماتیکە  نادادپەروەرییە  ئەو  لــەدژی  هاوبەش 
دەتوانێت یارمەتیدەر بێت بۆ بەهێزکردنی دەنگی بەکۆمەڵیان و زیادکردنی 
فشار لەسەر حکومەت بۆ ئەگەری چاکسازیی یان تێپەڕین لە تەواوەتیی 

ئەم دەسەڵاتە.
خاڵێکی گرینگی دیکە ئەوەیە بۆ بەدیهێنانی گۆڕانی ڕاستەقینە، پێویستە 
سیاسیی  ئیجماعی  و  کۆدەنگی  و  نێودەوڵەتی  گوشاری  بایکۆتانە  ئەو 
نێوخۆی لەگەڵدا بێت. جیهانی دەرەوە دەتوانێت ڕۆڵێکی گتینگی هەبێت 
لە پشتیوانیکردنی ئەم گرووپانە و ئیدانەکردنی پراکتیزەبوونی جیاکاری 
لە  بن  ــەردەوام  ب دەبێ  ئێرانیشدا خەڵک  نیوخۆی  لە  هەڵاواردنەکان.  و 
ڕێکخستن و پێشخستنی داواکارییەکانیان بۆ یەکسانی ماف و نوێنەرایەتی 
و بەو قەناعەتە بکەن کە تەنیا لە ڕێگەی هەوڵی یەکگرتووەوە دەتوانرێت 
بەگژی ئەو هەڵاواردنە ڕەگداکوتاوەدا بچنەوە کە لە سیستەمی سیاسیی 
تیشک  ئێران  بارودۆخی  دەکرێت.  کەمایەتییەکان  ــەرەوڕووی  ب ئێراندا 
دەخاتە سەر ئەوەی چۆن ئاستەنگە سیستماتیکییەکان دەتوانن هەستێکی 
گەورەکانی  توێژە  و  نێوان چین  لە  پەراوێزخستن  و  نامۆبوون  قووڵی 
بە  گەیشتن  بۆ  پێشەوە  بەرەو  تاکەڕێگای  بکەن.  دانیشتوواندا دروست 
دێموکراسی و دادپەروەری ڕاستەقینە لە ئێراندا، شۆڕش یان چاکسازی 
لە یاساکان دایە بۆ دەستەبەرکردنی مافی یەکسان بۆ هەموو هاووڵاتییان، 
بەبێ گوێدانە ئایین و نژاد و ڕەگەز. ئەمەش بە مانای نەهێشتنی مەرجە 
جیاکارییەکان بۆ هاوبەشیی سیاسی و دروستکردنی پرۆسەیەکی سیاسی 

گشتگیرتر.

عەلی بداغی
حەسەن قارەمانی

ئێعدامکرانی 3١ بەندکراوی 
کورد لە ماوەی سێ مانگدا

لە ماوەی سێ مانگی بەهاری ١٤٠٣دا لانیکەم ٣١ بەندکراوی کورد 
ئێعدام کراون کە پێشتر بە تاوانی کوشتن بە ئانقەست یان تاوانەکانی 
سەپابوو،  بەسەردا  ئێعدامیان  سزای  هۆشبەر  مــادەی  بە  پێوەندیدار 
بە  کە  بوون  سیاسی_عەقیدەتی  زیندانیی  لەوان  کەس  دوو  هەروەها 
تۆمەتی هەوڵدان دژی ئەمنییەتی کۆماری ئیسلامی پاش ١٥ ساڵ مانەوە 
لە زیندان لەدار دران. بە لەبەرچاوگرتنی ئەوە کە لە ماوەی سێ مانگی 
بەهاری ساڵی ڕابردوودا ٢١ بەندکراوی کورد ئێعدام کرابوون، دەبینین 
کە لە ساڵی نوێدا ئاماری ئێعدامەکان لە چاو ساڵی ساڵی ڕابردوو لەو 

ماوە هاوشێوە زەمەنییەدا سەتا ٤٠ زیادی کردوە.
کوردستان  لە  ئێعدامەکان  ئاماری  ڕاگەیاندوە  ئەوەشی  نیوز"  "چاو 
بــوو کە  لە مــاوەی ساڵی ڕابـــردوو )١٤٠٢(یــشــدا لانیکەم ١٣٢ کــەس 
له و  ئێعدامه کان  ئاماری  و  ئێران  له   کورد  حه شیمه تی  ڕێــژه ی   به پێی 
وڵاته  له و بوارەی پێشێلکردنی مافی مرۆڤیشدا، کورد هه ر به شی شێری 

به رکه وتبوو.

تەقینەوەی مین بە ڕووی 2٥ 
کەس لە کوردستان لە بەهاردا

لە ماوەی سێ مانگی سەرەتای ئه مساڵدا تەقینەوەی مینە لەکارنەخراوەکان 
مافی  ناوەندی  کە  لێ کەوتۆتەوە  قوربانیی   ٢٥ لە  زیاتر  کوردستان  لە 
مرۆڤی ڕۆژهەڵاتی کوردستان شوناسی ١٠ کەس لەوانی ئاشکرا کردوە. 
بەپێی زانیارییەکان لەو ١٠ قوربانییەی تەقینەوەی مین کە ناویان ئاشکرا 
کراوە ٤ کەسیان گیانیان لەدەست داوە و ٦ کەسەکەی دیکەش بریندار 
لە ساڵی  لەکارنەخراوەکان  و نقوستان بوون. ژمارەی قوربانییانی مینە 
١٤٠٢شدا لانیکەم ٥٠ کەس بوو کە "چاونیوز ناو و ناسناوی ٢٢ کەس 

لەوانی ئاشکرا کردبوو.
بەپێی لێکۆڵینەوەکانی کەمپەینی نێونەتەوەیی قەدغەکردنی مین، دوای 
ساڵی  کۆتایی  هەتا  و  عێڕاق  و  ئیران  ساڵەی   ٨ شــەڕی  تــەواوبــوونــی 
ورمێ،  سنە،  پارێزگای  چــوار  لە  کەس   ٢٨٠٠ لانیکەم  ئیران،  لە   ١٣٩٥
کرماشان و ئیلام بە هۆی تەقینەوەی مین و جۆرەها تەقەمەنیی دیکەی 
کەسیش   ٧٠٠٠ لە  زیاتر  و  داوە  لەدەست  گیانیان  پووچەڵ نەکراوەوە 

بریندار بوون.



 ژمارە ٥٨٧٤

پروپاگانده بۆ هیچ!

ڕەزا دانشجوو

قۆناغی  شکستی  دوای  کــە  ڕێــژیــم  میدیاکانی 
یەکەمی شانۆی هەڵبژاردن زۆر هەوڵیان دا ڕێژەی 
گرنگی  پێناسەیەکی  وەک  بەشداریکردن  ٤٠٪ی 
بهێنن  بەکار  دەســەڵات  لەگەڵ  خەڵک  هاوڕێیەتی 
دووهەمی  بەشی  بۆ  ئامادەکاری  خەریکی  ئێستا 
و  میدیایی  قۆرخکاریی  گاڵتەجاڕییەن.   شانۆ  ئەم 
بەشێکی  ئــازاد،  میدیایی  فیلتێرکردنی  و  سانسۆر 
ــاری ئــیــسلامــیــیــە، بە  ــۆم ســەرەکــیــی ســیــاســەتــی ک
تایبەت لە کاتی ڕووداوە گرنگەکاندا. ئەمە شێوەی 
لە  دیکتاتۆرەکانە.  حکومەتە  هەموو  هەڵسوکەوتی 
کتێبی "خۆفێرکاری دیکتاتۆر"دا  دێت: ڕاگەیاندن بکە 
وەربگرە  لە خزمەتەکانیان  و سوود  بە هی خۆت 
لێیە خــۆراک بدە  فێڵێک کە حــەزت  و هەر درۆ و 
یاکۆڤ  ڕووســی  ڕۆژنامەنووسی  میللەتەکەت.  بە 
لە  مێدیا  قــۆرخــکــاری  بــە  ــارەت  ســەب سمیرنۆڤ 
لــە ڕووســیــەی  ســەردەمــی سۆڤیەت دەنــووســێــت: 
سۆڤیەت تەنیا دوو کەناڵی تەلەفزیۆنیمان هەبووە. 
دووەمدا  کەناڵی  لە  بوو.  پڕوپاگەندە  کەناڵ  یەکەم 
ئەفسەرێکی KGB خەریکی قسەکردن بوو و دوای 
تەواو بوونی قسەکانی دەیگووت: باشە! ئێستا بڕۆن 

سەیری کەناڵی یەک بکەن".
دەخوێنینەوە:  کتێبەدا  ئەم  دیکەی  شوێنێکی  لە 
"کۆنتڕۆڵی نێوەڕۆکی ئینتەرنێت و تەلەفزیۆن بکە، 
بەڵام با خەڵک چەند دەیانەوێت سەیری بەرنامەی 
و  بێمانا  بەرنامەی  و  ناشرین  بەسەربردنی  کات 
پێشبڕکێی تەلەفزیۆنی بێمانا و پێشبڕکێی وەرزشی 
و فیلمی دابەزێنراو بکەن. "وا لە خەڵک بکە لەسەر 
قەنەفە گەرم و نەرمەکانیان پاڵ بکەون و چاویان 
لە شاشەی تەلەفزیۆن یان مۆبایلەکانیان بێت و بە 
تامەزرۆییەوە سەیری یارییە وەرزشییەکان بکەن، 

لەبری ئەوەی بڕژێنە سەر شەقامەکان..."
میدیایی  هاوکاریی  بە  بگوترێ  دەبــێ  بێگومان 
هەمەچەشنی ئەمڕۆ و سەرەڕای هەموو سانسۆر 

زۆر  توانیویەتی  زانین  ئازادیی  ڕەوتی  فیلتێرێک،  و 
بگوازێتەوە  بۆ خەڵک  باشتر سروشتی ڕووداوەکان 
و ئێستا ڕێژیم ناتوانێت بە قۆرخکردنی میدیا پێش بە 
ئەوەی  ڕاستیدا  لە  بگرێت.  ڕاستیەکان  بڵابوونەوەی 
ئێستا لای خەڵک بێ بایەخ و باوەڕپێنەکراوە، خودی 
میدیای دەسەڵاتە! ساڵانێکە خەڵک هەموو ئەو شتانەی 
کۆماری ئیسلامی لە ڕێگەی میدیاکانیەوە دەیڵێت بە 

درۆ ۆ ناڕاست دەزانن.
حاڵێکدا  لە  ئیسلامی  کۆماری  هەڵبژاردنی  سیرکی 
خۆی بۆ نمایشی دووەم ئامادە دەکات، کە لە نمایشی 
یەکەمدا هیچ کام لە ویست و داخوازییەکانی ڕێکخەرانی 
بە هیوای دۆزینەوەی  ئەو سیرکە کە  نەهات!  بەدی 
ڕیکلام  بە  گاڵتەجاڕییە  نمایشە  ئەم  بۆ  تازە  بینەری 
داوێنی  بە  دەست  تەنانەت  زۆرەوە،  خەرجییەکی  و 
ڕێویی پیریش بوو, بەڵام خەڵکی ئاگادار بەبێ گوێدان 
هەلپەرەست  تاقمێک  پووچی  بەڵێنی  و  دروشــم  بە 
ئەم  ڕێکخەرانی  بێدەسەڵاتی  کاربەڕێکەری  نەبوونە 
شانۆ گاڵتەجاڕییە. سیرکێک کە بەپێچەوانەی هەموو 
نمایش  لە ساحەکە  لەو کەسانەی  زیاتر  سیرکەکان, 
دەدەن، ئەوانەی چوونەتە تەماشای ئەم سیرکە بوونە 

مەلعەبەی دەستی ساحێب سیرک. 
دیکتاتۆرێک  پیر!  دیکتاتۆرێکی  دەستی  مەلعەبەی 
کە ئێستا لە لێواری هەڵدێردا، خەریکی نمایشدانی بە 
ڕێویی پیرە تا ڕەنگە بتوانێت ماوەیەکی زیاتر تاج و 

تەختەکەی ڕابگرێت!
گاڵتەجاڕییە  سێرکە  ئەم  یەکەمی  قۆناغی  کۆتایی 
شکستێکی ڕەها بوو!  ئیتر هیچ کەس پارە سەرفی 
ئیسلامی  کۆماری  ڕێویی  و  جاکل)شغال(  تەماشای 

ناکات!
کۆماری  ئابڕوبوونی  بێ  قــەرەبــووی  شتێک  هیچ 
شانۆ  ئــەم  ئاکامی  و  کۆتایی  نــاکــاتــەوە!  ئیسلامی 
و  ڕێـــکلام  هــەمــوو  ئــەم  و  گاڵتەجاڕییە  و  پــرخــەرج 

خۆنواندنە، هیچ بوو! هیچ!

سیمای دێموکرات، 
دڵەڕاوکێیەکانی ڕێبەرێک

چ  ڕێبەرێک  کەسایەتیی  خاڵی  گرنگترین 
ڕێبەری سیاسی یان چ ڕێبەرێک لە بوارەکانی 
بە  مــرۆڤــەکــان  کــە  لـــەوەی  بریتییە  ــەدا  ــک دی
بەواتایەکی  و  ئــەو  دەروونـــی  لە  دڵنیابوون 
و  دەگــرن  لێ  گوێی  ئەرخایەنییەوە  بە  دیکە 
بە گوێی دەکەن و ئەو ڕێبەرەش مرۆڤەکانی 
دەوروبــــەری وەکـــوو مــرۆڤ دەبــیــنــێ، نەک 

وەکوو پردەباز و یان بەرهەڵیخ!
تاکەکان  کە  دەروونییە  دەنگێکی  نەتەوەیەکدا،  خەباتی  لە  ڕێبەر 
لە ناخی خۆیاندا دەیبیسنەوە و لە هزریاندا زایەڵەی وتەکانی دەنگ 
دەداتەوە. هەر بۆیە ڕێبەری نەتەوەیی لەسەر ئەساسی کاریگەریی 
بەرپرساریەتی  بە  هەست  بە  و  هەڵدەبژێرێ  وشەکانی  مێژوویی 
بەرامبەر بە وشەوە دەیانهێنێتە سەر زار و گۆ.  وشە لای ڕێبەری 
و  کاتی  دەنگێکی  نەتەوەیەک،  گیانفیدایی  پڕلە  خەباتێکی  سیاسیی 
هەستێکی لاوەکی نیە، بەڵکوو دەروەست بوونە بەرامبەر بە زەمان 
دەبنە  وتەکانی  و  دەمێنێتەوە  گشتیدا  بیری  لە  بۆیە  داهاتووش،  و 

ڕێساکانی خەباتی چەندین نەوە.
دوکتور قاسملوو چ وەکوو ڕێبەرێکی سیاسی کە دەبوو سیاسەتی 
شۆڕشێک دابڕێژێ و چ وەک ڕێبەرێکی نەتەوەیی کە دەبوو تانوپۆی 
هیوای  و  بداتەوە  گرێ  ئــازاد  نیشتمانێکی  لە  بێبەش  نەتەوەیەکی 
کاری  و  دەدوا  بکاتەوە،  بەهێز  تێدا  نیشتمانەکەی  لە  خاوەندارەتی 

دەکرد و هزری بە نێو کۆمەڵدا بڵاو دەکردەوە.
جیا لەو ڕەهەندانەش، دوکتور قاسملوو هەرگیز لایەنی تاکی و 
هەڵسوکەوتی مرۆڤەکانی پشتگوێ نەدەخست و لە دڵەخورپەکانیدا 
کە  دەیگووت  و  زمان  دەدایەوە ودەیهێنایە سەر  ڕەنگی  بەردەوام 
وەک  چ  و  بەردەمە  لە  قورسمان  خەباتێکی  نەتەوە  وەک  چ  ئێمە 
لە بەر چاوی  تاک ئەرکی ڕۆژانە و کــردەوەی چرکە بەچرکەمان 
کامێراکانی مێژوو و نەوەی داهاتوویە کە بزانین چییان بۆ بە میرات 

بەجێ دێڵین!
کاتێک باسی لە نەوە جیاوازەکانی نێو شۆڕش دەکرد، دەیگووت 
ئاوایان کرد و ئەرکی  ئەرکی نەوەی یەکەمی خەبات ئەوە بوو و 
ــی و  نــەوەی دووهــەم وەهــا بوو و خۆی بە نــەوەی سێهەم دەزان
دەبێ  ئێمە  دەیگووت  و  دەکــرد  باس  سێهەمی  نــەوەی  ئەرکەکانی 
شەهیدی  داهاتوو  نــەوەی  تاکوو  بگەیەنین  بەجێ  خۆمان  ئەرکی 
نەمر  قسملووی  دوکتور  لای  گەورەیە  دڵەخورپەیەکی  ئەمە  نەبێ! 
کە بەختەوەریی دواڕۆژ گرێ دەداتەوە بە کردەوە و هەڵسوکەتی 

ئەمڕۆی تاکەکان.
واتایانە  پڕ  وشە  و  ڕستە  ئەو  هەموو  دوای  بە  گــەڕان  رەنگە 
پێش  بێتە  گران  کاری  و  بێ  دژوار  ژیانەدا  ڕێبازی  دیاریکەری  و 
چاو بەڵام لە یەکێک لە بەڵگە گرنگەکاندا دوکتور قاسملووی نەمر 
ڕیزێک لەو دڵەخورپە گەورانەی تۆمار کردوون کە بەوانەوە تاکێکی 

خەباتکاری خاوەنی هزر و هەڵوێست دەناسرێنەوە.
"دێموکرات لە بەستراوەیی بێزارە؛ دێموکرات لایەنگری ئازادی و 
ئینسانە؛  دێموکرات دژی هەر چەشنە چەوسانەوەی  دێموکراسیە؛ 
دێموکرات لایەنگری بەرابەریی تەواوی مافی ژن و پیاوە؛ دێموکرات 

بەشەردۆستە..."
وتــاری  لە  قاسملوو  دوکــتــور  کە  خــاڵانــەن  لــەو  هەندێ  ئەمانە 

بەناوبانگی بەناوی سیمای دێموکراتدا دەیانهێنێتەوە.
کاتێک باس لە سیمای دێموکرات دەکا، لە ڕاستیدا باس لەو مرۆڤە 
بەهەڵوێستە دەکا کە لە کونجێکی کاتو شوێندا، بەپێوە ڕاوەستاوە 
بەپێچەوانەی  و  شانە  لەسەر  ئاسایی  "سیزیف"  گرانی  بارێکی  و 
ناهێنێ،  شکست  نەک  ئیرادەیە  خــاوەن  مرۆڤە  ئەم  ئەفسانەکان، 

بەڵکوو بە کردەوەکانی ژیانێکی نوێ دەخولقێنێ.
یەکێک لە ڕەهەندەکانی سیمای دێموکراتێک کە دوکتور قاسملوو 
دەیەوێ بیکا بە ئولگوو، بریتییە لە هاوسەنگیی ئازادی و بەرابەری 
لای مرۆڤێک کە بە دێموکرات پێناسە دەکرێ. دوکتور قاسملوو دەڵێ 
ئازادی نرخ و کەرامەت دەدا بە مرۆڤ و هەر لە هەمان کاتیشدا 
دەڵێ، بەرابەری ئەو کەرامەتە دەپارێزێ و شۆرشگێڕبوونی دژی 

شکاندنەوەی ئەو کەرامەتە قورس و پتەوی ڕادەگرێ. 
دڵەخورپەیەکی  و  گرنگە  ڕێبەر  قاسملووی  دوکتور  لای  ئەوەی 
چ  ڕاستیدا  لە  و  مرۆڤێک  چ جۆر  کە  لــەوەی  بریتییە  ڕۆژانەیەتی، 
جۆر ڕواڵەت و کردەوەیەک دەکا بە سەرباشقە و ئەوانەی کە دەڵێن 
لە ڕێبازی قاسملوودا هەنگاو هەڵ دەگرین، خاوەنی چ سیمایەکن. 
حیزبێکی  و  ناوێک  تەنیا  قاسملوو  دوکــتــور  لای  دێموکراتبوون 
سیاسی نییە، بەڵکوو ئەکتێکی ڕۆژانەیە کە گرێی دەداتەوە بە ئەرکە 
نیشتمانییەکان و لە تانوپۆی کۆمەڵگەیەکی خاوەن هەڵوێستدا جێ 
لە  و  ڕواڵــەت  ئەو  دێموکرات  گشتیدا، سیمای  کۆی  لە  و  دەگــرێ 
بە  دەکــا  هەم  بەختەوەری  و  ــازادی  ئ کە  نێوەڕۆکەیە  هەمانکاتدا 

ڕەنگڕێژی ئەمڕۆ و هەم دیاری بۆ نەوەی دوارۆژ.

سەپاندنی سزای ١٠٩ ساڵ بە سەر 3٩ 
بەندکراوی سیاسیی کورد لە بەهاری ئەمساڵدا

ئەمساڵدا  بەهاری  مانگی  سێ  ئەم  مــاوەی  لە 
١٨٨ کەس لە خەڵکی ئاسایی و چالاکانی مەدەنی 
بە  ئەمنیەتییەکانەوە  دەزگــا  لەلایەن  سیاسی  و 
دژی  لە  سیاسی  و  ئەمنیەتی  چالاکیی  تۆمەتی 
ئەو  بــەرژەوەنــدیــیــەکــانــی  و  ئیسلامی  کــۆمــاری 

ڕێژیمە گیراون. 
مـــرۆڤ بۆ  مــافــی  نــاوەنــدی  ڕاپــۆرتــی  بەپێی 
ــەو ١٨٨  ڕۆژهــەڵاتــی کــوردســتــان ژمــارەیــەک ل
کەسە دوای لێکۆڵینەوە و لێپێچینەوەکانی ناوەندە 
دانانی  بە  دادگاییکرانیان  کاتی  تا  ئەمنیەتییەکان 
بارمتە ئازاد کراون و ٣٩ کەس لەوان حوکمی ٢ 
مانگ   ١٣١٥ زیندان سەرجەم  ٢١ ساڵ  تا  مانگ 
)١٠٩ ساڵ و ٧ مانگ( زیندانیان بەسەردا سەپاوە.

سێ  مــاوەی  لە  کــەس   ١٨٨ دەسبەسەرکرانی 
ساڵی  کە  حاڵێک دایە  لە  ســاڵ  ســەرەتــای  مانگی 
ڕابردووش )١٤٠٢( هەرنەبێ ٩٦٠ کەس لە خەڵکی 
لەلایەن  سیاسی  و  مەدەنی  چالاکانی  و  ئاسایی 
چالاکیی  بەتۆمەتی  ئەمنیەتییەکانەوە  ــا  دەزگـ
ئەمنیەتی و سیاسی لە دژی کۆماری ئیسلامی و 
بەرژەوەندییەکانی ئەو ڕێژیمە گیرابوون. لەو ٩٦٠ 

کەسە کە بەشی هەرەزۆریان لە دەسبەسەرکراوانی 
کەسیان   ٢٤٢ لانیکەم  بــوون،  ژینا  بــزووتــنــەوەی 
زیندانیان  ساڵ   ٧٣٠ ســزای  سەرجەم  و  دادگایی 

بەسەردا سەپابوو.
بانەمەڕ  ١٩ی  چــوارشــەمــمــە  ڕۆژی  ــا  ــەروەه ه
کیانووش وەلەدبەیگی تەمەن٣٥ ساڵ، بەندکراوێکی 
ــاوە لە  خەڵکی گــونــدی نــۆریــاو ســەر بــە شــاری پ
لە  ســزاکــەی  مـــاوەی  لــە  ســاڵ  حەوتەمین  کاتێکدا 
بەندیخانەی قزڵحیساری کەرەج تێدەپەڕاند، بەهۆی 
پێڕانەگەیشتنی پزیشکی و درەنگ گواستنەوەی بۆ 
ناوەندە دەرمانییەکان، لە یەکێک لە نەخۆشخانەکانی 

تاران گیانی لەدەست دا.

ــتـــەجـــاڕانـــەی هـــەڵـــبـــژاردنـــی  ــاڵـ ــۆی گـ ــانـ شـ
سەرۆک کۆماری نوێی کۆماری ئیسلامی، وەک 
پێشبینی دەکرا، بەپێی ئاماری میدیاکانی خودی 
ڕێژیم، کەمترین ڕێژەی بەشداریی تۆمار کرد 
و کۆماری ولایەتی فەقیهـ دیسان ڕێکۆردێکی 
تازەی بەدەست هێنا! ڕێژەی بەشداریی ئەوندە 
ــوو تــەنــانــەت کــاربــەدەســتــانــی ڕێژێمی  ــەم ب ک

سەرسام کرد. 
تــۆمــارکــردنــی  دوای  ئــیــسلامــی  کـــۆمـــاری 
بەشداریی ٣٠٪ لە دوایین خوڵی هەڵبژاردنەکانی 
تاران،  لە  دووەم  دەوری  لە   ٪٧ و  مەجلیسی 
بە دووبارەکردنەوەی سیناریۆی  هیوادار بوو 
و  ئیسلاحات  دووانــەی  و  دووجەمسەریکردن 
هەڵبژاردنی  لە  بەشداری  ڕێژەی  بناژۆخوازی 
سەرۆک کۆماری زیاد بکات. بەڵام دەسکەوتی 
ڕێژیم لەم هەڵبژاردنە جگە لە بێ ئابڕوویی زیاتر 
نەبوو. بڵاوبوونەوەی وتارێکی کۆنی چەند ساڵ 
لەمەوبەر خامنەیی کە تێیدا ڕێژەی بەشداریی 
٤٠٪ لە هەندێک وڵاتی ڕۆژئاوا بە شەرمەزاری 
وڵاتانە  لــەو  دێموکراسی  لەسەر  پەڵەیەک  و 
بەرچاو  بە شێوەیەکی  ڕۆژانەدا  لەم  دەزانێت، 
لەلایەن خەڵکانی بێزار لە کۆماری ئیسلامییەوە 

پێشوازی لێ کرا.
بەشداری  و  خەڵک  ئامادەبوونی  شێوازی   
کۆمەڵێک  هەڵبژاردن  نمایشی  لە  نەکردنیان 

خاڵی زۆر گرینگ و بنەڕەتی لەخۆدەگرێت:
یەکەم، ٢ی خورداد و ڕەوتی بەناو ئیسلاحات 
لە  ــژراو  ــێ ن و  مـــردوو  جەستەیەکی  لــە  جگە 
باوەڕی خەڵک مانایەکی دیکەی نییە، و کەس 
ڕێژیم  تەڵەکەکانی  و  فێڵ  بــە  گرینگی  ئیتر 
پزیشکانیش  وەک  کەسێکی  تەنانەت  نـــادات. 
و  جنایەت  تێکەڵاوی  کەمتر  کارنامەیەکی  بە 
و  مەهاباد  لەدایکبووی  و  تورک  بەڕەچەڵەک 
ــدن و  شــارەزا لە زمانی کــوردی بۆ ورووژانـ
هەڵخڕاندنی خەڵک ناتوانێت هیچ کاریگەرییەکی 
دەرکەوتنی  هەبێت.  خەڵک  بەشداریی  لەسەر 
مــحــەم،ەد  پیریش -ســەیــد  ڕێــویــی  دووبــــارە 

خاتەمی- هیچ شتێک ناگۆڕێت.
ــبــژاردنــە  هــەڵ ــەم  ئـ گــرنــگــی  ــی  خــاڵ دووەم 
ــوان  ــێ ــوو لـــە ن ــ دابـــەشـــبـــوونـــی دەنـــگـــەکـــان ب
دواجار  بکرێت  لەبیر  ئەوە  نابێ  کاندیدەکاندا. 
هەندێک کەسی بێ هەڵوێست، لەژێر کاریگەری 
کەشی ڕاگەیاندن و لێکدانەوەی هەڵە بە هیوای 
ــەکــی  ڕادەی تــا  تــەنــانــەت  ــان،  ژیـ باشتربوونی 
هەڵبژاردنەیان  ئەم  بەشداریی  سنوورداریش 
بارودۆخی  دژی  ئەوانیش  ڕاستیدا  لە  و  کرد 
حاڵەتدا  باشترین  لە  تر  واتایەکی  بە  ئێستان. 
لایەنگرانی کۆماری ئیسلامی تەنانەت ٢٠٪یش 

نین! واتە کەمینەیەکی زۆر سنووردار!
هەموو  نمایشی  گاڵتەجاڕانە  شانۆی  ئــەم 
سەروەت و سامانی کۆماری ئیسلامی بوو! لە 
تەلەفیزیۆنی  وەک  ئیسلامی  کۆماری  ڕاستیدا 
ڕێژیم ناتوانا لە سازکردنی بەرنامە و درامای 
نوێ و ورووژێنەر بۆ سەرقاڵکردنی بینەرانی، 
زنجیرە  دووپاتکردنەوەی  خەریکی  ساڵانێکە 
ساڵانێکە  زنجیرەیەی  و  فیلم  ئــەم  کۆنەکانە! 

خەڵک دەیبینن و کۆتاییەکەی باش دەزانن!
لە  جگە  هــەڵــبــژاردنــە،  ئــەم  دیــکــەی  خاڵێکی 
ئەحمەدی نژاد  وەک  کەسانی  دوورخستنەوەی 
باقر  و لاریجانی، کەمیی دەنگەکانی محەممەد 
قالیباف، دۆستی نزیکی موجتەبا خامنەیی بوو. 
لە کتێبی "خۆفێرکاری دیکتاتۆر"دا لە نووسینی 
"ڕاندال وود" و "کارمینە دولوکا" دەخوێنینەوە: 
"نابێت هیچ وەزیر و بەرپرسێک وا بیر بکاتەوە 
لە  بە  بـــەردەوام  هەمیشەییە".  ئەو  پێگەی  کە 
ــەم حــاڵــەتــەدا  ــر. ل ــ ــەرپــرس و وەزی گــۆڕیــنــی ب
کە  وایــە  پلاستیکی  مۆرێکی  وەک  پەرلەمان 
هەموو بڕیارەکانت پەسەند دەکات و ڕوویەکی 

یاساییان پێدەبەخشێت!"
هەڵبژاردن  دووهەمی  قۆناخی  بە  سەبارەت 
ساختەکاری  گــەورەکــردنــەوەی  ڕاستیدا  لە  و 
بەناو  ڕەوتــی  نێوان  ڕکابەریی  بەئانقەستی  و 
دەدات  هەوڵ  ڕێژیم  بناژۆخواز،  و  ئیسلاحات 
ــووی شکستی  ــ ــەرەب ــ ق ــی دووەمــــــدا  لـــە خــول
ــە  ــکلام ــابـــڕوبـــەرانـــەی خـــۆی بـــکـــاتـــەوە! ڕی ئـ
دووبارەبووەکانی ڕەوتی ئیسلاحاتی ڕێژیم بۆ 
هاندانی خەڵک بۆ دەنگدان لە ڕێگەی تۆقاندنی 
خەڵک لە ئەگەری هاتنەسەرکاری توندڕەوەکان 
و جەختکردنەوەی دووبارەی پزیشکان لەسەر 
زمان و کولتوورە جیاوازەکانی ئێران، بەشێک 
ئەم  ڕادیکاڵکردنی  بۆ  ڕێژیمن  هەوڵەکانی  لە 
ڕکابەرییە ساختەکارییە لە ڕۆژانی پێش خولی 
دووەمدا بۆ ئەوەی خەڵکی زیاتر بچنە سندوقی 

دەنگدان.

کەریم پەرویزی

کۆمەڵگەی مەدەنی لە ڕۆژهەڵاتی کوردستان
)١١-٤(

لــە  قــــســــەکــــردن   
کۆمەڵگەی مەدەنی لە 
ئــێــران و ڕۆژهــەڵاتــی 
کوردستان بۆچوون و 
جۆراوجۆر  ڕوانگەی 
ــە  ل جـــــــیـــــــاوازی  و 
ــەرە. بـــە جــۆرێــک  ــ سـ
بەپێی  ــەت  ــان ــەن ت کــە 
و  ئــێــران  ســەر  بــە  زاڵ  نیزامی  ماهییەتی 
لە  کۆمەڵایەتی  گەشەنەسەندووی  ڕەوتــی 
نەبوونی  یــان  ــوون  ب له  قسە  کــوردســتــان، 
ــا کــۆمــەڵــگــەیــەک دەکــرێــت. هــەر کات  وەهـ
کوردستان  لە  مەدەنی  کۆمەڵگەی  لە  قسە 
دەستەواژەی  و  تەعبیر  کۆمەڵێک  دەکــرێ، 
وەک "نافەرمانی مەدەنی"، "خەباتی مەدەنی"، 
"بــزووتــنــەوەی  و  فەرهەنگی"  "جموجۆڵی 
ــار کــە دەرخــــەری  ــە کـ ــن ــی" دێ ــەت ــەڵای ــۆم ک
بەو  باسەکەیه.  لێڵیی  ئاڵۆزی و  لە  جۆرێک 
یەکدەست  بۆچوونێکی  پێناسە و  کە  مانایە 
و ســاغــبــووەوە لــەســەر خــەبــاتــی مــەدەنــی 
لە  کــوردســتــان  لــە  مــەدەنــی  کۆمەڵگەی  و 
باسە  لـــەو  ــێــک  ــواردن خــۆب و  نییە  ئــــارادا 
بۆ  تایبەتی  )ئەوانەی  بۆچوونەکاندا  لەنێو 
ــردوون(  لــە گــەڵ کـ ــژم  ــووێ ــەم نامەیە وت ئ

بەتەواوەتی هەست پێ دەکرێ.
ئەو چالاکی و تێکۆشانانەی لە دەرەوەی 
سیاسی(  )رێــکــخــراوی  حیزبەکان  خەباتی 
لــە لایـــەن چــالاکــانــی فــەرهــەنــگــی، ئــەدەبــی، 
ژینگەپارێزی، خوێندکاری، فێرکاریی زمانی 
ــە کــۆمــەڵــگــەی کــوردســتــانــدا  ــ ــوردی و...ل ــ ک
ــدەگــرن  لـــە ئــــــارادان چ پــێــنــاســەیــەک هــەڵ
بـــزووتـــنـــەوە  چــوارچــێــوەیــەکــی  چ  لـــە  و 
ــرن؟ خالید  ــ کــۆمــەڵایــەتــیــیــەکــان دا جــێ دەگ
تایبەتمەندیی  بۆ  گەڕانەوە  بە  تەوەکوللی، 
گەڵ  لــە  کــە  کۆمەڵایەتییەکان  بــزووتــنــەوە 
ــی  خــســڵــەتــی بـــەردەوامـــبـــوونـــیـــان، خــاوەن
بەرنامەی  و  ئامانج  دیسپلین،  ســازمــان، 
لە  لە کوردستان  ئەوەی  پێی وایە  ڕوونــن، 
بــواری  لە  جموجۆڵن  "کۆمەڵێک  دایــە  ئــارا 
ئەو  "دیارە  دەڵێ  تەوەکوللی  جۆراوجۆردا". 
جووڵانەوانەی لە کورستان دا دەبیندرێن یان 
پەیوەندییان بە کوردستانەوە هەیە، بەشێک 
لەو تایبەتمەندیانەیان هەیە و جاروبار وای 
لێ  چــاویــان  بزووتنەوەیەک  ــوو  وەک لێدێ 
ــەوەی کە  ئ بــەر  لە  بە گشتی  بــەڵام  بکرێ، 
بەردەوامبوون و سازمان و یاسا و ڕێسای 
پەسەندکراویان نییە، نەیانتوانیوە وشیاری و 
شوناسێکی دیاریکراو درووست بکەن و لەم 

ڕوانگەوە لە بزووتنەوە دوور دەکەونەوە".
کەم نین ئەو کەسانەی پێیان وایە چالاکیی 
مەدەنی لە کوردستان لاواز و پرش و بڵاو 
و کورت ماوەیە و بنەمایەکی تێئۆری نییە. 
بۆیە ناکرێ ناوی بزاڤی لەسەر دابندرێ و 
کوردستاندا  لە  مەدەنی  بزاڤی  ڕاستیدا  لە 
ڕێ نەکەوتوە. لە ڕووی ڕەفتارییەوە کاری 
و  کەلتوور  نەبۆتە  کوردستان  لە  مەدەنی 
چالاکیی  لە  درووســت  دەرکێکی  گشتی  بە 
نییە. کۆمەڵگەی کوردستان  مەدەنی بوونی 
هەروا  کە  لێدراوە  سیاسەت  کۆمەڵگەیەکی 
بە ئاسانی چالاکیی مەدەنی و چالاکانی ئەم 
بوارە ناتوانن متمانەی خەڵک وەدەست بێنن

هەر لەم پێوەندییەدا "ئارسان"، لەو بڕوایە 
لە بواری ئەدەبی،  دایە کە ئەو چالاکیانەی 
و... خوێندکاری  ژینگەپارێزی،  فەرهەنگی، 
دا دەکرێن و لە ئارا دان، هێندێک چالاکین 
ــە ژێـــر نــاونــیــشــانــی هــەوڵــی  ــرێ ل ــ ــە دەک ک
بە  چونکی  بکرێن.  پۆلێنبەندی  مــەدەنــی دا 
هاوئامانج  نەبوون و  یەک دەست  هۆکاری 
ــــش لــێــک تــەریــکــن و  نــەبــوونــیــان کــە زۆری
ناتوانن  نییە،  پێکەوە  ئۆرگانیکیان  پێوەندیی 
و  مێژوو  کامەیان  هەر  "ئەمانە  بن.  بــزاڤ 
بەستێنی کۆمەڵایەتیی خۆیان هەیە و ڕەنگە 
باشتر ئەوە بێت کە جیاجیا بۆ هەر کامەیان 

خوێندنەوەی جیاواز بکرێت".
لــە بــەرانــبــەر ئــەم بــۆچــوونــانــەدا کــە بە 
لە  تــێــئــۆریــیــەکــان  ــاســە  ب بــە  پشتبەستن 
دەڕواننە  کۆمەڵایەتی  بــزووتــنــەوەی  ســەر 
"جموجۆڵە مەدەنییەکان"ی کوردستان و بە 
دوای  بە  چالاکیانە  ئەم  ئەوەیکە  هۆکاری 
و  سیاسی  نــیــزامــی  لــێــک هــەڵــوەشــانــەوەی 
کۆمەڵایەتییەوە نین لە خانەی بزووتنەوەی 
مەدەنی دا نابیندرێن، بۆچوون هەیە کە پێی 
)جوغرافیا(  شوێن  کۆنتێکستی  ناکرێ  وایە 
بەرچاو  لە  باسانەدا  لەم  سەردەمەکان  و 

هه موو  نییە  مەرجیش  هیچ  نــەگــیــردرێــن. 
و  هه ڵشێلان  ــه دوای  ب جڤاکی  جووڵه یه کی 
سیستم  بنه ماکانی  سه رجه م  داڕشتنه وه ی 
بزووتنەوەیەکی  "هەموو  بێ.  کۆمه ڵگەوه  و 
کۆمەڵایەتی پێویسته ڕه هه ندێکی جه ماوه ری 

و ڕێكخراوەیی هه بێ.
 له  ڕووی مێتۆد و شێوازی تێکۆشانه وه، 
بزوتنه وه ی مه ده نی ئامانجه کانی ڕادیکاڵ بن 
یان ڕیفۆرمخواز، کۆمه ڵایه تی و فه رهه نگی 
ته نیا  شوناسخوازی،  و  سیاسی  یــان  بن 
ئاشتییانه  و  چــه کــداری  غه یره  میتۆدی  له 
پێ  دێموکراتیکیشی  جــار  هێندێک  کــه   -
ــرێ. ده کــرێ له گه ڵ  ده ڵێن - که ڵک وه رده گ
و شۆڕشگێڕانه  چه کدارانه  بزووتنه وه یه کی 
ڕکابه ری  یــان  کارکرد  و  کــار  له پێوه ندیی 
ــدا بــێ، بـــه ڵام بــۆخــۆی ته نیا  ــه واوکــه ری و ت
ئه و  ببا، جا  به کار  ئاشتییانه  میتۆدی  ده بێ 
قانوونی  یا  بن  قانوونی  ئاشتییانه  میتۆده 
ئەوەی  لەگەڵ  میتۆد  هێندێك  )چونکه  نه بن 
ئاشتیخوازانەن به ڵام له  ڕوانگه ی سیستمی 
ڕێگه پێدراو  و  ناقانوونین  مـــه وجـــووده وه 
و  مه به ست  ســه ره نــجــام،  و  سێهه م  نین(. 
ئامانجه کانی بزووتنه وه که چه نده ڕادیکاڵن 
یان سروشتیان چیه و چ بوار یان بوارگه لێک 
تێرمینۆلۆژی  له سه ر  کاریگه ریی  ده گرنه وه 
به ستراوه ته وه  شتێک  هه موو  دیسان  نییه. 
به  کۆنتێکستی کات و شوێنی وه ڕێکه وتن و 

به ڕێوه چوونی بزووتنه وه که.
بە  پشتبەستن  بە  ڕەهبەرمەحموودزادە 
دوو  وەک  کە  کۆمەڵناسانە  فاکتەری  دوو 
بزووتنەوە  نەبوونی  یان  بــوون  بۆ  هۆکار 
مەدەنییەکان ناویان دێنێ، باس لە پێکهاتنی 
ــوێ بــە نـــاوی "بــزووتــنــەوە  ــەکــی ن ــاردەی دی
دەکــات  کــوردســتــان  لــە  کۆمەڵایەتییەکان" 
لەم  بەشێک  بە  مەدەنی،  بزووتنەوەی  کە 
ناوبراو  ــێ.  دەزان کۆمەڵایەتییە  بزووتنەوە 
لەم پێوەندییەدا دەڵێ؛ " ئەو دوو سازدەرە 
گرینگەی بزووتنەوە مەدەنییەکان لە هەناوی 
یەکیان "شار"ە و  ئەوانەوە سەر هەڵدەدەن 
)طبقه  یان  ناوەندی"  مام  "چینی  یەکیشیان 
بۆ  وردتر  بمانەوێ زۆر  ئەگەر  متوسط(ـه. 
یەکێک  دەتوانین  تەنانەت  بڕوانین  بابەتەکە 
لەم سازدەرانە بۆ سازدەرەکەی تر کورت 
مۆدێڕن  شــاری  ناکرێ  چونکه  بکەینەوە، 
مام  چینی  و  نــاوەنــدی  مــام  چینی  بــەبــێ 
ناوەندیش بە بێ شار بیریان لێ بکرێتەوە. 
نەختێک  کوردستان،  لە شارەکانی  هەندێک 
ســەدەی  یەکەمی  نــیــوەی  کۆتایی  لــە  ــەر  ب
بیستەم ڕوویان لە مۆدێرنبوونەوە کرد. لە 
شارەکانی وەک کرماشان و سنە و مەهاباددا 
وردە وردە چینی مام ناوەندی خۆی گرت. 
سەرهەڵدانی چینی بورژوا و وردە بورژوا 
بەرەبەرە سروشتی شارەکانی کوردستانی 
پێکهاتنی  کە  بــوو  ســاز  بەستێنێک  گــۆڕی. 
دیــاردەیــەکــی نــوێ بــەنــاوی "بــزووتــنــەوەی 
شتێکی  وەک  بەستێنەدا  لەو  کۆمەڵایەتی" 

گونجاو و ڕەخساو چاوی لێ دەکرا".
دوو  هــەر  و  شوێن  کۆنتێکستی  ئــەگــەر 
بە  مامناوەندی(  سازدەرەکە )شار و چینی 
بزووتنەوەی  نەبوونی  یان  بوون  بۆ  پێوانە 
مەدەنی وەربگرین، "بێگومان ئەو بزووتنەوە 
ــدەســت  ــەک ــوەی ی ــێـ ــە شـ ــیـــە بـ جـــەمـــاوەریـ
ــای ڕۆژهـــەڵاتـــی  ــی ــراف لـــە ســـەرجـــەم جــۆغ
لە  تەنانەت  و  نییە  ئـــارادا  لە  کوردستاندا 
هەندێ جێگاش هێشتا ئاسەواری چالاکییەکی 
نابیندرێت کە  مەدەنیانەی تۆکمە و جیددی 
دیارە ئەمەش هۆکاری جۆراوجۆری هەیە و 
دەشتوانێ لە داهاتوودا و لە ژێر کاریگەریی 

ئاڵوگۆڕەکاندا، ئاقارەکەی بگۆرێت".
دەکاتە سەر  کار   ســازدەری سێیەم کە 
مەدەنییەکان،  بزووتنەوە  خێرایی  و  ڕەوت 
کۆمەڵگەیە.  دێــمــوكــراتــیــزەبــوونــی  ڕادەی 
لایەنی  دوو  کۆمەڵگەش  دێموکراتبوونی 
نیزامێکی  و  سیستەم  یــەکــەمــیــان  ــە:  هــەی
دووهــەمــیــان،  و  سیاسییە  دێموکراتیزەی 
جەماوەریی  فەرهەنگی  دێموکراتیزەبوونی 
لە  ــازدەری سێیەم  ســ ئــەگــەرچــی  خــەڵــکــە. 
ــەوەی  ئ بــەهــۆی  کــوردســتــانــدا  کۆمەڵگەی 
ســیــســتــەمــە ســیــاســیــیــە زاڵـــەکـــان زۆرتـــر 
کەمتر  ــە،  ــوون ب نــادێــمــوکــراتــیــک  سیستمی 
بەستێنی گەشەی هەبووە بەڵام ئەم فاکتەرە 
کار دەکاتە سەر خێرایی گەشەی بزووتنەوە 

کۆمەڵایەتییەکان.
لــە پــێــوەنــدی لــەگــەڵ بــوون یــا نەبوونی 

ــان  و  ــی لــە کــوردســت ــەوەی مــەدەن ــن ــزووت ب
پــێــوەنــدیــدار،  ــی  ــەواژەکــان دەســت و  پێناسە 
باسێک بەردەوام دێتە ئاراوە کە ئەویش لە 
لایەک پێوەندیی نێوان کۆمەڵگەی مەدەنی و 
خەباتی مەدەنییە و ئەوی دیکەشیان شوێن 
و پێگەی بزووتنەوەی مەدەنی لە بزووتنەوە 

کۆمەڵایەتییەکانه.
لە  ــە  ک گشتگیر  پــێــنــاســەیــەکــی  بــەپــێــی   
ــی هـــەیـــە؛ دەگـــوتـــرێ  ــەدەنـ ــگــەی مـ کــۆمــەڵ
کە  کۆمەڵگەیەیە  ئــەو  مــەدەنــی  کۆمەڵگەی 
سەربەخۆ  و  سیاسی  دەسەڵاتی  لە  بــەدەر 
ــە ســەر هێندێک  لــەم دەســەڵاتــە پــێــداگــر ل
کۆمەڵگەی  دەبــا.  بەسەر  ــان  ژی پڕەنسیپ 
مەدەنی کە وەکوو "بواری سێیەم" ئاماژەی 
پێ دەکرێت، دیاردەیەکە کە دەبێ بە تەواوی 
جیا لە حکومەت و بازاڕ و بەرژەوەندییەکانی 
ئەوان، بوونی هەبێت. بەپێی ئەم پێناسەیە، 
مەدەنی  کۆمەڵگەی  چالاکییەکانی  مــەودای 
ــە خــۆی  بــنــەمــاڵــە و حــــەوزەی تــابــەتــیــش ل
کۆمەڵگەی  گشتی،  واتایەکی  بە  دەگــرێــت. 
دامـــەزراوە  و  ڕێکخراو  سەرجەم  مەدەنی 
ــۆی ویــســت و  ــەک و کـ ــ نــاحــوکــمــی لــە لای
لایەکی  لە  کۆمەڵگە  تاکەکانی  بەرژەوەندیی 
لێ  داکۆکییان  و  دەگــرێ  خۆی  لە  دیکەوە 
دەکات، بەڵام بەو مەرجەی کە ئەم ڕێکخراو 
بە  و  نەبن  حکومەت  گــرێــدراوی  تاکانە  و 
بەرژەوەندییەکانی ئەوەوە نەبەسترابێتنەوە. 
تەنانەت  کە  وایــە،  پێیان  ڕوانگە  هێندێک 
دادوەریی سەربەخۆ  و  ڕادەربڕین  ئازادیی 
کە بەردی بناغەی کۆمەڵگەیەکی دیموکراتن، 
ئەوانیش وەک کۆمەڵێک بایەخی نۆڕماتیڤ 
لە  مــەدەنــی  کۆمەڵگەی  خــانــەی  ــە  ــەون دەک
گشتگیرەدا  تــەعــریــفــە  ئـــەم  ــوەی  چــوراچــێ
و  گــرووپ  لە  بریتییە  مەدەنی  کۆمەڵگەی 
تاقمە کۆمەڵایەتییەکان، حیزبە سیاسییەکان، 
بــزووتــنــە کــۆمــەڵایــەتــیــەکــان، ڕێــکــخــراوە و 
و  سەندیکا  جــۆراوجــۆرەکــان،  ئەنجومەنە 
و  ژیان  بە  پێوەندیدار  تایبەتەکانی  پێکهاتە 
کۆمەڵگەوە.  جۆراوجۆرەکانی  چینە  کاری 
ئەم کۆمەڵگەیە لە دەرەوەی دەسەڵات دوو 
پێوەندیی  ــردی  پ یــەکــەم،  دەپێکێ؛  ئامانج 
نێوان کۆمەڵانی خەڵک و حکومەتە و لە ڕێی 
دامەزراوە تایبەتیەکانەوە و بە نوێنەرایەتیی 
دایە  پێوەندی  لە  دەســـەڵات  لەگەڵ  خەڵک 
و دووهــەم، وەک ڕەخنەگری دەســەڵات لە 

ئەو  دەستی  لەسەر  کوردستان  لە  کەواتە 
کۆمەڵگە مەدەنی یە ساوایە بزووتنەوەیەکی 
ــە کـــە پــێــنــاســەیــەکــی  ــ ــارادای ــ مـــەدەنـــی لـــە ئ
ئەگەر  هەیە.  و شوناسخوازانەی  نەتەوەیی 
مەدەنییەکان  دامەزراوە  ئاراستەی  بڕوانینە 
دوو  پیشەییەکانی  ناڕەزایەتییە  تەنانەت  و 
دەیەی ڕابردوو، کە تازەترینیان ناڕەزایەتیی 
مامۆستایانە ، دەبینین ئاراستەیەکی نەتەوەیی 
داواکارییەکان  و  دەگرێ  و شوناسخوازانە 
کەواتە  دەگــرن.  شکڵ  چوارچێوەیەدا  لــەو 
ــەوەی مــەدەنــی کــوردســتــان وەک  ــن ــزووت ب
بزووتنەوەیەکی نەتەوایەتیی شوناسخوازانە 

لە ئارادایە.
دیاردەکە  ئاڵۆزیی  ســەرەڕای  گشتی  بە 
ــان،  ــەک ــک چــەم و  ــنــاســە  ــێ پ ــی  ــیـ ــاڕوونـ نـ و 
بزووتنەوەی مەدەنی و کۆمەڵگەی مەدەنی 
لەسەر ئەساسی  لە ڕۆژهەڵاتی کوردستان 
ناتوندوتیژ  چالاکیی  و  جموجۆڵ  کۆمەڵێک 
ــزخــراوی  ــەراوێ کــە داکــۆکــی لــە گــوتــاری پ
کەمینەکراو دەکات، بوونی هەیە و بەشێک 
ــنــەوەی کــوردســتــانــە، واتـــە خۆی  لــە بــزوت
ــەخــۆ نــیــیــە، بــەو  ــەکــی ســەرب ــەوەی ــن ــزووت ب
هەبێت،  بەخۆی  تایبەت  ئامانجی  که  مانایە 
ڕووی  لە  تەنانەت  و  ئامانجدا  لە  بەڵکوو 
بزووتنەوەی  لە  بەشێک  مافیشەوە  بنەمایی 
بەڵام ڕێکاری جیاواز دەگرێتە  کوردستانە، 
بزووتنەوەیە  ئــەو  ئامانجەکانی  هەتا  بــەر 
بێنێتە دی. "لە ڕۆژهەڵات ڕەوتێکی سیاسی 
هەیە کە دەیهەوێ بزووتنەوەی کوردستان 
ــەرێ،  ب ناتوندوتیژ  ئاراستەیەکی  بـــەرەو 
هاوکات لەگەڵ ئەوە بەربەرەکانێ )مقاومت(
ــدەدات  ــەوڵ ه کــە  هــەیــە  ناتوندوتیژیش  ی 
ــراوی  ــزخــ ــ ــەڕاوێ ــ ــاری پ ــ ــوت ــ بـــەهـــاکـــانـــی گ
کەمینەکراو وەک زمان، فەرهەنگ و هتد لە 
فەوتان ڕزگار بکات و پەرەی پێبدات، بەڵام 
بەڵکوو  نییە،  سەربەخۆ  بزووتنەوەیەکی 
بەشێک لە بزووتنەوەی کوردستانە، چونکە 
ئامانج و بەهاکانی هەمان ئامانج و بەهایە".

***
تێبینیی: 

ــۆ ئــەو  ــوو ب ــەکــارهــات ــی ب ــان ســەرچــاوەک
زنجیرە نووسینە لەسەر "کۆمەڵگەی مەدەنی 
لــە ئەرشیڤی  ــی کــوردســتــان"  لــە ڕۆژهــەڵات

"کوردستان"دان.

سمایل شەرەفی

مەیدان دایە و بەردەوام هەوڵ دەدا حکومەت 
و لاڕێییەکانی بداتە بەر ڕەخنە و هەوڵ بۆ 
قبووڵکردنی  بە  ناچار  دەسەڵات  دەدا  ئەوە 
کۆمەڵگەی  بنەمادا  لە  بکات.  خەڵک  ویستی 
مەدەنی ئیمکانێکی گونجاوە بۆ هاووڵاتیانی 
ــە ڕێـــی دامـــــەزراوە  ــا ل ئـــەو کــۆمــەڵــگــەیــە ت
و  بکەن  خۆیان  قسەی  جۆراوجۆرەکانەوە 
دەســەلاتــی سیاسی  و  بــەردەنــگ  گوێی  بە 

بگەیەنن.
و  ویست  بۆ  گوێ  حکومەتەکان  کاتێک   
ڕاناگرن  خەڵک  کۆمەڵانی  داواکارییەکانی 
و پێمل بە خواستی گشتی نابن کۆمەڵگەی 
مەدەنی نە تەنیا وەک ڕەخنەگری دەسەڵات، 
دەسەڵات  بەرانبەری  لایەنی  وەک  بەڵکوو 
دەکەوێتە تێکۆشان، لەم حاڵەتەدا کۆمەڵگەی 
بزووتنەوەیەکی  مەیدانی  دەبێتە  مەدەنی 
جۆرێک  مەدەنییە،  بزووتنەوەی  کە  گشتی 
لە تێکۆشانی بەردەوام کە ئاراستەکەی دوو 
کۆمەڵگە  ڕێکخستنی   .١ گشتییە:  ئامانجی 
ــەخــۆ، جــیــاواز و  وەک یــەکــەیــەکــی ســەرب
بە  دەســەڵات  پێملکردنی   .٢ و  جــۆراوجــۆر 

ویست و داواکارییەکانی کۆمەڵگە.
ــی لە  ــەدەن ــەوەی م ــن ــزووت ــە ڕاســتــیــدا ب ل
ــی شکڵ  ســەر دەســتــی کــۆمــەڵــگــەی مــەدەن
هەیە  تایبەتمەندی  هێندێک  کــە  دەگـــرێ 
 .٢ نین  توندوتیژیخواز   .١ لــە:  بریتین  کە 
خــۆڕســک و ســەربــەخــۆن ٣. ڕەخــنــەگــر و 
زۆر جار دژبەری سیاسەتەکانی حکومەتن. 
لە  هەیە.  ئازادیبەخشیان  ٤.پێكهاتەیەکی 
لێکدانەوەیەکی  دەتوانین  بنەمایە  ئەو  سەر 
کە  شــتــەی  ئـــەو  ــەســەر  ل هــەبــێ  گشتیمان 
وەک  و  دایــە  ئــارا  لە  کوردستان  لە  ئێستا 
کۆمەڵگەی مەدەنی و بزووتنەوەی مەدەنی 
مەدەنی  کۆمەڵگەیەکی  هیچ  دەکــەن.  باسی 
نییە چەندین بزووتنەوەی کۆمەڵایەتی بەپێی 
تایبەتمەندی و کەلێنە کۆمەڵایەتییەکان لەخۆ 
ــەدەر  ب کــوردیــش  کۆمەڵگەی  کــە  نــەگــرێ. 
ڕاستیدا   لە  نییە.  کۆمەڵایەتییە  ڕاستیە  لەو 
بەرهەمهێنی  ــوردی  ک مــەدەنــی  کۆمەڵگەی 
بزووتنەوە  وێڕای  مەدەنی یە.  بزووتنەوەی 
مەدەنی  کۆمەڵگەی  نێو  کۆمەڵایەتییەکانی 
کەڵکەڵەیەکی  کۆمەڵگەیە  ئــەم  وایــە  جــاری 
کەڵکەڵەیە  ئەو  ڕەنگە  جا  هەیە،  گشتیتری 
گەیشتن بە دێموکراسی و...هتد بێ، یا وەک 
کورد، گەیشتن بە مافە نەتەوایەتییەکان بێ. 

بزووتنەوەی مەدەنی و 

کۆمەڵگەی مەدەنی لە ڕۆژهەڵاتی کوردستان

وتووێژەکەمان  پرسیارە  بەم  کەیوان  د. 
شکاک  سمکۆخانی  کە  دەکەین  پێ  دەست 
کورد  ناسیۆنالیزمی  باوکی  وەک  بۆچی 

ناسراوە؟ 
"سمكۆی  کە  بڵێم  ناتوانم  ئەمن  لەڕاستیدا 
شكاك" باوكی ناسیۆنالیزمی كوردە، بەڵكوو 
سمکۆ یەكێك بووە لە ڕێبەرانی ناسیۆنالیزمی 
بارەوە  لەم  مێژووییدا.  قۆناغێكی  لە  كوردی 
كۆك  ئــەوە  لەسەر  مێژوونووسان  هەموو 
ناسیۆنالیزمی  باوكی  شكاك"  "سمكۆی  نین 
كوردی بێت، بەڵكوو ئەوە بۆچوونی هەندێک 
مــێــژوونــووس و کــەســایــەتــیــی ســیــاســی و 
كە  کــوردە  نەتەوەی  خەمخۆری  و  نووسەر 
کوردی  ناسیۆنالیزمی  باوکی  وەك  ئەویان 
ناساندوە. بۆ؟ چونکی ئەو یەکێک بووە لەو 
نەتەوایەتی  خەباتی  مێژووی  سەرکردانەی 
كـــورد كــە بــۆ ســەربــەخــۆیــی كــوردســتــان و 
هەوڵی  و  تێکۆشاوە  کــوردی  ناسیۆنالیزمی 
نەتەوەیەكی  وەکــوو  کــورد  نــەتــەوەی  داوە 
ژێردەست بگەیەنێتە سەربەخۆیی و مافەکانی 
خۆی. دیارە كە دەڵێن: باوكی ناسیۆنالیزمی 
لە گەورەیی "سمكۆی  ئەوە  نەبووە،  كوردی 
پێمان  مێژوو  چونکی  ناكاتەوە،  كەم  شكاك" 
دەڵێ سمکۆ یەكێك لە ڕێبەرانی ئەو ڕێبازە و 
كە  بووە  كورد  سەركردەیەكی شۆڕشگێری 
كاری بۆ ناسیۆنالیزمی كوردی كرد، وەگەرنا 
یەكەم كەس نەبوو، وە باوكی ئەو ڕەوتەش 
نەبوو، بەڵكو وەك ئاماژەمان پێدا یەكێك بوو 
نەتەوەی  مێژووییەی  و  سیاسی  ڕەوتە  لەو 
كورد. سەركردەیەك کە هەتا دوا هەناسەی 
ژیانی، خەباتی بۆ نەتەوە و خاكەكەی كرد و 
لە هێز و دڵڕەقی و توندڕەوی دوژمنەكانیشی 

سڵی نەكردەوە.
 

بکەن  کەسایەتییانە  بەو  ئاماژە  دەکرێ 
شکاک"  "سمکۆخانی  لە  رێبازەدا  لەو  کە 

لەپێشتر بوون؟
ــورددا، زۆریــنــەی  ــ لــە مــێــژوویــی ئێمەی ك
بوون.  دڵسۆز  و  بەتوانا  سەرکردەکانمان، 
واتە هەڵەیە یەكێكیان بە گەورەتر و یەكێكی 
دیكەیان بە بچووكتر بزانین. واتە "سمکۆ خانی 
شکاک" لە "شێخ مەحموودی نەمر" گەورەتر 
نووری  "ئیحسان  لە  نەبوو.  بچووکتریش  و 
"سەید  لە  نەبوو.  گــەورەتــر  و  کەمتر  پاشا" 
ڕەزای دەرسیم" گەورەتر و بچووکتر نەبوو. 
وەك  كەسایەتییەکان  و  توانا  ئاستی  ڕاستە 
یەك نەبووە، بەڵام لە یەكیش دوور نەبوون. 
ئەمەش بەو مانایە نا كە تاقیكردنەوەیەك بێت 
"سمكۆی  بداتە   )١٠٠( وانەكە،  مامۆستای  و 
بــداتــە "شــێــخ مــەحــمــوودی  شــكــاك" و )٩٧( 
نەمر" و )٩٠( بداتە "ئیحسان نووری پاشا" و 
)٨٥( بداتە سەید ڕەزای دەرسیم. هۆیەكەش 
ئەوە بووە هەریەك لەوان و ئەوانەی تریش 
ئەوەندە  وانــەیــەك  لە  تا  نەبوون  خوێندكار 
بوون  شۆڕشگێڕ  ئــەوان  بەڵكوو  وەربــگــرن، 
جوغرافیی  پێگەی  و  كات  و  ســەردەم  لە  و 
خــۆیــان خــەبــاتــیــان بــۆ نــەتــەوەکــەیــان كــرد. 
ــوو، بــە خــۆیــان و  ــدەی لــە تــوانــایــان ب ــەوەن ئ
نــاوچــەكــەیــان دژی داگــیــركــەرانــی  هـــۆزە و 
كوردستان وەستان. ئەمە لەلایەك. لەلایەكی 
دیكەوە نابێت ئەوەش نادیدە بگرین، كە هێز 
و توانای هەر سەركردەیەك یا بەند بوو بە 
و  تیرە  و  خێڵ  و  هۆز  و  خۆی  كەسایەتیی 
لەپاڵ  دەگــات،  ناوچەكەی  بە  تا  بنەماڵەكەی 
وەستا.  بەرامبەری  داگیركارییەی  هێزە  ئەو 
و  خێڵ  و  هــۆز  بــەرەنــگــاری  لە  جگە  ئەمەو 
تا  بۆی،  نەیارەكانی  كــوردە  بنەماڵە  و  تیرە 
دەگات.  ڕووسەكان  و  ئەورووپایی  هێزە  بە 
ــارەوە "ســمــكــۆی شــكــاك"یــش وەك  ــ لـــەم بـ
سەركردەیەكی  و  شكاك  هــۆزی  ســـەرۆك 
مێژووییدا شۆڕشی کرد  قۆناغێكی  لە  كورد 
ساڵی   )١٢( بە  نزیك  شۆڕشەكەی  كــۆی  و 
"شێخ مەحموودی  بە  بەراورد  بەڵام  خایاند، 

نەمر"، كە تەمەنی كۆی شۆڕشەكەی لەكاتی 
نەگەیشتە  شكاك"دا،  "سمكۆی  شۆڕشەكەی 
شۆڕشەكەی  تەمەنی  نیوەی  واتە  ساڵ،   )٦(
"سمكۆی شكاك"، كەچی بەرهەمەكەی زیاتر 
بوو، بەوەی "شێخ مەحموودی نەمر" لە ساڵی 
باشووری  حكوومەتداری  كرایە  )١٩١٨ز( 
كوردستان و نزیك بە )٨( مانگ لە حوکمڕانیی 
لە  مایەوە.  كوردستان  باشووری  بەشێكی 
)١٠ی تشرینی یەكەمی١٩٢٢ز( كرایە مەلیكی 
باشووری كوردستان و شاری "سولەیمانی" 
ماوەی  بۆ  و  دەسەڵاتەكەی  پایتەختی  بووە 
تەنانەت  مایەوە.  پۆستەی  لەو  مانگ  "پێنج" 
دواتریش هەر وەك "مەلیك مەحموود" سەیر 
كرا. لەم بوارەدا بەرهەمی خەباتەكەی "شێخ 
شكاك"  "سمكۆی  لەوەی  نەمر"  مەحموودی 
زیاتر بوو، ئەگەرچی كەم ماوە بوو. "ئیحسان 
كۆماری  )١٩٢٧ز(  ساڵی  لە  پاشا"  ــووری  ن
كوردستان  ــاكــووری  ب بەشی  لــە  ــی  ــارارات ئ
ئەو  شكاك"  "سمكۆی  لەكاتێكدا  ڕاگــەیــانــد، 
كارەی نەكرد. هەموو ئەوانەش پێمان دەڵێن: 
كە لەسەر خاكی كوردستان و لای نەتەوەی 
شكاك"  "سمكۆی  هاوشێوەی  زۆری  كــورد، 
و زیــاتــریــش هــەبــوون. هــەر وەك ئــەوەی 
كەمتریش لەو هەبوون. خۆ ئەگەر بگەڕێینەوە 
لەنێوان  پاشا"  "بەدرخان  ئەوا  پێشتریش  بۆ 
ڕێبەرایەتیی  و  میر  )١٨٢١-١٨٤٧ز(  ساڵانی 
ناوچەی بۆتانی كرد و وەك ناسیۆنالیزمێكی 
گەورەی كوردیش ناسرا. "شێخ عوبەیدوڵڵای 
)١٨٨٠-١٨٨٢ز(  ساڵانی  لەنێوان  نەهری"ش 
ڕێبەرایەتیی شۆڕشێكی گەورەی كرد و وەك 
ناسیۆنالیستێکی تری كوردی ناسرا. ناوەكان 
زۆرن و نووسین و باسكردنی مێژووییان و 
كەسایەتییان و شۆڕش و هەوڵە سەربەخۆیی 
هەربۆیە  ــت.  ــ دەوێ زۆری  خــوازیــیــەكــانــیــان 
بەسەر  یەكێكیان  گەورەیی  و  چاكە  هەڵەیە 
ئەوەی تریاندا بدەین. لایەنێكی تری وەڵامی 
ئێمەی  كە  ئەوەیە  بەڕێزتان  پرسیارەكەی 
كورد بەدرێژایی مێژوو، سەرکردەیەكی وەك 
"گاندی"مان  یان  گاریباڵدی"  یان"  "بیسمارک" 
قەوارەیەكی  بــەرەو  خاكەكەمان  تا  نەبووە، 
سیاسی ببەن و هێز و هــۆزە پــەرتــەوازە و 
دژ بە یەكەكان یەك بخەن. خۆ ئەگەر ئێمەی 
کوردستان  ئێستا  بــوایــە  ــان  ــەوەم ئ ــورد،  كـ
ئەگەر  بوو. خۆ  دەوڵەت و كورد سەربەخۆ 
ئەو كارە بە "سمكۆی شكاك"ی بكرایە، ئەوا 
دەكرا ناوبراو بە باوك و ڕێبەری نەتەوەیی 
كورد دابنێن، بەڵام كە بۆی نەكرا ئیتر چۆن 

ئەو ناوەی لێ بنێن؟ 

بەڵام بەڕێزتان چۆن باس لە کاریگەریی 
گەشەسەندنی  لەسەر  شکاک  سمکۆخانی 

بیری ناسیۆنالیزمی کورد دەکەن؟
ــەكــی  ــی ــی ــەت ــاک" كــەســای ــ ــک ــکـــۆی شــ ــمـ "سـ
ــوو. ئــەو  ــورد بـ شــۆڕشــگــێــڕی نـــاســـراوی كـ
ــەوەی سەرۆكی هــۆزی شكاك  ئ ســەربــاری 
بوو، لە ناوچەی شکاک و هاوسێی ناوچەی 
لە  بــوو،  ئـــازەری  نــەتــەوەی  و  ئازەربایجان 
كۆمەڵگەیەكدا شۆڕش وەڕێ خست كە زمانی 
فارسی زمانی فەرمی ناوچەكە و كۆی دەوڵەتی 
ئێران بوو. تارانی پایتەختی ئەو دەوڵەتەش، 
ئێران  تری  ناوچەكانی  زۆربەی  بە  بەروارد 
و كوردستان، دوور نەبوو. "سمكۆی شكاك" 
كە  خست  وەڕێ  شۆڕشەکەی  پێگەیەدا  لەو 
بنەماڵەی  بــەدەســت  ئــێــران  خاكی  ئــەوكــات 
قاجارەوە بوو. بنەماڵەی قاجاریش بە بنەماڵە 
و دەسەڵاتێكی توندڕەو و دڵڕەق ناسرابوون. 
بەتایبەت بەرامبەر بە كورد. تەنانەت بەهۆی 
كوردی  "بنەماڵەی  دوورخستنەوەی  و  لێدان 
زەند" لە لووتكەی دەسەڵاتی ئێران، گەیشتنە 
پایەی پادشایەتی. هەر بۆیە لەو سەردەم و 
پێگەیەدا هەڵایسانی شۆڕشێك بە ڕابەرایەتیی 
هەستیارەدا  ناوچە  لەو  شكاك"و  "سمكۆی 
ئەوە  نەبوو.  مەترسی  بێ  و  ئاسان  كارێكی 

لەكاتێكدا قاجارەكان وەك ئازەرییەكان نەك 
هەر تورك، بەڵكوو شیعەش بوون، لەكاتێكدا 
كوردەكان، نە لە نەتەوەی تورك و ئازەری 
بەڵكوو  بوون،  نە زۆرینەشیان شیعە  بوون، 
زۆریــنــەی كــورد سووننی مــەزهــەب بــوون. 
ئازادی  بۆ  لەو سەردەمەدا  خەبات  هەربۆیە 
ئایین و ئایینزایی و زمان و مافی نەتەوەیی 
كارێكی  وەهادا،  دەوڵەتێكی  لە  كولتووری  و 
بوو.  پێویست  سەختی  خەباتێكی  و  قــورس 
لەو ســەردەم و ڕووبــەڕە  "سمكۆی شكاك" 
جوغرافیایە و لەنێو ئەو كۆمەڵگەیەدا لە ساڵی 
ساڵی  تا  و  شــۆڕش  دایــە  دەستی  )١٩١٨ز( 
قاجاری  ــەتــی  دەوڵ ڕووبــــەڕووی  )١٩٢٢ز( 
بوو،  خەباتی  یەكەمی  قۆناغی  ئەوە  وەستا. 
ــەهــۆی بــەرتــەســكــبــوونــی نــاوچــەی  بـــەڵام ب
نێوخۆیی  پشتیوانی  كەمیی  و  شۆڕشەكەی 
كاتەدا،  لەو  دەرەكــی  پشتیوانی  نەبوونی  و 
بنەمای  و  ــازی  تــوانــای ســەرب كەمی  بــە  تــا 
ئابووری بۆ درێــژەدان بە شۆڕش دوچاری 
شكست هات. بەتایبەت دوای ئەوەی بەشێكی 
و  دەســەڵات  سنووری  كوردییەكانی  هــۆزە 
ئەوەی  لەبری  ــەری  دەورووبـ و  ناوچەكەی 
دژی  لە  شكاك"،  "سمكۆی  هاوپەیمانی  ببنە 
ئەوەش خەباتەكەی قورس كرد و  وەستان. 
بۆ  پەنای  بۆیە  كــردەوە،  نزیكی  شكست  لە 
باشووری كوردستان هێنا. كاتێكش "سمكۆی 
شكاك" قۆناغی دووهەمی شۆڕشەکەی وەڕێ 
توندتر  و  ئێران  پادشای  شا"  "ڕەزا  خست، 
و  وەستا  كــورد  دژی  قاجاری  بنەماڵەی  لە 
تەنانەت  و  فەڕانسە  و  بریتانیا  پشتیوانیی 
هەربۆیە  هەبوو.  سۆڤییەت"یشێ  "یەکیەتیی 
كاتێك "سمكۆی شكاک" بۆ بەگژداچوونەوەی 
و  شــۆڕش  دایـــەوە  دەستی  نادادییانە،  ئــەو 
وەستا.  پەهلەوی  نوێی  دەوڵەتی  بەرامبەر 
ئەو دەوڵەتە  بەرامبەر  دیار بوو خەباتەكەی 
پشتیوانی  ــەر  ــەگ ئ نــابــێــت،  ــاســان  ئ نــوێــیــە، 
كە  نەبێت  لەگەڵ  كــوردی  هەموو  نێوخۆیی 
لەو  شۆڕشەكەی  هەربۆیە  نەبوو.  لەگەڵی 
دۆخەدا كەم نەبوو، بەتایبەت كاتێك كاری بۆ 
خوێندن بە زمانی كوردی كرد و هەوڵی بۆ بە 
كولتووری  و  فەرهەنگ  هێشتنەوەی  زیندوو 
"سمكۆی  هــەوڵــەكــانــی  ــێــرەوە  ل ــوردی  دا.  كـ
بە  كاركردن  و  زیندووكردنەوە  بۆ  شكاك" 
كوردی  پۆشاكی  پۆشینی  و  كــوردی  زمانی 
و دەستەبەركردنی مافە نەتەوەییەكانی كورد 
ــان، وەك  لــە بــەشــی خــۆرهــەڵاتــی كــوردســت
ناسیۆنالیزمی  زیندووكردنەوەی  هەنگاوی 
كــوردی سەیر دەکــرێ، ئــەوە بــەدەر لەوەی 
سەربەخۆ  نەتەوەیەكی  كورد  كە  سەلماندی 
و ئازادە و خۆی بڕیار لە چارەنووسی خۆی 

ئەدات.

کورد  کەسایەتییەکانی  تێرۆرکردنی 
دەتوانێ چ هۆکارێکی بێ کە دەستبەجێ لە 
هەموو قۆناغێکی مێژوودا هەوڵ و بژاردەی 

یەکەمی داگیرکەران بووە؟
ــی شــۆڕشــی  ــژووی ــێ بــە گـــەڕانـــەوە بــۆ م
"سمکۆی شكاك" و بە گەڕانەوە بۆ مێژوویی 

"سمکۆ"  پێش  لە  کــورد،  تــری  شۆڕشەکانی 
هەمیشە  ــەوەی  ئ دەگەینە  ئەویش،  دوای  و 
ئامانج  کراونەتە  کــورد  ســەرکــردانــەی  ئــەو 
واتــە  بــەرامــبــەر  لایــەنــی  بــۆ  مەترسییان  کــە 
ــان هـــەبـــووە. ئــەو  ــوردســت ــی ک ــەران ــرک ــی داگ
سەرکردانە بە زاراوە و قەناعەتی ئێمە شەهید 
تێرۆر  بەرانبەرەکانیان  دیدگای  لە  و  کراون 
مێژوویی  بە  چاوێك  ئەگەر  ــارە  دی کــراون. 
کورددا بگێڕین و لەنێو مێژووی کوردیشدا، 
ــەزەر  ــەن ــان ل بــەشــی خــۆرهــەڵاتــی کــوردســت
لەژێر  کە  خــۆرهــەڵات،  بەشەی  ئــەم  بگرین، 
دەسەڵات و هەژموونی دەوڵەتی ئێراندا بووە، 
لەو  كــورد  بـــەردەوام چەندین ســەرکــردەی 
بەشەی خاکی کوردستاندا خەباتیان کردوە. 
بە  هــاوچــەرخ  مێژوویی  قۆناغی  ئەگەر  خۆ 
نموونە وەربگرین، ئەوا چەندین سەركردەی 
ــورد لــەو بــەشــەی كــوردســتــان، بەدەستی  ك
دەسەڵاتدارانی دەوڵەتی ئێران شەهید كراون، 
پێشەوا  قەدەم خێر،  شکاک،  "سمکۆی  وەك 
عەبدولڕەحمانی  دوکــتــور  محەممەد،  قــازی 
شەرەفکەندی"  ســادقــی  دوکــتــور  قاسملوو، 
كــران،  شەهید  ئــەوانــەی  تــر.  كەسایەتیی  و 
مەترسی بوون بۆ سەر دەوڵەتی ئێران. بۆ؟ 
ماوەیەدا  لەو  ئێران  دەسەڵاتدارانی  چونكە 
باش بەوە گەیشتوون ئەگەر ئەو سەرکردانە 
نەمێنن، ئەوە خەڵکی كوردستان بێ سەركردە 
یەك  دەوری  لە  ناتوانن  ئەوكات  و  ئەمێنێت 
لێدان  و  ئەبن  پەرتەوازە  بەوەش  كۆببنەوە. 
و جڵەكردنیان ئاسان دەبێت. كاتێكیش ئەوە 
ــەت  ــن چــۆک بــۆ دەوڵ ڕووی دا، نــاچــار دەب
دابدەن و ملكەچی هەموو بڕیار و داواكانیان 
وای  ئێرانیزم  بیری  دیــكــەوە  لەلایەكی  بــن. 
زانیوە و وای ڕوانیوە، کە ئەگەر سەركردەكان 
لەنێو چوون، ئیتر شۆڕشەكان، کۆتاییان دێت 
بەرەنگاربوونەوەی  ڕووبــەڕووی  دەوڵەت  و 
نێوخۆیی نابێتەوە. ڕاستییەکەشی وابووە، بە 
شەهیدبوونی "سمکۆی شكاك" شۆڕشەكەی 
کۆتایی هات. بە شەهید بوونی )ێشەوا قازی 
پێ  کۆتایی  کوردستان  کۆماری  محەممەد 
هات. سەرنج بدەن ئەوە بووە ڕۆانگەیەک بۆ 
دەسەڵاتدارانی ئێران، كە لە لێدانی سەركردەی 
ــی بــزووتــنــەوە  ــەران ــب ــان، یـــان ڕێ شــۆڕشــەك
چەكدارییەكان، بگەنە ئەو ئەنجامەی، كە ئیتر 
دێت.  كۆتایی  بزووتنەوەیە  و  شــۆڕش  ئەو 
واتە هۆكارێكی سەرەكی لاوازبوون و دواتر 
بزووتنەوەكە  و  شۆڕش  ڕووخانی  و  لێدان 
ــی  ــەرەكـ ــت. ئــــــەوەش ئــامــانــجــی سـ ــ ــێ ــ دەب
مێژوو  بەدرێژایی  بوو  ئێران  دەسەڵاتدارانی 
ناوچە  بە  ئێراندا،  ناوچەكانی  هەموو  لە  و 

كوردستانییەكانەوە.

هەمیشە  ڕێبەران  تێرۆری  تەنیشت  لە 
و  کــورد  مێژووی  چەواشەکردنی  هەوڵی 
پیاوکوژ  وەک  کورد  ڕێبەرانی  ناساندنی 

دراوە؟ بۆ؟ 
ــیــان  ــەو هـــۆکـــارانـــەی مـــێـــژووی کــوردی ئـ
چەواشە كردووە  و دواجار سەرکردەکانی 
و  گشتی  ڕای  بەرامبەر  لە  كوردیین  ئێمەی 

نەیارانماندا ناشیرین و خراپ كردوە، زۆرن. 
بە  ســەركــردەكــانــمــان  ئــــەوەی،  گەیشتۆتە 
بناسێنرێن.  گێرەشێوێن(  یاخی،  )تێرۆریست، 
ئەوەش لە بەهێزی و بەتوانایی دەسەڵاتدارانی 
وەك  كاتێك  ــوە.  گــرت ســـەرچـــاوەی  ــران،  ــێ ئ
چەندین  بە  و  لاوە  چەندین  لە  و  دەوڵـــەت 
كەرەسە و پلانی ورد، كار بۆ شێواندنی ئەو 
سەركردەكانی  و  و شۆڕش  كورد  مێژووی 
بكرێت. خۆ ئەگەر بە واقیعی لە كاری ئەوان 
ئــەوان  دەرئــەكــەوێــت  بــۆمــان  ببینەوە،  ورد 
خۆیان  مــافــی  ســەردەســت  ــی  ــەت دەوڵ وەك 
ئەوان  ئەگەر  چونکە  بکەن،  کــارە  ئەو  بــوو، 
چۆن  نەکردایە،  چەواشە  کوردیان  مێژووی 
خۆیان  كارەكانی  بە  ڕەوایــەتــی  ئەیانتوانی 
بدەن؟ واتە چۆن لە لێدان و شكست پێهێنانی 
كورددا  ڕزگاریخوازەكانی  هەوڵە  و  شۆڕش 
ــەر ئـــەوان،  ــەگ ــارە ئ ــ ســەركــەوتــوو بـــن؟ دی
سەرکردەکانی کوردییان نەكردایەتە یاخی و 
گێرەشێوێن، چۆن لەبەردەم خەڵكی خۆیان و 
ڕای گشتیدا، ڕەواییەتیان بە كارەكەی خۆیان 
ئەدا؟ لەلایەكی دیكەوە دەسەڵاتدارانی ئێران، 
هەوڵیان ئەدا كوشتنی سەربازەكانیان گەورە 
لەلایەن  تەرمەكانیان  شێواندنی  بە  و  بكەن 
خودی خۆیانەوە، ڕووی شۆڕشەكانی كورد 
لە  و سەركردەكانی ناشیرین بكەن. ئەوەش 
و  تەلەفزیۆن  بە  گەورەكانیان  میدیا  ڕێگای 
وەك  ترەوە.  میدیاییەكانی  تۆڕە  و  ڕۆژنامە 
پێ  شۆڕشەكەی  شكاك"و  "سمكۆی  ئــەوەی 
تاڵانی  حاڵەتی  هەندێك  كاتێك  كرا،  عەیبدار 
شــۆڕشــەكــەیــدا  بــەســەر  ــەلا  لابـ كوشتنی  و 
لە  بەشێك  ئـــەوەی  گەیشتە  ســاغــكــرایــەوە. 
كوردەكانیش باوەڕ بەوە بكەن، كە "سمكۆی 
و  تاڵانچی  ــاری  ك بۆ  هــۆزەكــەی  و  شكاك" 
گەیشتن بە زەوی و سامانی زیاتر، دەستی 
شێواوە،  دیدگا  ئەو  هەربۆیە  چەك!  داوەتــە 
ئــێــران و هێزە  بــەرپــرســانــی  لــە  نــەك وای 
چەكدارەكان كرد، توندتر دژ بە شۆڕشەكەی 
چەندین  كــوردیــش  لەنێو  بەڵكوو  بوەستن، 
ســەرۆك هۆز و ســەرۆك خێڵ و سەرۆكی 
بنەماڵەكان، چوونە پاڵ دەوڵەتی ئێران و لە 
دژی "سمكۆی شكاك" شۆڕشەكەی وەستان. 
دیارە هەموو ئەوانە و زۆر كاری تریش، لەو 
هۆکارانە بوون، دواجار ڕەوایەتیان بە لێدانی 
ئێران،  دەوڵەتی  بوارەشدا  لەم  شۆڕشەکەدا. 
لە بوونی ســەدان زانکۆ و سەدان  ســوودی 
و  خوێندكار  هەزاران  و  فەرهەنگی  ناوەندی 
ڕێگای  لە  تا  وەرگــرت،  زانكۆكانی  ئاكادیمی 
و  بەرهەم  و  توێژینەوە  هــەزاران  ئەوانەوە، 
کتێبی تایبەت لە سەرجەم بوارەكانی "مێژوو، 
ڕیشەی كورد، جوغرافیا، كۆمەڵگەی كوردی 
و ئێرانی، زمان و ئەدەبی كوردی" و دەیان 
بواری تر ئامادە بكەن، تا ڕووی ڕاستەقینەی 
بشێوێنن.  شۆڕشەكانی  و  كــورد  مــێــژووی 
بە  دواتــر "سمکۆی شکاک"یان  ئــەوەی  وەك 
دواكەوتوو  و  نەخوێنەوار  سەرۆك هۆزێكی 
ناساند، كە لەلایەن نەیارانی دەوڵەتی ئێرانەوە 

هەمیشە ئەو سەرکردانەی کورد کراونەتە ئامانج کە
 مەترسییان بۆ داگیرکەرانی کوردستان هەبووە

د. کەیوان ئازاد:

بزووتنەوەی  لە  کارەساتەکان  هەروەها  و  نەتەوەیی  دەسکەوتی  مێژووی  ئاماژە: 
سیاسیی کورد بۆ فێربوون و ئەزموون وەرگرتنە. بەو پێیە خوێندنەوەی مێژوو ئەرکە، 
بەردەوامیی  و  کارەساتەکان  دووپاتنەبوونەوەی  لەپێناو  سیاسییەکان  بۆ  بەتایبەت 
هەوڵەکان بۆ دەخستنی دەسکەوتی زیاتر و دەستەبەرکردنیان. ڕۆژی ٣١ی جۆزەردان 
بیرهێنەرەوەی تێرۆری سەرکردەی نەمر "سمکۆخانی شکاک"ە. سمکۆخانی شکاک چ 
پێگەیەکی لە بزووتنەوەی ڕزگاریخوازیی کورددا هەیە؟ بۆچی بە باوکی ناسیۆنالیزمی 
کورد ناسراوە؟ شۆڕشی سمکۆ بۆچی شکستی هێنا؟ ئەم پرسیارانە و چەند بابەتێکی 
تر لەگەڵ پڕۆفیسۆر دكتۆر کەیوان ئازاد ئەنوەر، مامۆستای زانکۆ و پسپۆڕی مێژوو 

تاوتوێ دەکەین.

درێژە بۆ لاپەڕەی ١٠

نەتەوەی کورد، وەک نەتەوەیەکی  بنده ستە 
پێكهێنانی   بۆ  و  ڕه واكانی   مافه   له   دیفاع  بۆ 
گۆڕانكاری  له و ژیانه  پڕ له  ژانهە  به سه ری دا 
سه پێنراوه ، ناچار بووە ده ست بۆ چه ك به رێ  
و له  به رامبه ر چه وسێنه راندا ڕابوه ستێ. ئەم 
نەتەوەیە بۆ ئه وه ی  پێ  بنێته  گۆڕه پانی  خه بات 
پێویستی  به و مرۆڤه  گیان  له سه ر ده ستانه یە 
كه  بوون و ژیانی خۆیان فیدای  به رژه وه ندیی  
بۆ  ناپرینگێنه وه   چه ڵه مه یه ك  و  ته نگ  هیچ  له   و  ــه ن  ده ك گشتی  
ــه و مرۆڤانه   ئ بــكــه نــه وه.   ــووی  گــه لــه كــه یــان ڕوون  ــات ــه وه ی  داه ــ ئ
ناویان"پێشمه رگه "یه . ڕۆڵەکانی نەتەوەکەمان بۆ دابینكردنی  ژیانێكی  
شیاوی  مرۆڤ بۆ نه ته وه  زۆرلێكراوه كه یان، به رانبه ر بە هارترین 
دوژمنی  ئازادیدا به ربه ره كانی  ده كه ن و بێ  پشوودان و حه سانه وه  
ڕێگای  خه باتی  ڕه وایان ده پێون. له و ڕێبازەدا به  هه زاران ڕۆڵه ی  
مێژووی   و  قووربانی   بوونه ته   مافخوازه   نەتەوە   ئه و  ئه مه گناسی 
خه باتیان به  خوێنی  گه شی خۆیان نووسیوه ته وه . یه كێك له و ڕۆڵه  
ته مه نی  خۆی   باشترین ساته كانی   كه   گه له كه مان  ئازادیخوازانه ی  
له  پێناوی  وه دیهێنانی  ئازادی دا به خت كرد و لەگەڵ دوو ڕێژیمی 
سەرەرۆی پاشایەتی  و کۆماری ئیسلامیدا بەربەرەکانی کرد و هه ر 
له و ڕێگایه شدا سه ری  به رزی  دانا ، شه هید ڕەسووڵ ئیبراهیم پوور، 

ناسراو بە فەقێ ڕەسووڵە.
شەهید ڕەسووڵ ئیبراهیم پوور ساڵی ١٣١٥ لە گوندی "بێشاسب" 
گەورە  کە  بەرەبەرە  بوو.  دایک  لە  مام ناوەندی  بنەماڵەیەکی  لە 
بۆ  ماوەیەک  پاش  بەڵام  کرد،  ئایینی  قوتابخانەی  لە  ڕووی  بوو 
و  هێنا  مەلایەتی  خوێندنی  لە  وازی  بنەماڵە  ژیانی  دابین کردنی 
ڕووی لە کاروکاسبی کرد. کاتێک خەباتی پێشمەرگانەی ساڵەکانی 
٤٦ و٤٧ دژی ڕێژێمی پاشایەتی بە ڕێبەرایەتیی حیزبی دێموکرات 
وەرێ کەوت، فەقێ ڕەسووڵ پێوەندی بە تێکۆشەرانی دێموکراتەوە 
گرت  و بە ئەندامی حیزبی دێموکرات. لە ماوەی ١٨ مانگ خەباتی 
چەکدارانداە، فەقێ ڕەسوول پشت  و پەنای ڕۆڵەکانی دێموکرات بوو 
و زۆر دڵسۆزانە ئەرکەکانی بەڕێوە دەبرد. هەر مەئموورییەتێک 
کە بۆیان دیاری کردبایە بە گیان و دڵ بەڕێوەی دەبرد. به رده وام 
له گه ڵ  خەڵکی  باوه ڕپێكراو باسی چه وسانه وه ی  گه له كه ی  و زوڵم 
و زۆریی  ڕێژیمی  پاشایه تی  ده كرد و ڕێگای  ڕزگاربوون له م ژیانه  

پر له  ئازاره ی  له گه ڵ  دێنانه  گۆڕێ.
ساڵی  ١٣٥٧ هه تاوی  دوای تێكه وه پێچانی  ڕێژیمی  پاشایه تی  و 
دەسپێکردنی تێكۆشانی  ئاشكرای  حیزبی دێموكرات، فەقێ ڕەسووڵ  
تێكۆشه رانی   له  ڕیزی   پیرۆزی  پێشمه رگه   به رگی   له به ركردنی   به  
له   ئــەو  ــردەوە.  كـ پــێ   ده ســت  خــۆی  تێكۆشانی   موعینیدا  هێزی  
ماوه یەكی  كه مدا به  كرده وه  سه داقه ت  و دڵسۆزی  و ڕاستی  و پاكیی  
خۆی  نیشان  دا و ده ری خست كه  ڕۆڵه ی  وه فاداری  حیزبه كه یه تی . 
لەلایەن كومیته  شارستانی  سەردەشت  و هێزه وه   پاش ماوەیەک 
به  به رپرسی به شی ماڵیی  هێزی موعینی دیاری  كرا و سادقانه  و 

لێبراوانه  درێژه ی  به  به ڕێوه بردنی  ئه ركی  پیرۆزی  دا. 
ژیانی   ئۆگری   زیاتر  ڕۆژ  گه ل  له   ڕۆژ  ڕەسووڵ  فەقێ  شه هید 
خه باتی   لە  زیاتر  ده دا  هه وڵی   بــه رده وام  ده بــوو.  پێشمه رگایه تی  
ڕه وای  گه له كه ی  تێ بگا و پتر پله ی  زانیاریی  خۆی  به رێته  سه رێ ، 
له  بواری  نیزامی دا پێشمه رگه یه كی  ئازا و دوژمن به زێن و كوڕێكی  
هەتا بڵێی  به نه زم دیسیپلین بوو. ئه و كرده وانه  و زۆر كرده وه ی  
شۆڕشگێڕانه ی  دیكه  بوونه  هۆی  ئه وهی  پلەکانی نیزامیی یەک لە 
دوای یەک ببڕێ  و سەرئەنجام وەک جێگری  هێزی شەهید موعینی 
دیاری کرا.  فەقێ ڕەسووڵ له  کاری پێشمه رگایه تییدا ڕێكوپێك و 
لەخۆبوردوو بوو. بەمشوور و له گه ڵ هاوسه نگه رانی  ڕوو خۆش و 
به ئه خلاق بوو. خه ڵك ڕێزیان ده گرت و خۆشیان ده ویست و وه ك 
كه سێكی  خۆشناو و جێی متمانەی تەواو چاویان لێ  ده كرد. له  شه ڕه  
حەماسیه كانی  مه لبه ندی  سەردەشتی سەرسەوز ئازایه تیی   نواند و 
هێرشی  بەرپەڕچدانەوەی  لە  سەرەکی  ڕۆڵی  فەرماندەیەک  وەک 
شەهیدبوونی  کاتی  هەتا  ڕەسووڵ  فەقێ  بوو.  ڕێژیمدا  هێزەکانی 
بەربەرەکانیدا  و  شەڕ  دەیــان  و  حیزبی  مەئمورییەتی  دەیــان  لە 
بەشداریی کرد  و لە عەمەلیاتەکانی جادەی سەردەشت-پیرانشاردا 
لێوەشاوەیی و هونەری فەرماندەیی خۆی دەرخست. بەتایبەتی لە 

شەڕی پردی بریسوێ ڕۆڵی سەرەکیی گێرا.
شەهید فەقێ ڕەسووڵ به  كرده وه  نیشانی  دا ئیمانی  به  حه قانییه تی  
خه باته كه ی  هه یه ، هه ربۆیه  دڵسۆزانه   و هه ڵسوڕاوانه  بۆ ناساندنی  
له م  تێ ده كۆشا  و  كوردستان  خەڵکی  بۆ  حیزبه كه ی   سیاسه تی  
ڕێبازه دا له  هیچ هه وڵێك درێخی  نه ده كرد. ئەو بە بەردەوامی كاری  
سیاسی   و نیزامی  تێكه ڵاو كردبوو  و له هه ر شوێنێك به  پێویستی  
زانیبا ده ستی  به  ته بلیغاتی  حیزبی   و ڕوونكردنه وه ی  خه ڵكی  ده كرد

شۆڕشگێڕەی  ڕۆڵــە  ئەو  و  بەوەجە  فەرماندە  ئەو  داخــەوە  بە 
لە   ١٣٦٢ ساڵی  گەلاوێژی  ١٢ی  ڕۆژی  نەتەوەکەمان  و  حیزب 
ناوچەی سەردەشت لە شەڕی نێوخۆیی لەگەڵ کۆمەڵەدا شەهید 

بوو و گیانی پێشکەش بە خاکی پاکی نیشتمان کرد.
ئاشی شۆڕش لەگەڕی خوێنینە        

کوردە چالاکی حەماسەی ژینە
کوانێ چالاکی دڵی دارساوێن؟     
 قارەمانی بە ورەی دڵ لاوێن؟

رێی دێموکراتی نەبەز ڕێی ژینە      
 لەش لەپێناوی شەڕەف خوێنینە       

  پڕ لە ئەستێرەی گەشی هەرمانە      
بەرزە ئەستێرەیەکی کوردستانە

برایم چووکەڵی

قاسملوو؛ 
ڕێنسانسێک بۆ بزووتنەوەی نەتەوەیی کورد ئەستێرەی گەشی هەرمان 

شەهید فەقێ ڕەسووڵی بێشاسپ 

ــزری و  ــ ه بــزووتــنــەوەیــەکــی  ڕێــنــســانــس وەک 
ئاوەزمەندی لە کۆتاییەکانی سەدەی چاردە لە ئیتالیا 
ئورووپای  زۆری  هەرە  بەشی  خێرا  هەڵدا،  سەری 
و  ســەرئــاو  بڵقی  ــردە  ک کۆنەکانی  نەریتە  و  تەنی 
بایەخی  خوڵقاند،  مرۆڤ تەوەریی  وەک  چەمک گەلی 
بۆ هونەر و وێژە گەڕاندەوە، پێناسەی نوێی بۆ ئۆل 
دەستەبەر  پیرۆز،  کتێبی  وەرگیڕانی  دوای  ئایین  و 
بیروبۆچوونی  و  داهێنا  جۆراوجۆری  زانستی  کرد، 

فرەی هێنایە کایەوە.
کـــەســـایـــەتـــیـــیـــەکـــی وەک  ســــــەردەمــــــدا  لـــــەو 
 Niccolò di Bernardo dei"ــی ــلـ ــێـ ــاڤـ ــیـ ــاکـ "مـ
Machiavelli  لەنێو میرنشینەکانی ئیتالیا)میدیچی( 
سیاسەت  زانستی  لەسەر  کتێبێکی  و  هەڵدا  سەری 
بەناوی "شالیار" نووسی. ناوبراو لەو کتێبەدا، سەرجەم 
هێزێکی  دەستەبەرکردنی  بۆ  دا  هان  میرنشینەکانی 
یەک پارچەی  نیشتمانێکی  دامەزراندنی  و  یەکگرتوو 
سەربەخۆ. ئەو پێی وابوو "تەنیا ڕێگای چارەسەری 
بۆیان،  بە ڕێگاچارەی کۆتایی  کێشەکان و گەیشتن 
ئیتالیایە  میرنشێنەکانیی  سەرتاسەری  یەکگرتوویی 
دەخوا  بووز  "شالیار"ێک  سەرۆکایەتی  بە  تەنیا  کە 
جۆرە  هیچ  بدا  هــەوڵ  شێلگیرانە  ڕێگەیەدا  لەم  کە 
لەبەرچاو گرتنێکی دۆستانە، ئەخلاقی، ئایینیی نەبێت، 

چوونکە ئەمانە دەبنە لەمپەر و زی"!
لەبەر  ڕۆژئـــــاوا،  ڕێنسانیی  دوای  ــە  دەیـ چــەنــد 
بــاکــووری  بــەشــی  ــەتــەک  ل جــوغــرافــی  نزیکایەتیی 
نیشتمانی کوردستان، شنەی فێنکی ئەو گۆڕانکاریی 
و نوێبوونەوەیە لە کوردستانی ژێردەستی عوسمانلی 
دەکەون  وەخۆ  کوردەکانیش  کەسایەتییە  هەڵدەکا، 
بەو جیاوازییە کورد  دەکەن،  نووسین  بە  و دەست 
بەپیچەوانە؛ گرنگی و بایەخی زیاتر بە وێژە و ئەدەب 
دەدا و نەهامەتییەکانی وەک قوربانییەکیی مێژوویی 
لەدەست "ئەوانیتر"دا دەبینێتەوە. ئەحمەدی خانی وەک 
کەسایەتییەکی ناوداری کورد لە سەردەمی هەڕەتی 
میرنشینە کوردەکان، هەموو کوڵ و زوخاوی خۆی 
لە "مەم و زین" وەک یەکێک لە بەرهەمە گرینگەکانی 
ــدا هــەڵــدەڕێــژیــت  ــوردی وێـــژەی کلاســیــکــی زمــانــی ک
لەو  ــرۆک  دی درێــژایــی  بە  کــورد  ژینی  کە چیرۆکی 
نیشانە ناسانە دەخوێنییەوە.  هۆنراوەیەدا بە شێوەی 
خانی لە 'مەم و زین"دا ویستی ئەوە بووە بیروڕای 
خۆی لەهەمبەر پرس گەلی جۆراوجۆری دۆزی کورد 
بەو شێوازە هێماییە دەرببڕێت و مەم و زین وەک 

پاساو و بیانوو بۆی بێنیتەوە:
"شەرحا غەمێ دل بکەم فەسانە

زین و مەمێ بکەم بەهانە..."

هەوڵی  نووسەرەکەی  کە  تڕاژێدیکە  چیرۆکە  ئەو 
داوە لە زۆربەی زاراوەکانی کوردی کەڵک وەربگرێ، 
نەتەوەیی دەست  نەورۆز وەک هێمای جێژنێکی  بە 
خەم تاوێنی  سرووشتی  و  ئــەویــنــداری  ــات،  ــێ دەک پ
کوردانەن،  ژینی  هەرمانی  ــاردەی  دی دوو  نیشتمان 
و  شۆڤار  هێمای  وەک  "بەکر"  نیشانەی  هــەروەهــا 
گوێ بەل لە بەرامبەر "تاژەددین" وەک نیشانەیەک لە 
مێرخاسی، ئەمەگناس و خەباتکار لە تاکی کورد. خانی 
لە مەم و زیندا هانی کوردی داوە بۆ بەرەنگاربوونەوە 
دژ بە داگیرکەران ڕاپەڕن و بجووڵێن. لە شێعرێکی 
نەتەوە پەرەستی  شاعیری  یەکەم  وەک  نــاوازەشــدا 
کورد باسی یەکیەتی و یەکگرتووی و لەهەمان کاتدا 

زەبوونیی گەلانی داگیرکەر دەکا و دەڵێ:

گەر دێ هەبوا مە ئیتیفاقەک    
ڤێگرا بکرا مە ئینقیادەک  

ڕوم و عەرەب و عەجەم تەمامی  
هەمیا ژ مە ڕا دکر غولامی  

تەکمیل دکر مە دین و دەولەت  
تەحسیل دکر مە عیلم و حیکمەت"

دوای خانی گەلێک کەسایەتی و مێرخاسی کورد 
نەتەوەیی  ــنــەوەی  بــزووت وەک  چ  و  ــاک  ت وەک  چ 
تێچووەکەشیان  و  کـــردووە  چــالاکــی  بــە  دەستیان 
بیستەم  ــەدەی  سـ داوە.  خــۆیــان  گیانی  ــانــی  دان بــە 
دەستپێکی شۆڕشە جدییەکانی نەتەوەی کوردە. لەو 
سەدەیەدا بە تایبەت دوای شەڕی یەکەمی جیهانی؛ 
بە شێوازی چەکداری و  ڕابوون  گەلێک شۆڕش و 
دیپلۆماسییش  کاری  و  و سیاسی  مەدەنی  تەنانەت 
هەوڵ دەدەن لە دامەزراندنی حکوومەتە نوێیەکان بە 
پاڵپشتی ڕۆژئاوا کورد سەری بێ کڵاو نەمێنێتەوە. 
بەڵام هەموو هەوڵەکانییان لەبەر ئەوەیکە "کورد لە 
ئاوابەندیی سیاسیی ڕۆژئاواییەکان هیچ پێناسەیەکی 
ــەشــەوە بــەهــۆی  ــک ــۆ نـــەکـــرابـــوو"، و لـــەلایـــەک دی ب
کوردستان  نــەحــاوانــەوە"،  پێکەوە  و  "پــەرتــەوازەیــی 

تەریک کەوتەوە.
دوای نوشست و شکستەکانی بزووتنەوەی کورد 
لەهەرکام لە پارچەکانی کوردستان، لە دەیەی ٤٠ی 
زایینی سەدەی بیستەم بە دامەزرانی یەکەم حیزبە 
مۆدێرنەکان لە ڕۆژهەڵات و دیاریکردنی ستراتیژیی 
ڕوون، ئەو بەرنامەیەش وەدی  دەهات کە بۆ گەیشتن 
بە ئامانج کورد دەبێ پێنج خاڵی سەرەکی لەبەرچاو 
بگرێ: دامەزراندنی حیزب و ڕێکخراوی پیشکەوتوو، 
میدیا و ڕاگەیاندن، ستراتیژیی دیاریکراو، هەبوونی 

سەرکردایەتییەکی ژیر و بوونی هێز)پێشمەرگە(.
ــان و  ــ ــت ــوردســ ــ ــەم کــــۆمــــاری ک ــ ــەک ــ ــەنـــی ی ــەمـ تـ
ســەرۆک کــۆمــارەکــەی کـــورت بـــوو، بـــەڵام بناغەی 
حیزبی  و  کــورد  گەلی  بۆ  میرات  بە  ئایدیایەی  ئەو 
دێموکرات بەجێ هێشت کە دواتر، کەسایەتیی شەهید 
مێژووی  لە  زێڕینی  لاپەڕەیەکی  توانی  قاسملوو  د. 
بزاڤی ڕزگاریخوازیی گەلی کوردیی پێ بخەمڵێنیت. 
زانستی،  سیاسی،  کەسایەتییەکی  وەک  دکتور  کاک 
ئاکادێمیک، دیپلۆمات و پێشکەوتوو لە قۆناغێکدا لە 
مێژووی قەیراناویی کورد و حیزبی دێموکرات هاتە 
مەیدان کە بزووتنەوەی کورد پێویستی بەو جۆرە لە 
کەسایەتییە کاریزماتیکە زۆرزانە هەبوو، هەتا خۆی 
لە شێوە ڕوانینی خەباتی کلاسیک و چاولێکەری و 
بەسەر  بنەڕەتی  گۆڕانێکی  و  بکاتەوە  جیا  پاشماو 
مافی  بوونی  دەستەبەر  بۆ  تێڕوانینەکان  و  ئایدیا 

کورددا بێنێت.
یەکەم  وەک  کــە  ڤــێــبــەرەوە  ماکس  ــگــەی  ڕوان لــە 
ــی  ــەری ــب ــەی ســـــەرۆک و ڕێ ــ ــە وشـ ــاس لـ ــن ــەڵ ــۆم ک
ڕێکخراوەییدا  بەڕێوەبەریی  تیۆری  لە  کاریزماتیک 
کەڵکی وەرگرتووە، کەسایەتیی کاریزماتیک کەسێکە 
بە  و  هەبێ  کۆمەڵگەی  سەرنجی  ڕاکێشانی  هێزی 
زانایی و تایبەتمەندیی بەرزی ئەخلاقی وەدیهێنەری 
لەنێو  پشت بەخۆبەستن  هەستی  و  لەخۆبوردوویی 
بکاتەوە.  بــەرز  پــێ کــردووە  بڕوایان  کەسانەی  ئەو 
خاوەن  کاریزماتیک  سەرکردەی  ڤێبەر،  ڕوانینی  بە 
توانستی مەزن، لێزانیی تایبەت و تەیار بە تایبەتمەندی 
بەرزی کەسێتییە. دەکرێ ئەوەش بگوترێ کە، بەشی 

هەرەزۆری ئەو سەرکردە ناوازانە بەرهەمی قەیرانی 
لەو  ئارایین و وەک ڕزگاریدەرێکن کە خەڵکەکەیان 

قەیران و گرفتانە قوتار دەکەن.
وەک  هەیبوو  تایبەتمەندییانەی  بــەو  قاسملوو 
ــوەشــاوەی کــاریــزمــاتــیــک لــە هەموو  ــێ ڕێــبــەرێــکــی ل
بەرگریی  و  خەبات  )وتووێژ،  خەبات  دەرفەتەکانی 
میدیایی  تــەشــکــیلاتــی،  دیــپــلــۆمــاســی،  ــداری،  ــەکـ چـ
هێزی  دیکە  واتایەکی  بە  ــرت.  وەردەگـ کەڵکی  و...( 
پێشمەرگەی بۆ بەرەوپێشبردنی سیاسەتەکانی حیزب 
بانگەشەی  و  دیپلۆماسی  مەیدانیی  چوارچیوەی  لە 
خەبات  هەرماویی  بە  کۆمەڵگە  خستنی  گوڕوتین 
ڕێبەری  ســەردەمــی  لە  قاسملوو  دەکـــرد.  ئاراستە 
حیزبی دێموکراتدا توانیی ئەو حیزبە بە شێوەیەکی 
بانخۆزاو پەرە پێ بدا و جگە لە خۆی، حیزبیش لەنێو 
ئەو  بکات.  متمانە  شیاوی  و  خۆشەویست  خەڵکدا 
جیا لە نووسینەوەی ئەساسنامە و ئامانج و ڕوانینی 
"تودە"  لە ژێردەستیی  توانی حیزب  نوێ بۆ حیزب، 
سەربەخۆیی  و  دەر  بکێشێتە  دێموکرات"  "پارتی  و 

سیاسی بۆ گەڕاندەوە.
لە دەرەوەی بازنەی خەباتی دەروون تەشکیلاتی 
زانستی  لە  نــوێ  تێرمی  ئــارای  هێنانە  بە  حیزبی، 
ئابووری سیاسی، بەرچاوی کۆمەڵگای دەستەبژێریی 
لە قوتابخانەی فرانکفۆرت  کوردی ڕوونتر کردەوە. 
یان "ڕەخنەگرانە"، کە ئامانجی ئەو قوتابخانەیە ئەوە 
بووە بەئاشکرا ڕەخنە لە پێکهاتە و بنەمای دەستەڵات 
و  کۆمەڵایەتی  قەیرانی  وایــە  پێیان  چوونکە  بگرێ، 
ئاریشە و کێشەکانی، زیاتر بۆ قەوارەی کۆمەڵایەتی 
ئەگەرچی  دەگــەڕێــتــەوە.  کــولــتــووری  بنەماکانی  و 
نوێ مارکسیستی  ئایدیای  بنەمای  لەسەر  هزرە  ئەم 
ڕەخنەگرانەی  ڕوانینی  زۆرجــار  بەڵام  هەڵچندراوە، 
پێوە دیارە و تەنانەت خودی مارکس و بیرۆکەکەیشی 
هەڵدەشێلێ. ئەو بیرمەندانە وێڕای ئەوەیکە سەر بە 
ڕێبازی مارکسن، بەڵام لە زۆر ڕووە قەدەرگەرێتی 
یان جەبرگەرایی)determinism( ئابووریی مارکس 
و سەرنج نەدان بە لایەنەکانی دیکەی کولتوور دەخەنە 
بەر ڕەخنە، د. قاسملووش وەک کەسێکی ڕەخنەگر 
لەم بوارە بە نووسینی کورتەباس ئەو باسە دێنیتە 
گۆڕ و لایەنی جێخستنی سۆسیالیزم لەنێو کولتووری 
دەکاتەوە.  ئاوارتەی خۆی شی  ڕوانینی  بە  کوردان 
مێژوویی  و  هزری  کۆمەڵایەتی،  ئاوابەندیی  ناوبراو 
ــات بـــەڵام بــە شــێــوازی خۆی  مــارکــس پەسند دەکـ
بناغەیەکی نوێ بۆ ئیدەئالی ڕێکخراوەیی لە دواڕۆژی 
ــدەری  وەڵام کە  دادەمەزرێنێت  کــوردی  کۆمەڵگەی 
هەلومەرجی کۆمەڵایەتی و سیاسی نیشتمانەکەیەتی 
و بەر لە هەموو شتێك لەگەڵ بەرژەوندیی نەتەوەیی 
فەرهەنگی،  ــووری،  ــاب ئ لایــەنــی  زۆر  کــە  دەگونجێ 
كۆمەڵایەتی و مێژوویی جیاوازی له گه ڵ وڵاتانی دیکه  

هەیە.
پێناسەی  بە  دیمۆكراتیك  سۆسیالیزمی  "ئەگەر 
نێوان  لە  بــوو  سێیەم  ڕێگەی   )١٩٨٣( كورتەباس 
)سۆسیالیزمی  كۆمۆنیزم  و  دیمۆكراسی  سۆسیال 
لەگەڵ سۆسیال  مەوجوود( واتە سنووربەندی هەم 
سۆسیالیزمی  لەگەڵ  هــەم  و  هەبوو  دێموكراسی 
ــكــردنــی  ــن ــی ــۆ داب ــوو بـ ــ ــوود و هــەوڵــێــك ب ــ ــەوج ــ م
سۆسیالیزمێكی ڕاستەقینە تێكەڵ بە دێموكراسیییەكی 
لەنێوان  نوێیەدا  خوێندنەوەیە  لــەم  ئێمە  حەقیقی. 
سۆسیالیزمی دیمۆكراتیك لە لایەك و نیولیبراڵیزم و 
چەپی ڕادیكاڵ لەلایەكی دیكە سنووربەندی دەكەین. 
بە  "كورتەباس "دا  نامیلكەی  لە  هەروەك  ڕاستیدا  لە 
دێموكراتیك«  »سۆسیالیزمی  گوتراوە  ڕاشکاوی 
بۆ  هەیە.  جیاوازیی  دێموكراسی  سۆسیال  لەگەڵ 
ئاماژە  دەتوانین  ئیددیعایه   ئەم  پشتڕاست كردنەوەی 

بەم ئیستدلالانە بكەین:
لە  پێناسەكراو  دێموكراتیكی  سۆسیالیزمی   -
ماركسیزمی  لێكدانەوەی  و  ئانالیز  كــورتــەبــاس دا، 

لەسەر سەرمایەداری په سه نده .
- سیستم )نظام(ی سەرمایەداری ڕەت  دەكاتەوە 
كۆمەڵایەتی  نیزامێكی  وەك  سەرمایەداری  دەڵێ  و 

لەلایەن مێژووەوە مەحكوومە.
سیستمێكی  وەك  سۆسیالیزم  دامەزراندنی  بۆ   -
ئابووری  ـ كۆمەڵایەتی هەوڵ دەدا كە تێیدا هەر كەس 
بەپێی  و  دەسپێردرێ  پێ  كــاری  لێهاتوویی  بەپێی 

كارەكەی حەقی خۆی لە كۆمەڵ وەردەگرێ.

شاڕوخ حەسەن زادە

بایکۆتی هەڵبژاردنەکان 
یان ڕێفڕاندۆمی نا بە کۆماری ئیسلامی؟

ــاری ئــیــسلامــیــی ئـــێـــران لـــە بــەنــاو  ــ ــۆم ــ ک
ــەڕدا  ــووشــپ پ ٨ی  ڕۆژی  ــی  ــان ــەک ــژاردن ــب هــەڵ
هەڵبژاردنەکانی  لە  بەشداریی  ئاستی  کەمترین 
کرد.  تۆمار  خۆیدا  مێژووی  لە  سەرکۆماری 
دەنگەش  کەمە  ئەم  بەشێکی  کە  ئــەوەدا  لەگەڵ 
بێدەرەتانیی  و  ــاوی  دام لەسۆنگەی  دراوە  کە 
کرانەوەی  کەمترین  بە  دڵیان  بــووە  کەسانێک 
بەهۆی  وڵات  دۆخــی  لە  ئــابــووری  و  سیاسی 
بووە کە  کاندیدایەک خۆش  بەڵێنەکانی  وادە و 
دڵخوازی  کاندیدای  سەرەکیی  ڕکەبەری  وەک 
نیزام جێ خراوە، بەڵام لەگەڵ ئەوەشدا دەکرێ 
لە چەند خاڵدا لێکدانەوەیەکی دی بۆ ئەم دۆخە 

بکەین:
- پێش هەموو شتێک ئەو بەناو هەڵبژاردنەی 
ڕۆژی هەینی بەڕێوە چوو پتر لەوەی ڕکابەری 
نیزام  سەرکۆماریی  جڵەوی  گرتنەدەستی  بۆ 
بێت، ململانێی خەڵک و دەسەڵات و ڕێفڕاندۆمی 
خەڵکەوە  لــەلایــەن  ئیسلامی  کــۆمــاری  بــە  ــا"  "ن
هەڵبژاردنەکان  ئێستادا  لە  کە  خەڵکێک  بــوو، 
بایکۆت  و  مەدەنی  نافەرمانیی  ئەکتێکی  وەک 
چەکی  تاکە  وەک  دەنــگــدان  سندووقەکانی  و 
سیاسیی  نیزامی  لەهەمبەر  خۆیان  بەردەستی 

وڵاتدا بەکار دێنن.
ئۆپۆزیسیۆنی  تــێــکــڕای  ئــــەوەدا  ــەگــەڵ  ل  -
بەناو  وڵات  دەرەوەی  لــە  ئیسلامی  کــۆمــاری 
نێوخۆی  لە  کردبوو،  بایکۆت  هەڵبژاردنەکانیان 
کۆڕۆکۆمەڵی  سیاسی،  لایەنی  زۆر  وڵاتیشدا 
بنەماڵەی  و  ســیــاســی  زیــنــدانــیــانــی  مـــەدەنـــی، 
بایکۆتیان  هەڵوێستی  ڕۆڵــەکــوژراو  دادخــوازی 
هــەڵــبــژاردبــوو. بــــەوەش ســـــەرەڕای هــەمــوو 
بۆ هاندانی  فرتوفێڵەکانی ڕێژیم  بازاڕگەرمی و 
سندووقەکانی  ســەر  چوونە  بۆ  خەڵک  پتری 
ــەک ڕیـــزی خــەبــاتــی ســەرانــســەری  ــدان ن ــگ دەن
تێ  درزی  ئیسلامی  کــۆمــاری  لە  تێپەڕین  بۆ 
نەکەوت؛ بەڵکوو خەباتی مافخوازانە دژی ڕێژیم 

هەنگاوێکی دیکەش بەرەو پێش چوو.
- لە ڕوانگەی عەلی خامنەیی هەر دەنگێک بە 
هەر کاندیدایەک درابێت، چووەتە نێو هەمبانەی 
ڕێژیم و هۆکارێک بووە بۆ کڕینی "عیززەت" و 
نیزامدا!  بەردوامی"ی  و  "مانەوە  لەپێناو  "حەیا" 
لەگەڵ ئەوەدا باس لە ئەنگیزەی بەشێکی زۆر لە 
بەشداران لەو کەمە بەشدارییەشدا کرا کە نیازی 
بۆچوونەکانی  لەگەڵ  کلووجێک  هیچ  بە  دڵیان 
حاڵەش  بــەو  ــەڵام  ب نــاگــرنــەوە؛  یــەک  خامنەیی 
ئێستا ئیدی خامنەیی هەر بەو مەنتیقەی خۆی 
لەو  دەنگێکیش  هــەر  دەرکــەوتــبــێ  بــۆی  ــێ  دەب
بەناو هەڵبژاردنەدا نەچووەتە نێو سندووقەکانی 

دەنگدانەوە، دەنگی دژ و "نا" بە ڕێژیم بووە.
لەگەڵ  حکوومەتییەکان  ڕێــفــۆڕمــخــوازە   -
کەوتبوونە  بــوو  دەورە  سێ  لە  زیاتر  ئــەوەدا 
ــەڵات،  دەسـ نــاوکــی  و  خامنەیی  غــەزەبــی  ــەر  ب

سیلەی  و  دۆخەکە  لە  هەڵە  خوێندنەوەی  بە  بەڵام 
بەشداریپێکردنی  لە  خامنەیی  ئەمجارەی  ڕەحمی 
ســنــووردار و چــوارچــێــوەبــۆدانــدراودا پێیان وابــوو 
و  هەڵخەڵەتێننەوە  خەڵک  دیسانەکەش  دەتــوانــن 
دەســەڵات.  بەشی  شەریکە  ببنەوە  سۆنگەیەوە  لەو 
ئێران  خەڵکی  دەرکــەوت وشیاریی سیاسیی  کەچی 
و قووڵایی قەیرانی ڕەواییەتی خۆیان و ڕێژیم زۆر 
لەوە زیاترە بتوانن خۆی پێ بگرنەوە. بە واتایەکی 
هەر  ماجرا"  تمام  دیگە  اصولگرا؛  "اصلاح طلب،  دی 
خۆپێشاندانەکانی  لە  خەڵک  ســـەرزاری  دروشمی 
سەرشەقام نەبوو، بەڵکوو نواندنی ئیرادە و شێلگیریی 
کە  ڕێژیمەیە  ئەم  تەواوەتیی  لە  تێپەڕین  بۆ  ئــەوان 
کارتی  تاکە  ئێستا  ــەوە.  ــت دەدرێ پێشان  بـــەردەوام 
دووهەمی  ڕانــدی  بۆ  ڕێفۆڕمخوازەکان  بەردەستی 
هەڵبژاردنەکان لە هەینیی داهاتوودا ترساندنی خەڵک 
سیاسەتەکانیەتی،  و  جەلیلی  هاتنەسەرکاری  لــە 
بەڵام خەڵک لەوەشدا ئەزموونی زۆریان لە گەمەی 
و  هەیە  خــراپــتــردا  لەهەمبەر  خــراپ  هــەڵــبــژاردنــی 
نادەن  دیکە  "خراپ"ێکی  بە  دەرفەتی  دیکە  جارێکی 

"خراپتر" لە پێشوویان بەسەر بێنێت.
- مستەفا پوورمحەممەدی، یەکێک لە جەللادەکانی 
دەیەی ٦٠ی هەتاویی ڕێژیم تاکەبەربژێری ئاخوندی 
کەوای شۆڕ لەبەر و مەندیل لەسەر بوو، بەڵام سەتا 
دەریخست  ئــەوەش  نەهێناوە.  دەنگەکانیشی  یەکی 
دەســەڵاتــی  مەعنەویی  سیمبولی  بایەخی  و  بەها 
بەشدارانی  لــەلای  تەنانەت  خەڵک  لــەلای  ئیسلامی 
نیزیک  چۆن  وەک  چەندە؟  هەڵبژاردنەکەش  بەناو 
بە ٢ میلیۆن دەنگی سووتاو و چرووکی بەشداران 
ڕێک ٢٠ هیندەی ئەو دەنگە بوو بە پوورمحەممەدیی 

جەللاد درابوو.
سەعات   ١١ پاش  و  ئێوارە  ٧ی  کاتژمێر  هەتا   -
بیلبوردی وەزارەتی نێوخۆ  کات بۆ دەنگدان بەپێی 
ئاستی بەشداریی خەڵک سەتا ٢٢ بوو، بەڵام دوای 
دوو جار درێژکردنەوە هەتا سەعات ١٢ی شەو لە 

کۆتاییدا ئاستی بەشداری لە بیلبۆردەکەدا نیزیک سەتا 
٤٠ پێشان درا. لە کاتێکدا بە شایەتیی هەموو وێنە و 
فیلمەکان بەدرێژایی ڕۆژ لە هەندێ شوێن و بنکەکانی 
دەنگدان پەپووش نەیدەخوێند و تەنانەت کارمەندەکانی 
ئەدی خێرە  دەیبردنەوە،  سەر سندووق خەونووچکە 
لە چوار سەعاتی دوایی نیوەشەودا ئاستی بەشداریی 
دەسەڵات  ئامارسازیی  ئەگەر  ئەوە  ببێت؟  دووهیندە 
بۆ کەمکردنەوە لە تاڵایی شکان و هەرەسهێنانیان لە 
بەرانبەر ئیرادەی خەڵک و بایکۆت نەبێ چیی دیکەی 

پێ دەگوترێت؟
ــوورســی  ــبــەری ق ــکــە ســێ - خــاڵــێــکــی گــریــنــگــی دی
بزووتنەوەی ژینا بەسەر بەناو هەڵبژاردنەکانەوە بوو. 
بە  بە هەرجۆرێک بووە  کۆماری ئیسلامی دەیویست 
هاوکێشە  لە  خەڵک،  بەشداریی  ئاستی  بردنەسەرێی 
نێودەوڵەتییەکاندا مەشروعییەتی سیاسی  و  ناوچەیی 
سەتا  لە  زیاتر  دەنگنەدانی  بەڵام  بکڕێتەوە،  بۆخۆی 
خەڵکی  ٨٠ی  سەتا  لە  زیاتر  و  ئێران  خەڵکی  ٦٠ی 
تاران -تازە ئەویش بەپێی ئامارە دەست تێبراوەکان- 
جارێکی دیکە کەلێن و مەودای هەراوی دابڕانی خەڵک 

و نیزامی سیاسیی کۆماری ئیسلامیی پێشان دایەوە.
زەوتکردنی  بە  ئێران  ئیسلامیی  کۆماری  دواجــار، 
دەیان  دروستکردنی  بە  خەڵک؛  ئازادییەکانی  و  ماف 
قەیرانی سیاسی و ئابووری و کۆمەڵایەتی کە خەڵک 
خوێناوی  سەرکوتی  بــە  بـــدەن،  تێچووەکەی  ــێ  دەب
بەتایبەت  مەدەنییەکان  ناڕەزایەتیی  و  خۆپێشاندان 
ڕێگایەکی  هیچ  ئیدی  ــەولاوە  ب  ١٣٩٦ بەفرانباری  لە 
گەڕانەوەی نە بۆخۆی و نە بۆ خەڵک نەهێشتۆتەوە. 
بە  "جێگۆڕکێ"  و  "خــالــس ســازی"  بە  نە  ڕێژیم  بۆیە 
مۆرەکانی دەتوانێت درێژە بە تەمەنی خۆی بدات، نە 
خەڵک ئامادەن چیدی لە مەیدانی ڕێژیمدا یاری بکەن 
و وەک دەبینین چارەنووسی خۆیان لە چارەنووسی 
ڕێــژیــم جیا کـــردووەتـــەوە، و بــە دەربــڕیــنــێــکــی دی 
داهاتووی خۆیان لە نەمانی ئەم ڕێژیمەدا دەبینن و بۆ 

ئەوەش لە خەبات بەردەوامن.

"خوێ بە برینماندا مەکەن"

وێــــــــــستگەوێــــــــــستگە

باوان عەلیزادە
پرسی هەڵبژاردن لە چوارچێوەی دەسەڵاتی 
پرسێکی  ئــیــسلامــیــدا  کـــۆمـــاری  خــۆســەپــێــنــی 
ئەو  جومگەکانی  هەموو  و  چەواشەکارانەیە 
ناتەباییان  جۆرەکان  لە  جۆرێک  بە  دەسەڵاتە 
ئــەزمــوونــی ساڵانی  ــەم پرسە هــەیــە.  ئ لــەگــەڵ 
ڕابردووش بە باشی ئەم ڕاستییەی دەرخستوە 
ڕێژیمەدا،  ئەم  چوارچێوەی  لە  هەڵبژاردن  کە 

چەواشەکردنی  بۆ  گاڵتەئامێز  شانۆیەکی  تەنیا 
ڕاستییەکان و لە ڕاستای ئاکامگیرییەک لە قازانجی دەسەڵاتدا بووە

ئەگەرچی لە مێژووی ئەم ڕێژیمەدا یاریی نێوان باڵەکانی ڕێژیم 
جاروبار  توانیویەتی  فەقیهدا،  ویلایەتی  دەسەڵاتی  سێبەری  لەژێر 
لە ڕاستیدا چییەتیی  ببەخشی، بەڵام  ڕەنگوبۆنێکی دیکە بەم پرسە 
خەڵکانی  لای  هــیــچ کــات  پــرســە  ــەم  ئ شــانــۆبــوونــی  و  ڕێژیمە  ــەم  ئ
وەزاڵەهاتووی ئێران شاراوە نەبووە. ئەوەی کە بە درێژایی زیاتر لە 
٤ دەیەی ڕابردوو لەم شانۆیەدا بۆ ڕێژیم گرینگ بووە، نیشاندانی 
مۆرەیە  ئەو  ناوی  دەرهێنانی  کۆتاییشدا  لە  و  حەشیمەت  ڕێــژەی 
ئەم  بەرژەوەندییەکانی  لە ڕاستای  لە سندووقەکان بووە کە زیاتر 
ساڵی   ٤٥ لە  بۆیە  هەر  هەڵدەگرێ؛  هەنگاو  خۆسەپێندا  دەسەڵاتە 
ڕابردوودا، گۆڕەپانی هەڵبژاردنەکان، گرینگترین دەرفەت بۆ خەڵک، 

بۆ "نا" گوتن بەم ڕێژیمە و تەواویەتی ئەم ڕێژیمە بووە.
لە ماوەی ڕابردوودا و دوای مردنی ئیبراهیم ڕەئیسی کە بڕیار درا لە 
٨ی پووشپەڕدا ڕێژیم شانۆیەکی دیکە بۆ دیاریکردنی سەرۆککۆماری 
ئەم  بایکۆتی  بۆ  داواکارییەکان  لە  شەپۆلێک  ببات،  بەڕێوە  نوێ 
بەناو  بەڕێوەچوونی  کاتی  لە  ئەگەرچی  کرد.  پێ  شانۆیە دەستیان 
هەڵبژاردنەکانی ڕەشەمەی ساڵی ڕابردوودا خەڵک بە بایکۆتی ئەم 
شانۆیە، پەیامی گرینگی نەویستنیان بە ڕێژیم دا بەڵام، بێگومان ئەم 
دەسەڵاتە بۆ مانەوەی خۆی هەر دەبێ دوا پەلەقاژەکانی بکات و لەم 
ڕاستایەشدا، بەڕێوەبردنی شانۆی هەڵبژاردنەکانی سەرۆکۆماری بە 
هێنانە بەر باسی کۆمەڵێک پرس و بابەتی گرینگی وەک پرسی ژنان 
و هەڵاوسان و گەمارۆ ئابوورییەکان دەکرێ وەکوو ڕێگەچارەیەک 
لەلایەن رێژیمەوە بۆ ڕاکێشانی خەڵک بۆ سەر سندووقەکانی دەنگدان 

و درێژەدان بە شانۆگەرییەی چاوی لێ بکرێت.
ئەوەی کە لە شانۆی ئەمجارەدا گرینگ بوو، داواکارییە بەربڵاوەکان 
تەئیدی  کاتی  لــە  هــەر  بـــوو،  هــەڵــبــژاردنــەکــان  بــەنــاو  بایکۆتی  بــۆ 
سەڵاحییەتی بەربژێرەکانەوە کە جۆرێک لە چنینی مۆرەکانی ڕێژیم 
بەرنامەبۆدارێژراو  شێوەیەکی  بە  ڕێفۆرمخوازی  و  بناژۆخواز  بە 
پێوە دیار بوو چالاکانی مەدەنی، ڕێکخراوە مافی مرۆییەکان، بنەماڵە 
مافخوازەکان، حیزب و لایەنە سیاسییەکان و گرینگتر لە هەمووی 
دایکانی شەهیدانی شۆڕشی ژینا بە بڵاوکردنەوەی ڕاگەیەندراو و 
بەیاننامە، داوایان لە خەڵک کرد کە تێکەڵ بەم یارییەی ڕێژیم نەبن و 

بەشداری لەم شانۆیەدا نەکەن.
دایکانی شەهیدانی شۆڕشی ژینا لە ڕۆژانی پێش بەڕێوەچوونی 
بەیاننامەیەک  بڵاوکردنەوەی  بە  پووشپەڕدا،  ٨ی  گاڵتەجاڕییەکەی 
کە  ڕایــانــگــەیــانــد  ئــەم شــانــۆیــە،  بایکۆتی  وێـــڕای  خــەڵــک  لــە  ڕوو 
و  جینایەت  هاوبەشی  و  بــەرپــرس  خۆیان  ڕێژیم  بەربژێرەکانی 
کوشتنەکان لەلایەن ڕێژیمەوەن. ئەم دایکانە هەر لەم بەیاننامەیەدا 
دادگایی  منداڵەکانمان  بکوژانی  کە  کاتێک  هەتا  ئێمە  ڕایانگەیاند: 
نەکرێن و سزا نەدرێن، واز لە مافخوازی ناهێنین و تەواویەتی ڕێژیم 
مەحکووم دەکەین و بەشداری لە شانۆی هەڵبژاردندا ناکەین. ئەم 
لە بەرەبەری هەڵبژاردنەکاندا  دایکە جەرگ سووتاوانەی کوردستان 
جارێکی دیکە بە بڵاوکردنەوەی وێنەی لەخوێن گەوزاوی منداڵەکانیان 
بۆ جارێکی دیکە وێڕای بایکۆتی هەڵبژاردنەکان، داوایان لە خەڵک 

کرد کە خوێ بە برینیاندا نەکەن و ئەم ئینتساباتە بایکۆت بکەن.
ئەم دایکانە لە بەشێک لەم بەیاننامەیەدا لەوپەڕی وشیاریدا باسیان 
لەوە کرد کە جیاوازییەک لە نێوان بناژۆخواز و ڕێفۆرمخوازدا نییە 
و  لاوکــوژ  نیزامی  پاراستنی  هەردووکیان  ئامانجی  ڕایانگەیاند:  و 
ژنکوژی خۆیانە و ئەگەر منداڵەکانمان سەبارەت بە دۆخی نالەباری 
سیاسی، ئابووری و مافی مرۆیی ناڕەزایەتی دەرببڕن بە شێوەی 
گولـلەکان  دەنگێک  هەر  بە  دەدەن.  لەسێدارەیان  یاسایی  ســەروو 
منداڵەکانمان  هاوبەشی کوشتنی  و  هەڵدەدڕن  منداڵەکانمان  سینگی 

دەبین.
شانۆی  ــەی  ــووان ــەوت ســەرک و  ــەربڵاو  ــ ب بایکۆتی  ــەدوای  ــ ــ دواب
ــن خولی  ــی ــەم ــە چــواردەی ــکــەوە ل ــان لـــەلایـــەن خــەڵ ــەک ــژاردن ــب ــەڵ ه
هەڵبژاردنەکانی سەرۆکۆماریی ڕێژیمی ئێراندا، دیسانەوە کۆمەڵێک 
لە دایکانی مافخوازی کوردستان کۆ بوونەوە و ڕایانگەیاند کە قەت 

لەگەڵ بکوژان و ئەوانەی کە درۆ دەکەن نابینە هاوپەیمان.
دایە مینا، دایکی شەهریار محەممەدی لە شەهیدانی بزووتنەوەی 
ژن، ژیان، ئازادی لە بۆکان، بە بڵاوکردنەوەی وێنەیەک لە دایکانی 
خوێنی  بۆ  "ڕێزمان  نووسی؛  خۆیدا  ئینستاگرامەکەی  لە  مافخواز 
پاکی منداڵەکانمان هەیە و بە حورمەتی خوێنی پاکی منداڵەکانمان 
و باقی منداڵەکان، قەت لەگەڵ بکوژان و فێڵبازان و ئەوانەی کە درۆ 
دەکەن نابینە هاوپەیمان". ئەم وشیاری و مەیداندارییە لەلایەن دایکی 
ناوەندە  لەلایەن  گوشارەکان  کە  کاتێكدا  لە  ئەویش  شەهیدانەوە، 
سەرکوتکەرەکانی ڕێژیمەوە بۆ سەر بنەماڵەی شەهیدان و بەتایبەت 

دایکە مافخوازەکان زۆر بووەتەوە، شیاوی پێزانینە.
بە ورە و  لە کاتی شۆڕشەکەدا  لەوەی کە  دایکی شەهیدان جیا 
هێزەوە و سەرەڕای زامداربوونی دڵیان و لەدەستدانی ئازیزەکانیان 
بۆ  هــەمــوو دەرفــەتــێــک  لــە  کــرد،  ئــەو شــۆڕشــەیــان  پێشەنگایەتیی 
ــرن  وەردەگـ کەڵک  خــۆیــان  مافخوازیی  ــاواری  هـ ــەوەی  ــەرزکــردن ب
و بــە مــەیــدانــداریــی بــزووتــنــەوەکــە هـــەوڵ بــۆ وشــیــارکــردنــەوەی 
کۆمەڵگەی  تاکەکانی  ئەخلاقیی  ئەرکی  بۆیە  هەر  دەدەن،  کۆمەڵگە 
فرتوفێڵی  بە  و  نەکەن  برینیاندا  بە  کە خوێ  ئەوەیە  کوردستانیش 
مۆرە و دەستوپێوەندییەکانی ڕێژیم نەکەونە نێو بازنەی یارییە بێ 

ئاکامەکەی کۆماری ئیسلامییەوە.

ئاسۆ مینبەری

كۆمۆنیزمی  لەگەڵ  جیاكەرەوەکانی  خاڵه    -
ڕووسی،             ... یان سۆسیالیزمی ئارایی.

كە  تۆتالیتاریزمەی  و  پاوانخوازی  ئەو  لەگەڵ 
ئارایی  سۆسیالیزمی  یا  ڕووســی  كۆمۆنیزمی 
دیمۆكراسی  سۆسیال  لــەگــەڵ  ــوه ی  دەبـــا  ــەڕێ ب
هاودەنگە، هەر بۆیە جه خت لەسەر دێمۆكراسی 
و ڕەتكردنەوەی هەر چەشنە دیكتاتۆرییەك دەكا

لە جێگای خۆیەتی،  ماركسیستی  تێڕوانینی   -
لێنینیزم  بنەمای  زۆر  بەڵام  هەمووی  نە  ئەگەر 
ماڵئاوایی  ــەواوی  ــەت ب ستالینیزم  و  ــراوە  ــ وەلان

لێ كراوە.
شكڵێكە  دیمۆكراتیكە  سۆسیالیزمی  ئــەم   -
واتــە  نــەریــت،  دوو  ــان  ی خــەت  دوو  ئاكامی  لــە 
حەرەكەتێكی  كردنی  تێكهەڵكێش  بۆ  هەوڵدانێكە 
دیمۆكراسییەكی  بە  سۆسیالیزم  بــەرەو  واقیعی 

ڕاستەقینە".)بازیار. ٢٠١٩(.
ــە چەپێکی  ــک ــەوەی ئ وێــــڕای  ــور،  ــتـ دوکـ ــاک  کـ
دێــمــوکــرات بـــوو، لــە هــەمــان کــاتــدا شۆڕشگێڕ 
لــە پرسی  ــەردەوام باسی  ــ ب ــوو.  و نــەتــەوەیــی ب
ئاشتیانە  شێوازی  بە  چارەسەرکردنی  و  کورد 
بۆ  دێموکراسیی  لە کوردستان،  بەر  و  کــردووە 
بەبێ  وابـــووە  پێی  چوونکە  خواستووە؛  ئێران 
کە  دیکتاتۆری لێدراودا  ئێرانێکی  لە  دێموکراسی 
مافەکانی  نەبینیوە  بەخۆیەوە  دێموکراسی  قەت 
نیشتەجێ  دیکەی  گەلانی  باقی  و  کــورد  گەلی 

لەم جوغرافیایە دەستەبەر نابن؛ جا بەپێی ئەزمونی 
ئۆلی زۆر  پاشایەتی و  لە دوو جۆر ڕێژیمی  خۆی 
بەڕاشکاوی ڕای خۆی دەربڕیوە. هەر لەم پێوەندییەدا 
لە  حکوومەتەکان  جۆری  دەگــەڵ  سنووربەندییەکی 
چەند  دوای  ئێستاش  هەتا  کە  کــردووە  وێنا  ئێران 
دەیە کاری پێ دەکرێ؛ قاسملوو لە دوامین وتووێژی 
وێڕای  بی سی"  "بی  فارسیی  بەشی  دەگــەڵ  خۆیدا 
ئەوەیکە جەخت لە پلۆرالیزم و ئازادیی ڕا دەربڕین 
باس  دەکاتەوە،  نەتەوەییەکان  زمانە  ئازادیی  لەتەک 
دەکاتەوە  دیکتاتۆرییەک  جۆرە  هەموو  نەبوونی  لە 
خەڵکی  ئامانجەکانی  ناتوانێ  دیکتاتۆری  ــێ:  دەڵ و 
بێ،  پاشایەتی  دیکتاتۆریی  چ  جا  بکا،  دابین  ئێران 
لە  باس  تەنانەت  ئیسلامی؛  کۆماری  دیکتاتۆریی  چ 
دیکتاتۆریی پڕۆلیتاریاش دەکا کە ئەو سەردەم ئەو 
چەمک و واژانــە زۆر لە بــرەودا بوون و لایەنگری 

زۆر و تایبەتیان هەبوو. 
دەکات  ئەوە  باسی  درێــژەدا  لە  قاسملوو  دوکتور 
دێموکراتیک  سیستەمێکی  بە  پێویستی  ئێران  کــە: 
مێژووی  و  فەرهەنگ  لەبەرچاوگرتنی  بە  کە  هەیە 
دێــمــوکــراســی،  ڕێــســاکــانــی  پــاراســتــنــی  ــە  ب و  ئێمە 
نەتەوە  ڕێکخراوی  جیهانیی  جاڕنامەکانی  هەروەها 
وڵات  دەکــرێ  مــرۆڤ،  مافەکان  و  یەکگرتووەکان 
دژایەتیی  قاسملوو  دوکتور  هەربۆیە  بچێ.  بەڕێوە 
ــوازن  ــەو لایــەنــانــە هــەیــە کــە دەخـ ــەڵ هــەمــوو ئ دەگـ
ڕێژیمی  جۆرێک  دەکــرێ  بۆیان  شێوەیەک  بەهەر 

نادێموکراتیک دابمەزرێننەوە و پێی وایە: "هەر لایەنێک 
دژایەتی  دابمەزرێنێت  دیکتاتۆر  ڕێژیمێکی  بیهەوێ 
و  هەڵناکەین  پاشاخوازەکان  دەگــەڵ  بۆیە  دەکەین 
ئامادەی هاوکاری دەگەڵ ئەو ڕەوتەمان نییە، چونکە 
سەڵتەنەت  کە  سەلماندوویەتی  مێژوو  ئێمە  ڕای  بە 

واتە چەوساندنەوە."
ئەو کاروچالاکی و بەرنامانە و شێوازانەی خەبات 
و  چوون  بەڕێوە  قاسملوودا  د.  ڕێبەری  مــاوەی  لە 
هەتا ئێستاش کەم و زۆر ماون و حیزبی دێموکراتی 
لەنێو  کۆمەڵایەتی  و  سیاسی  کولتوورێکی  وەک 
خەڵکی ڕۆژهەڵاتدا جێگیر کردووە، بەرهەمی هزری 
کراوەی سەرکردەیەکی بلیمەت و هەڵکەوتووی کورد 
ڕزگاریخوازی  بزاڤی  لە  ڕێنسانسێک  توانی  کە  بوو 
گــەلــی کـــورد بــەتــایــبــەت لــە ڕۆژهــــەڵات خــۆیــا بکا، 
بە  پەرە  نوێ،  و  مۆدێڕن  چەمک گەلی  ئارای  هێنانە 
دیپلۆماسیی نێونەتەوەیی، شۆناسخوازی نەتەوەیی، 
سەربەخۆیی سیاسی و بڕیاردان، باوەڕمەند بوون بە 
دێموکراسی و پلۆڕالیزم، دژایەتی دەگەڵ تیرۆریزم، 
بوون  باوەڕمەند  ژنان،  پرسی  بە  بوون  باوەڕمەند 
بە ئەخلاقی سیاسی، عەداڵەتی کۆمەڵایەتی، فیداکاری 
و  ڕیــفــۆڕم، ســەداقــەت  بە  ــاوەڕ  ب لەخۆبردوویی،  و 
دەست پاکی و... بەشێک لەو چەمک و ئەزموونانەن 
کە لە سیاسەتی حیزبدا کاری پێ کرد و وەک بنەما 
و بناغەی کاری ڕێکخراوەیی حیزبی دێموکراتی بە 

تۆکمەیی هەتا ئیستاش هێشتووتەوە.

قاسملوو؛ ڕێنسانسێک بۆ بزووتنەوەی نەتەوەیی کورد
درێژەی

تێئۆرییەکانی ڕێبەری و
 پێداویستییەکانی دۆخی ئێستا

ئاماژە
لە شارستانییەتەکانی کەونارەوە تا بە ئەمڕۆ 
ڕێبەر، قارەمان، بەڕێوەبەر، فەرماندە، سەرکردە 
ــت. لە  ــێ دەکــرێ ــاواز بــاســی ل ــوازی جــی بــە شــێ
دووتوێی هەموو ئەو باسانەدا ڕێبەر و ڕێبەری 
وەک باسێکی سەرنج ڕاکێش بەردەوام جێگای 
بیستەمەوە  لە ســەدەی  بــەڵام  بــووە،  مشتومڕ 
باسی ڕێبەری کەوتە بەر تیشکی لێکۆڵینەوەی 
زۆربـــەی  وەک  ئــاکــادمــیــســتــەکــان،  و  ــکــو  زان
لە  کۆمەڵایەتی  زانستی  دیکەی  دیارەدەکانی 
تێگەیشتنی  هەوڵی  تێئۆرییەکان  چوارچێوەی 
درا. لە داڕشتنی ئەو تێئۆرییانەدا لێکۆڵینەوەی 
ــرێ.  زۆر لــە مــەڕ ڕێــبــەری تــا بــە ئــەمــڕۆ دەک
ڕۆژئــاوا  دونیا  لە  کە  ئــەوەی  وێــڕای  ئەمڕۆ 
بە  دان  وگرینگی  دامــەزراوەکــردن  بە  هەوڵی 
ڕێبەر  باسی  سیستەم  و  یاسا  و  ــەزراوە  دامـ
جیاواز  شێوەی  بە  بەڵکوو  نەهاتوە،  کۆتایی 
ئەو  بێگومان  دەدرێ،  لێوردبوونەوەی  هەوڵێ 
دیکە  دیاردەکانی  زۆربــەی  وەک  دیاردەیەش 
گۆڕانکارییەکانی  شوێندانەری  لە  نییە  بــەدەر 
ــت بــەگــوێــرەی ئەو  ــەردەم و هــەوڵ دەدرێـ سـ
ڕێبەری  چەمکی  ــەردەم  سـ پێداویستییانەی 
ئەم  ــی  ــدن ورووژان هــەروەهــا  بکرێت،  شروڤە 
ماوە  کاریزما  ســەردەمــی  ئاخۆ  کە  پرسیارە 
یان نا؟ لەو وتارەدا وێرای ئاوردانەوەیەک لە 
لە سەدەی  ڕێبەری و گەشەیان  تێئۆرییەکانی 
بیستەم دەرگای ورورژاندنی باسی ڕێبەری لە 
هەرێمی شۆڕش بۆ ئازادییەکان واتە وڵاتەکانی 

خۆمان دەکەین.

پێناسەی ڕێبەری
وەک هەموو دیاردەکانی زانستە مرۆییەکان 
کە  پێناسەیە  ــەدان  سـ خــاوەنــی  ڕێــبــەریــیــەش 
لەلایەن لێکۆلەران و ڕێبەران و نووسەرانەوە 
پێناسەیەکی  لــەســەر  کـــۆک بـــوون  و  کـــراون 
گشتگیر ناموومکینە. بەڵام ئەوەی لە زۆربەی 
و  کــەم  و  هاوبەشە  پێناسەکاندا  هـــەرەزۆری 
زۆر دەبیندرێ ئەوەیە کەسێک کە کاریگەریی 
لەسەر کۆمەڵە کەسێک هەبێ و بەرەو ئامانجی 
پڕۆسەی  واتە  بکات.  ئاراستەیان  دیاریکراوی 
ئاراستەکردنی  بۆ  کۆمەڵ  لەسەر  کاریگەری 
ــەرەو ئــامــانــج گــریــنــگــی بــاســی ڕێـــبـــەری و  ــ ب
ــە بـــاس و خــواســی  چــۆنــیــەتــی ئـــەو پــڕۆســەی
بابەتێکی  ڕێبەرییە.  تێئۆرییەکانی  و  چەمک 
ــاس لــێــرە ئــەوەیــە ڕێــبــەری  دیــکــەی جێگای ب
 "leader" ڕێــبــەر  وشـــەی  لــە   "leadership"
مانای  بە   "lead" لە وشەی  ئەویش  کە  هاتوە 
بەڕێوەبەر  چەمکی  لە  جیاوازە  دێت  ڕؤیشتن 
ڕێبەری  جار  زۆر  لەوانەیە   ."management"
کەسدا  یەک  لە  و  ببڕن  یەکتر  بەڕێوەبەری  و 
کۆ ببێتەوە، بەڵام ئەوەی لە باسی بەڕێوەبەری 
ــە چـــوار قوناغی  ل ــرێ خـــۆی  ــێ دەکـ لـ بــاســی 
کارمەند  دامــەزرانــدنــی  ڕێکخستن،  پلانــدانــان، 
)ئیدارە( و کۆنترۆڵکردن دەبینێتەوە کە لە باسی 
بەڕێوەبەریدا بە بەرفراوانی باسی لێ دەکرێ و 
هەیە،  خۆی  تایبەتمەندیی  سێکتەدردا  هەر  لە 
ــەڵام ئـــەوەی لــە ژێــر چەمکی ڕێــبــەردا ئێمە  ب
باسی دەکەین ئەو کەسایەتییانە دەگرێتەوە لە 
مێژوودا لەلایەن کۆمەڵێکی خەڵک پەیرەوەییان 
لـــێ کـــراوە، ئــەوانــیــش کــاریــگــەریــیــان بــە سەر 
چارەنووسی کۆمەڵ یا وڵاتەکەیاندا هەبووە و 
زۆرجار لە چاخێکەوە بەرەو چاخێکی دیکەیان 
ــات، کــە بــە درێــژایــی مــێــژوو بــە شێوازی  دەبـ
حاکمەکانی  نمونە  بۆ  لێ کراوە.  باسی  جیاواز 
شارستانییەتەکانی کەونار وەک بابل و میسر یا 
ڕێبەرانی سیاسی یۆنانی کەونار، فەرماندەکانی 
یــا ســەرکــردەی  ئایینی  ڕێــبــەرانــی  لــەشــکــری، 
مێژووناسان  نووسینەکانی  لــە  کــە  سیاسی 
تالیس،  ــو،  ــەرەســت ئ وەک  فــەیــلــەســوفــانــی  ــا  ی
ئەفلاتون، هەروەها لە سەردەمی ڕێنسانس لە 

نووسینەکانی مایکیاڤیلیدا دەردەکەوێت.

تێئۆرییەکانی ڕێبەری
 the great" پیاوی گەورە  تێئۆرییەکانی   
تایبەتمەندی  تێئۆریی  یا   "men theory

 "The trait approach"
یەکەم  بــۆ  بیستەم  ســـەدەی  ــای  ســەرەت لــە 
تێئۆری  چوارچێوەی  لە  ڕێبەری  جار چەمکی 
پیاوی گەورە لە سەرەتای سەدەی بیستەم و 
کە  کرا  لێ  باسی  دوا  بە   ١٩٣٠ ساڵەکانی  لە 
خاوەن  کە  ڕێبەر  کەسایەتیی  لەسەر  جەختی 
ڕێگەی  لە  و  دەکرد  دیاریکراوە  تایبەتمەندیی 
لەسەر  کــاریــگــەریــی  تایبەتمەندییانەوە  ــەو  ئ
لە  تێئۆرییە  ئــەو  ــێــت.  دادەن خەڵک  کۆمەڵانی 

باسێک  وەک   "Ralph Stogdill" نووسینەکانی 
دەردەکــەوێــت.  ڕێبەر  تایبەتمەندییەکانی  ســەر  لە 
نابێ  ــت  دروسـ ڕێــبــەر  تێئۆرییە  ــەو  ئ بــەگــوێــرەی 
کەسایەتی  بۆیەش  هەر  دەبێت،  دایــک  لە  بەڵکوو 
ئەوەش  هەر  بە  دیکە  کەسانی  لە  جیاوازە  ڕێبەر 
وا دەکات کە کەسانی دیکە پەیڕەوی لە ئەو بکەن. 
ئەو تێئۆرییە کە لە سەرەتادا بە ناوی پیاوی گەورە 
پیاو  لە  بــاس  نــاوەکــەی کە  دەرکـــەوت بە حوکمی 
دەکات و جیاوازیی ڕەگەزییەوە گۆڕا و دواتر لەژێر 
چەتری تێئۆریی تایبەتمەندییەکان باس کرا.  بەڵام 
لە ماوەیەکی کورتدا کەموکورتییەکانی ئەو تێئۆرییە 
دەرکەوت، ئەوەش وای کرد تێئۆریی دیکە بۆ زیاتر 
لێکۆلینەوە و لێ وردبوونەوە لە ڕێبەری دەربکەون

"The skills approach" تێئۆریی کارامەیی
یا  لــێــهــاتــوویــی  ــەســەر  ل جــەخــت  تێئۆرییە  ئـــەو 
جیاوازدا  ئاستی  لە  ڕێبەر  کەسایەتیی  کارامەیی 
دەرکەوت   "Robert Katz" کارەکانی  لە  و  دەکات 
کە باس لە لێهاتوویی و شێوازی ڕیبەریی دەکرد. 
ئەو تێئۆرییە بە هاوکاریی کەسانی وەک مومفورد 
ڕێبەری  شــێــوازی  شــرۆڤــەی  بــۆ  جــیــاواز  مودێلی 
دەستنیشان دەکات. لە مودێلی کاتزدا سێ کارامەیی 
وەک تەکنیکی، مرۆڤی، داهێنانی چەمک وەک پێوانە 
یەک  هــەر  هەبوونی  ــژەی  ڕێ و  دەهێنرێت  کــار  بە 
لەو لێهاتووییانە دەتوانێ شێواز یا ئاستی ڕێبەری 

دیاری دەکات.

 The behavioral" هەڵسوکەوت  تێئۆریی 
"approach

بەپێچەوانەی تێئۆرییەکانی پێشتر کە گرینگیان لە 
سەر ئەو بابەتە بوو کێ ڕێبەرە، ئەو تێئۆرییە باس 
لەوە دەکات کە ڕێبەرەکان چی دەکەن، هەر بۆیەش 
لە دوای ئەو تێئۆرییە هەڵسوکەوتی ڕیبەری کەوتە 
بەر باس و شروڤەی کردەوەکان کرا، ئەو تێئۆرییە 
کە  کە  باس  بەر  هێنا  ڕێبەریی  لایەنی  ئەو  زیادتر 
دەکرێ بە فێربوون و پراکتیکی هەندێ هەڵسوکەوت 
بکرێت.  گەشە  ســەرکــەوتــوو  ڕیبەرییەکی  بــەرەو 
بەگوێرەی ئەو تێئۆرییە ڕێبەرەکان هەڵسوکەوتیان 
بە هۆی ئەو ئەرکانەی هەیانە و هەروەها چۆنیەتیی 
تێکەڵ بە یەک دەکەن بۆ ئەوەی  پەیوەندییەکانیان 
یەکێک  بکەن.  دروســت  کۆمەڵ  لەسەر  کاریگەری 
شێوازی  شروڤەی  بوارە  ئەو  ناوازەکانی  کارە  لە 
بە  ڕێبەری  کە  "Kurt Lewin"ە،  لایەن  لە  ڕێبەری 
 authoritarian, democratic"سەر سێ شــێــوازی
و  دێموکراتیک  ئۆتۆریتەر،   "and laissez-faire
ئۆتۆریتەر  شێوازی  لە  کرد.  دابەش  فایردا  لایسز 
یەک کەس هەموو بڕیارەکان دەدات، لە دێموکراتیکدا 
ڕێبەر بە ڕاوێژ لە گەڵ زۆر کەس بریار دەدات و 
لە سێەمین شێواز، لایسز فایردا ڕیبەر پەیرەوەانی 

ئازاد دەکات لە بڕیار دان. 

 Situational" بــــــارودۆخ  تــێــئــۆریــی   
"Leadership

باس  بــارودۆخ  ڕێبەرایەتیی  تێئۆری  بەگوێرەی 
لە  ڕێبەرەکان  کاریگەربوونی  چۆنیەتیی  لەسەر 
ڕێکخراوە جیاوازەکاندا بە گونجاندنی ڕەفتارەکانیان 
دەکات بۆ ئەوەی لەگەڵ دۆخە تایبەتەکاندا بگونجێت. 
ئەو تێئۆرییە ڕێبەرایەتی بە سەر شێوازی جیاوازدا 
دابەش دەکات و هەوڵ دەدات بەو شێوازە جیاوازانە 
چۆنیەتی دابینکردنی ئامانجی ڕێکخراو لە دۆخێکی 

تایبەتدا دەستنیشان بکات.
جیا لەو تێئۆرییە گشتییانەی کە لە سەرەوە باس 
لە سەر ڕیبەری  کران، کارەکانی زانکۆکانی جیاواز 
یا ڕێبازی دیکەی لێکۆلینەوە لە بابەتی ڕێبەری وەک 
کارەکانی فرید فیدلر لە چوارچێوەی ڕێبەری لە کاتی 
گۆڕانکاری  یا  ڕیگا-ئامانج  ڕێبازی  یا  ڕووداوەکــان، 
باس  جیاوازدا  ئاستی  لە  ڕیبەر  و  ئەندام  نێوان  لە 
لێنزی  لە  دەدات  هەوڵ  و  دەکــات  ڕێبەر  چەمکی  لە 
ببینین بۆ  تێئۆرییانە دیاردەی ڕێبەری  یا  ئەو ڕیباز 
ئەوەی چەمکی ڕێبەر کە چەمکێکی کاریگەری زانستە 
سیاسی،  وەک  بــواری  چەندین  و  کۆمەڵایەتییەکانە 
دەگرێت  خۆ  لە  ...هــتــد  بــەڕێــوەبــەری  سایکۆلۆژی، 
زیــادتــر شــی بــکــرێــتــەوە. هــەروەهــا لــە ڕیــگــەی ئەو 
شیکردنەوانەوە تێبگەین ڕیبەری چییە. ئەو هەوڵانە لە 
سەدەی بیست و یەکەم نەک کۆتاییان نەهاتوە بەڵکوو 
بە شێوازی جیدی بەردەوامە. پێم وایە ئەو لایەنەی 
زانستە کۆمەڵایەتییەکان لە کتێبخانەی کوردیدا کەمتر 
ئاوڕی لێ دراوەتەوە و لە کاتێکدا کە بە هەبوونی ئەو 
هەموو ڕێکخراوە هەبوونی بزووتنەوەیەکی نەتەوەی 
ئەو  شیکردنەوەی  پێدوایستی  بــەردەوام  زیندووی 

بوارە زیاتر بەرچاو دەکرێت.
ــە پــێــشــکــەوتــنــە  ــی ســـاڵـــی ڕابـــــــــردوودا بـ ــە سـ لـ
جیا  جیا  بـــواری  لــە  مرۆڤایەتی  جــۆراوجــورەکــانــی 
ئەو  کاریگەریی  ژێــر  کــەوتــووەتــە  زۆر  ڕێــبــەریــش 
بۆی  نوێی  خوێندنەوەی  بــەردەوام  و  پێشکەوتنانە 
تایبەتمەندیی  چــەنــد  خــوێــنــدنــەوانــە  لـــەو  دەکــــرێ. 
بەهاکان،  بنەمای  لەسەر  کاریزماتیک  لەوانە  گرینگ 
بەشداری  بە  ڕێبەری  پێکەوە،  و  بەکۆمەڵ  ڕێبەریی 
ــە ســـەر بــنــەمــای هــێــزی مــرۆیــی،  ــە، ل ــک ئــەوانــی دی
ڕەنگدانەوەی  کە  خۆپارێز  ڕێــبــەری  و  سەربەخۆ، 
لێکۆڵینەوەی لەسەر  گروپە کولتوورییە جیاوازەکانە 
لێکۆلینەوەی  لە  تــوێــژەران   باسە  شایانی  کـــراوە. 
کردوە،  چیاوازیان  پۆلینبەندی  ڕێبەرەکاندا  پرۆفایلی 
بە  کە  ڕێبەری  ئەرێنییەکانی  تایبەتمەندییە  لەوانە 
لە  بریتین  دەکــرێــن  پشتگیری  گشتگیر  شێوەیەکی 
لە  لێهاتوویی  و  کاریزماتیک بووب  یەکگرتوویی، 
بواری جیاوازدا، لە کاتێکدا تایبەتمەندییە نەرێنییەکان 
پەیوەندیی  نەبوونی  ڕێبەر،  گۆشەگیربوونی  وەکوو 
کۆمەڵایەتی، دەمارگرژی و توندتیژی؛ هەروەها ئەوان 

بەردەوام خۆیان لە ناوەند دادەنێن و ئوتۆریتەرن.
 

ئایا سەردەمی ڕێبەری تەواو بووە؟
ــری  وەزی  "Henry Kissinger"کسینجر هێنری 
پەیوەندییە  پسپۆری  و  ئەمریکا  پێشوی  دەرەوەی 
بە  ناوبانگی  بە  کتێبی  دوایین  لە  نەتەوەییەکان  نێو 
نــاوی "ڕێــبــەری" کە لە ساڵی ٢٠٢٢ دەرچــوو دەڵێ 
"ئەگەر ڕێبەری نەبێ ڕێکخراوەکان بەلاڕێدا دەچن و 
نەتەوەکان لە دەرەوەی کایە دەمێننەوە و لە کۆتاییدا 
ــن." لــە دونــیــای بــەدامــەزراوەی  بـــەرەو نــەمــان دەچـ
ڕێبەرایەتیی  لەسەر  شێوە  لەو  دەربڕنێکی  ڕۆژئــاوا 
هەوڵەکانی  تەواوی  چونکە  ئازایانەیە  و  بەهێز  زۆر 
ــا لانــیــکــەم لە  ــاوا ی ــ ــەدەی ڕابـــــردووی ڕۆژئـ دو ســ
یەکێک  بە  کردن  بەدامەزراوەیی  دەوری  لە  ئەمریکا 
هەبوونی  بە  دەزانرێت.  پێشکەوتن  هۆکارەکانی  لە 
ئەو  لەو شێوەیە کێسیجێر  ئەو مێژووە دەربرینێکی 
پرسیارە لەلای ئێمەی ڕۆژهەڵاتی دروست دەکات کە 
پێویستە بە تێروانینکی دیکە سەیری بواری ڕێبەری 
بکەین. کێسینجێر بە هۆی پسپۆڕییەکەی لە بواری...                 

خەڵەتێنراوە و ئامانجیان لێدانی ئارامی ئێران و خەڵكەكەی و تێكدانی 
پەیوەندی نێوان كورد و خاك و پێكهاتەكانی ئێران بووە. دواتر ئەو 
كارانەیان و دەیان كاری دروستكراوی لەو جۆرەیان بە زمانی فارسی 
بەچاپ گەیاند. دواتر ئەو بەرهەمانەشیان هەر بە كەسانی خۆیان بۆ 
و  كورد  مێژووی  واقیعی  تا  وەرگێڕا،  جیهانیان  زیندووەكانی  زمانە 
شۆڕشەكانیان بشێوێنن و سیمایەكی تری دواكەوتوویی و پاشكۆیی 

ئێرانی بە كورد و شۆڕشەكەیانەوە بنێن.

شۆڕشی  بۆچی  شکاک،  سمکۆخانی  سەر  بگەڕێینەوە  ئەگەر 
سمکۆخانی شکاک شکستی  هێنا؟ 

بە  بوون  کوردەوە  لەپشت شكستی شۆڕشەکانی  هۆكار  کۆمەڵێک 
شکستی شۆڕشەكەی سمکۆشەوە. لەوانە ڕێبەرایەتی زۆرینەی ڕەهای 
شۆڕشەكانی كورد، لەلایەن سەرۆک هۆزێك یان مامۆستایەکی ئایینی، 
هۆكارێك بووە. واتە شۆڕشەكانی ئێمەی كورد، شۆڕشی جووتیاران، 
کرێکاران، كاسبكاران نەبووە، تا هەموو بە ویستی خۆیان بەشداری 
تا  نەبووە،  پیشەییش  یان  فەرهەنگی  شۆڕشێكی  تەنانەت  بكەن.  تێدا 
ڕوویەكی شارستانی بە بەر شۆڕشەكەماندا بنرێت، بەڵكوو شۆڕشێک 
بوون، لەلایەن سەرۆک هۆزێک یان سەرۆكی خێڵ و بنەماڵەیەك یان 
كەسایەتییەكی ئایینی دەست پێ كراوە. بەو پێیەشی سەرۆک خێڵەکە 
سەرۆکی  ئاسایی  بووە،  ناوچەیەک  سەرۆكی  هۆزەكە،  سەرۆک  یان 
بە خۆی  نەیارەكە،  بەوەی سەرۆك هۆزە  بووە.  نەیاری  تر  هۆزێکی 
لە قۆناغێكی خەباتی سەرۆك  یان  لە دژی وەستاوە،  و هۆزەكەیەوە 
شۆڕشەكەی  لە  و  دوژمنەكەی  پــاڵ  چۆتە  شۆڕشگێرەكەدا،  هــۆزە 
داوە. ئاسایی كاتێك هۆزی شکاك بە سەرۆكایەتیی "ئیسماعیل خانی 
ناوخۆی  لە  سمكۆ"ی سەرۆك هۆز،ڕێبەرایەتی شۆڕشێكی كرد، هەر 
ئەم  دواجار  بۆیە  كرد،  دژایەتییان  شكاك،  نەیارەكانی  هۆزە  کورددا 
هۆزە نەیارانە لەلایەن دەوڵەتانی سەر دەستەوە بۆ لێدان و شكستی 
شكاك  هۆزی  ئەگەر  بــووە،  ئەوە  هۆكەش  بەکارهێنران.  شۆڕشەکە 
و  بــوون  هەوڵەكەیدا،  لە  بوایە  سەرکەوتوو  "سمکۆ"  ڕێبەرایەتی  بە 
گەورەیەكەی جێگای قبوڵی هۆزەكانی تری كورد نەبوو. لەم بوارەشدا 
بــەوەی  ــوون،  ب وریاتر  و  زیرەكتر  كــورد  خــودی  لە  كــورد  نەیارانی 
ئەمەو  هێنا.  بەکار  هۆزە شۆڕشگێرەكان  دژی  لە  نەیارەكانیان  هۆزە 
داوای  ڕێگای  لە  تا  بــوو،  زۆر  نەیارەكانیش  هــۆزە  ویستی  و  حــەز 
زیاتر  بە  كوردستانەوە  خاكی  داگیركەرانی  و  سەردەست  دەوڵەتی 
بگەن. هەربۆیە كاتێك لەلایەن دەسەڵاتدارانی دەوڵەتی ئێرانەوە داوای 
یارمەتیان بۆ لێدانی هۆزە شۆڕشگێرەكە و شۆڕشەكەی لێكرا، بەدەم 
داواكەوە چوون، تا لەلایەك هۆزە نەیارەكەیان بە سەركەوتن نەگات، 
لەلایەكی دیكەوە ڕەزامەندی دەسەڵاتداران بەدەست بهێنن بۆ پشتیوانی 
لە خۆیان و هۆزەكەیان. دواجار بەم هۆیە هۆزە شۆڕشگێڕەكە لێدراو 
و تێکشکاو كۆتایی بە شۆڕشەكەی هاتوە. هەر بۆیە كاتێك لە مێژوویی 
ئێمەی كورددا، سەرۆک خێل و سەرۆک هۆز و سەرۆکی بنەماڵەیەک 
و  هۆز  كرد،  جووڵانەوەیەكی  و  ڕاپەرین  یان  شۆڕشێك  ڕێبەرایەتی 
ئەوەی  لەبری  واتە  وەستان.  بەرامبەری  نەیارەكانی،  بنەماڵە  و  خێڵ 
و  مانەوە  خەمی  بێت،  خاكەكەیان  و  نەتەوە  كۆی  خەمی  هەمووان 
كورد  كۆی خەباتی  زیانی  بە  ئەوەش  بوو.  دەسەڵاتی خۆیان  و  هێز 
كۆتایی هات. بە هەمان شێوە كاتێك مامۆستا یان پێشەوایەكی ئایینی 
ڕێبەرایەتیی شۆڕشێكی كوردییان كرد، بەو پێیەی سەرچاوەی ئایینی 
ئیسلام یان ڕێبازێكی ئایینی خاكی کوردستان نەبوو، هەربۆیە لەلایەن 
ئەوانەشی  لێدران.  كوردستان  دەرەوەی  ئایینییەكانی  پێگە  و  پێشەوا 
سەرچاوەیان خاكی كوردستان بوو، ئەوەندەی خەمی كۆی ئایینەكەیان 
بوو، خەمی خاك و نەتەوەكەیان نەبوو. بۆ نموونە كاتێك فارسەكان و 
دەوڵەتی ئێران، خۆیان بە خاوەنی ئایینزای شیعە زانی، هەمیشە لەنێو 
کورددا پێکهاتەی شیعەی كوردییان لە دژی ئایین و پەیڕەوە ئایینییە 
ئایینزای  بۆ  بەكارهێنا. هەروەها  نێو كۆمەڵگەی كوردی  جیاوازەكانی 
وابــوو.  هەر  كوردستان،  تری  ئایینزاكانی  و  ئایین  كۆی  و  سووننە 
وەك ئەوەی سەردەمانێك لە شاری "ئیستانبۆڵ"ی پایتەختی دەوڵەتی 
عوسمانی، كە پێگەی سولـتانی عوسمانی و خۆی بە ڕێبەری ئایینزای 

سووننە دەزانی، فتوای لێدانی شۆڕش و ڕاپەرینەكانی كورد درا.

شکاک  سمکۆخانی  شۆڕشی  دەسکەوتەکانی  باسێکێش  ئەگەر 
بکەین. کورد چەندە توانیویە لەو دەسکەوتانە بۆ بەرەوپێشچوونی 

خەباتی ڕزگاریخوازانەی خۆیی کەڵک وەربگرێ؟
ئەگەر بە عەقڵانی لەم بابەتە بڕوانین شۆڕشی سمكۆی شكاك ئەو 
دەسکەوتانەی بەدی نەهێنا كە پێویست بوون. با هەر یەكێك لە ئێمە 
چاو لە مێژوویی شۆڕشەكەی سمکۆ  بکات و بزانێت، توانی شارێک 
ئاوەدان بكاتەوە؟ پردێکی گەورە دروست بکات؟ بنەمای شارستانییەت 
یەك  سنوورەكەی  كوردی  زمانی  بنێت؟  بنیات  شۆڕشەكەیدا  نێو  لە 
بخات؟ یان فەرهەنگێك بۆ زمانی کوردی دابنێت؟ خوێندنگەیەك یان 
یان  نەتەوەکەی؟  داهــاتــووی  بەرهەمی  ببێتە  تا  بکاتەوە،  زانکۆیەک 
باڵەخانەیەک وەك كۆشكی سەرۆكایەتی شۆڕشەكەی بنیات بنێت، تا 
دواتر وەك شوێنەوارێكی گەورەی خۆی و شۆڕشەكەی بمێنتەوە و 
و  شــۆڕش  ماوەیەك  بۆ  وەهــا شوێنێكدا  لە  ئەو  كە  بــدات،  پێشانمان 
حكوومەتداری كرد؟ دیارە ئەوەش بۆ "شۆڕشەكەی سمكۆی شكاك" 
هەر وانییە، بۆ زۆربەی هەر زۆری شۆڕش و دەسەڵاتەكانی مێژووی 
كــورد هــەر وابـــووە. وەك ئــەوەی کــوان ئــەو باڵەخانانەی کە میر و 
سەركردە شۆڕشگێڕەكانی کوردی تێدا ژیان و فەرمانڕەوایەتیان تێدا 
كرد؟ لە هەمووی مێژووی ئێمەدا تەنیا هەر دوو شاری "سولەیمانی 
و ڕەواندز"مان وەك )دوو( شاكاری كوردی بۆ ماوەتەوە كە لەلایەن 
میرەكانی كوردەوە دروست كرابێت. بەدەر لەوە، كوا ئەو دەسکەوتە 
دەسەڵاتە  بگرە  كــورد،  شۆڕشەكانی  هــەر  نــەك  گــەورانــەی  ماددییە 
كوردییەكانیشمان بەرهەمیان هێنا؟ جیاواز لەوەو بەدەر لە دەسكەوتی 
شكاك"ەوە،  "سمكۆی  شۆڕشەكەی  بە  كــورد  شۆڕشەكانی  ــاددی،  م
كوردانەی  شۆڕشێكی  ئــەوەی  وەك  هەبووە.  مەعنەوی  دەسكەوتی 
دانا و  قوربانیدان  بۆ خەبات و  تەمەنی  نەتەوە و خاكەكەی كرد.  بۆ 
کردی  توانایی خۆی  بە  کــردی  ئــەوەش  بــوو.  پێناوەشدا شەهید  لەو 
ماوەیەش  لەو  وەستا.  نەیارەکانی  بەرامبەر  ساڵ   )١٢( ماوەی  بۆ  و 
لە پێكهێنانی چەند ئەنجومەنێكی نێوخۆیی بۆ بەڕێوەبردنی كاروباری 
ماوەیەكیش  بۆ  ئەگەر  بوون  لەژێر دەسەڵاتیدا  ئەو گوند و شارانەی 
زمانی  هێشتنەوەی  زیندوو  بە  بۆ  كاری  هەروەها  كاریكرد.  بووبێت، 

کوردی و خوێندی کوردی كرد کە ئەوەش هەوڵێكی كەم نەبوو. 

کاک کەیوان سپاس بۆ بەشداریتان و ماندوو نەبن

درێژەی ل٧، وتووێژ لەگەڵ د. کەیوان ئازاد

ئەلبورز ڕوویین تەن

هەی بە هەرمێ بە هەرمێ، 
دەچم هەرمێت بۆ دێنم

بەسەر  ســاڵ  سی وپێنج  ئەمساڵ،  پووشپەڕی 
قاسملوو،  عەبدولڕەحمان  دوکــتــور  تیڕۆرکرانی 
ــراســی و مـــاف و  ــوک ــم ــکــۆشــەری ڕێـــگـــای دێ ــێ ت
ئازادیەکانی گەلی کورد لە کوردستانی ئێران لەلایەن 
ئیسلامیی  کــۆمــاری  تیڕۆڕیستەکانی  دیپلۆمات 
میراتی سیاسی و  بەوحاڵەش  تێدەپەڕێ.  ئێرانەوە 
خەباتگێرانەی دوکتور قاسملوو، لە ئیلهامبەخشین 
بە تێکۆشەرانی کورد و داکۆکیکارانی دێموکراسی 
لە سەرانسەری ئێراندا، هەروا کاریگەر ماوەتەوە. 

خەباتی  لــە  قاسملوو  دوکــتــور  گرینگی  ڕۆڵــی 
لــێ نــاکــرێ.  حــاشــای  جــۆر  بەهیچ  ــورددا،  ــ ک گەلی 
ناوبراو وەک ڕێبەری حیزبی دێموکرات نەخشێکی 
سەرەکیی لە داکۆکیکردن لە مافەکانی گەلی کورد 
ئەو  تێکۆشانی  بەڵام  بینی.  ئێراندا  لە چوارچێوەی 
تەنیا هەر لە پیناو ئۆتۆنۆمی بۆ خەڵکی کوردستاندا 
بوو  بریتی  نــاوبــراو  سەرەکیی  ئامانجی  نــەبــوو؛ 
لە  دیموکراتیک  سیستەمێکی  ــی  ــدن ــەزران دام لــە 
کەمایەتییە  و  کورد  لەودا  کە  سیستەمێک  ئێراندا، 
نەتەوەییەکانی دیکە، مافەکانیان دەستەبەر کرابن و 
دەرفەتی ئەوەشیان هەبێت لە دامەزراوە دەوڵەتی 
نوێنەرایەتییەکی  سەرانسەرییەکاندا  و  میللی  و 

عادڵانەیان هەبێت.
قاسملوودا،  دوکــتــور  سیاسیی  فەلسەفەی  لــە 
ــە ئـــۆتـــۆنـــۆمـــی و دەســـتـــەڵاتـــی  بـــــاوەڕبـــــوون بـ
خۆبەڕێوەبەری ئامرازێکە بۆ بەهێزکردنی کۆمەڵگە 
و  نەتەوەییەکان  کەمایەتییە  و  جــۆراوجــۆرەکــان 
دڵنیابوون لە دابینبوونی مافەکانیان. قاسملوو لەوە 
تێگەیشتبوو کە دێموکراسیی ڕاستەقینە تەنها کاتێک 
دەتوانێت گەشە بکات کە دەسەڵات بەسەر ناوچە 
جیاوازەکاندا دابەش بکرێ و ڕێگە بە حوکمڕانیی 
و  پێداویستی  کــە  بــەجــۆرێــک  بــدرێــت.  نێوخۆیی 
خواستەکانی دانیشتووانی ناوچە جۆراوجۆرەکانی 

وڵات وەبەرچاو بگیردرێن.
سەرسەختی  داکۆکیکارێکی  قاسملوو  دوکتور   
کوردەکان،  هەر  تەنیا  نەک  کەمایەتییەکان،  مافی 
نێو  پــەراوێــزخــراوەکــانــی  گــرووپــە  هــەمــوو  بەڵکو 
چوارچێوەی ئێران بوو. ئەو خەونی بە دامەزرانی 
کۆمەڵگەیەکەوە لە ئێراندا دەبینی، کە لەوێدا هەموو 
بتوانن  جیاوازەکان،  کولتوورە  و  ئایین  و  نەتەوە 
بە هاوئاهەنگی و دوور لە جیاکاری و هەڵاواردن، 
تۆڵێرانسدا  و  ئاشتی  لــە  پــڕ  پێکەوەژیانێکی  لــە 

بەسەربەرن.
لەپێناو  هەوڵەکانی  لە  جگە  قاسملوو  دوکتور 
ڕۆڵێکی  ئێراندا،  نێوخۆی  لە  کورد  گەلی  مافەکانی 
لەسەر  کــورد  دۆزی  پێشخستنی  لە  سەرەکیشی 
شانۆی نێودەوڵەتیدا هەبوو. ئەو بەردەوام  کاری 
بـــیـــروڕای گشتی دونــیــا،  ــەوەی  ــردن ــارک بــۆ وشــی
ڕۆژهەڵاتی  لە  کورد  نالەباری  بەدۆخی  سەبارەت 
ــێــک بۆ  ــە هــەمــوو دەرفــەت ــرد. ل ــ نــێــوەڕاســتــدا دەک
گەلی  خەباتی  بۆ  سیاسیی  پشتیوانیی  ڕاکێشانی 
کورد و مافی دیاریکردنی چارەی خۆنووسین بۆ 
گەلی کورد لە هەموو بەشەکانی کوردستاندا کەڵکی 

وەردەگرت.
دووربینیی سیاسی و پێداگریی دوکتور قاسملوو 
لەسەر دیموکراسی، کاریگەرییەکی بەرچاوی لەسەر 
سیاسەتی ئێرانیش هەبوو. وەک سیاسەتمەدارێکی 

شەش  کارەکەیدا  لە  نێونەتەوەییەکانە  پەیوەندییە 
ــەن شــەش  ــەلای ســتــراتــیــژیــی ڕیـــبـــەری کـــردن کــە ل
لە  وڵاتەکەیان  دۆخــی  و  کــراوە  ڕەچــاو  ڕێبەرەوە 
دەخاتە  بــردووە  دیکە  چاخێکی  بــەرەو  چاخێکەوە 
بەر باس. ئەو  لەو باوەڕەدایە ڕێبەری ڕاستەقینە 
ئەوەیە کە دۆخی وڵات و نەتەوەکەی لە چاخێکەوە 
ئەو  ــەو،  ئ نا  ئەگەر  ببات،  دیکە  چاخێکی  بــەرەو 
دەوڵەتمەدارانەی تەنیا کاری ئاسایی ڕۆژانە بەڕێوە 
دەبەن بە ڕێبەر دانانی، لە هەمووشی گرینگتر لەو 
باوەڕەدایە کە ڕێبەر پێویستە ڕەگی لە مێژوودا بێ، 
لە فەلسەفە بزانێ و هەروەها ئەوەی زۆر گرینگە بۆ 
ڕێبەرێکێ ڕاستەقینە خاوەنی ویزیونێکی دیاریکراو 
ئەو  ــەرەو  ب نەتەوەکەی  و  وڵات  و  کۆمەڵ  و  بێ 

ویزیونە ئاراستە بکات. 
کێسینجێر  کە  تایبەتمەندییانەی  ئەو  بەگوێرەی 
باسی دەکات لە دۆخی ئێستای کۆمەڵگەی خۆمان 
ڕێبەرایەتی  زانستی  هەبوونی  بە  هەست  زیاتر 
بزووتنەوەیەکی  خــاوەنــی  ئێمە  چونکە  دەکــرێــت. 

ڕێژێمی  دژایەتیی  بەتوندی  دێموکرات  و  سێکۆلار 
ئیسلامیی ئایەتوڵڵاکانی دەکرد. ئەو ڕێژیمی ئاخوندیی 
بە مەترسیی بۆ سەر ئازادی،  پلۆڕالیزمی سیاسی و 
فەرهەنگی و  مافەکانی مرۆڤ دادەنا. بۆیە بەردەوام 
بۆ یەکخستنی ئێرانییەکان بە هەموو پێشینە و ڕوانگە 
لــەدژی  ــان   ڕاوەســت بــۆ  جیاوازەکانیانەوە  سیاسیە 
نیزامی سەرکوتگەری کۆماری ئیسلامی تێدەکۆشا و 
دامەزراندنی  واتە  هاوبەش،  ئامانجی  لەسەر  جەختی 

حکومەتێکی دێموکراتیک و سێکۆلار دەکردەوە.
فکریی  و  سیاسی  میراتی  لە  یاد  کاتێکدا  لە  ئەمڕۆ 
لەسەر  گرنگە  زۆر  دەکــەیــنــەوە،  قاسملوو  دوکــتــور 
سوننەتی  و  ئــامــانــج  و  بــیــرۆکــە  بــەرەوپــێــشــبــردنــی 
خەباتگێڕانەی ئەو پێ دابگرینەوە. ئاخر لە ئێراندا کە 
پــڕۆژەی  بــەردەوامــە،  هــەروا  دێموکراسی  بۆ  خەبات 
کۆمەڵگەیەکی  دامــەزرانــدنــی  بۆ  قاسملوو  سیاسیی 
فرەکولتوور، لەسەر بنەمای دێموکراسی، سێکۆلاریزم، 
ئاکتوێلە.  مافی مرۆڤ، هەروەک جاران  لێبوردەیی و 
بۆیە ئەرکی سەرشانمانە، چ کوردەکان و چ  خەڵکانی 
بەرزڕاگرتنی  بۆ  چالاکانە  یەک  وەک  ئێران،  دیکەی 
ئایدیاڵ و ئارمانج و پڕەنسیپە سیاسییەکانی دوکتور 
ڕێگای  لە  دەتوانرێت  ئەمەش  بکەین.  کــار  قاسملوو 
بەشداریکردنی  و  ــەروەردە  ــ پ خــەبــات،  بردنەپێشی 
بکرێ.  جێبەجێ  سیاسیدا  تێکۆشانی  لــە  چــالاکــانــە 
لــەگــەڵ  هــاوپــەیــمــانــیــی  دروســتــکــردنــی  ــۆ  ب پێویستە 
کەسایەتی و ڕێکخراوە میللی و دێموکراتەکان، لەپێناو 
پێشخستنی دۆزی دێموکراسی و مافی کەمایەتییەکان 

لە ئێراندا تێبکۆشین.
جگە لەوەش دەبێت بەردەوام بین لەسەر بردنەپێشی 
ڕوانگە و بۆچوونەکانی دکتۆر قاسملوو لەسەر ئاستی 
گشتیی  بیروڕای  وشیارکردنەوەی  بە  نێودەوڵەتیدا. 
گەلی  خەباتی  بەرحەق بوونی  بــە   ســەبــارەت  دونیا 
کورد، سەبارەت بە پێویستی دامەزراندنی سیستەمێکی 

زیندووین کە ڕەگی لە مێژووی نەک نزیک بەڵکوو لە 
هەزاران ساڵەی ئێمەدا هەیە و لە ویزیونی داهاتووشیدا 
ــراوە.  دان وڵاتەکەی  و  نەتەوە  بۆ  ــازادی  ئ بەدیهێنانی 
دۆخەکە  ســەر  بە  هۆکار  گەلێک  ــادا  وەه دۆزێکی  لە 
ڕێبەرایەتی  کە  هەیە  ڕاستەوخۆیان  شوێندانەریی 

یەکێک و لەوانەیە گرینگترینیان بێت. 
ڕۆژەڤ دایـــە  لە  ڕێــبــەری  باسی  کاتێکدا  لە  ئێستا 
شۆڕشێکی بەرفراوانی وەک شۆڕشی ژن ژیان ئازادی 
خاوەنی  وڵاتــی  لە  هەبوو  جیهانی  دەنــگــدانــەوەی  کە 
و  جێگای سەرنج  کە  هەڵدا  بزووتنەوەیە سەری  ئەو 
بایەخە. ئەوە ڕاستە کە گۆڕانکاری لە ئاستی جیاوازدا 
شوێندانەرییان لە سەر ڕێبەرایەتیی نوێ و سەردەمیانە 
دەبێت، بەڵام ئەوە بەو مانایە نییە کە ڕێبەرایەتی کۆتایی 
هاتبێ و کۆمەڵگە بتوانێ لەو پەڕی ئانارشیزمدا بەرەو 
ئامانجی دیاریکراو، هەماهەنگ و یەکگرتوو هەنگاو هەڵ 
لە کوردستان  ئەو بزووتنەوەیە  بەتایبەتی کە  بگرێت. 
لەلایەن حیزب و ڕێکخراوەوە بەڕێوە دەبردرێت کە لە 
هەیە.  گشتی  بە  کۆمەڵ  سەر  بە  کاریگەریی  کۆتاییدا 

پشتیوانیی  ئەمڕۆش  دەتوانین  ئێراندا،  لە  دێموكراتیک 
کە  ڕاکێشین  پڕۆژەیە  ئەو  بۆ  نێودەوڵەتی  کۆمەڵگەی 
د. قاسملوو کاری لەسەر دەکرد. پڕۆژەیەک کە ڕێگا 
چارەی هەموو ئەو گیروگرفتانەیە ئەمڕۆ وڵاتەکەمان 

بەدەستیانەوە گیرۆدەیە.
دوکتۆر  سیاسیی  میراتی  پێویستە  کوردستان  لە 
قاسملوو بپارێزین، دەوڵەمەندتری بکەین و تێ بکۆشین 
لەگەڵ فاکتەر و ئاڵوگۆڕە تازەکان هاوئاهەنگی بکەین. 
و  خەباتگێر  ســەرکــردەیــەکــی  وەک  قاسملوو  ــێ  ڕۆڵ
شێلگێربوونی ناوبراو لەسەر بردنەپیشی  دۆزی کورد، 
وەک سەرچاوەی ئیلهام بۆ نەوەکانی داهاتوو چاوی لێ 
دەکرێت. لە ڕێگەی یادکردنەوەی بەردەوامی، لەڕێگەی 
بڵاوکـــردنـــەوەی  و  ــی  ــەروەردەیـ پـ دەستپێشخەریی 
دەتوانین  قاسملوو،  سیاسی  فەرهەنگی  و  کولتوور 
دڵنیا بین لەوەی کە یادی ناوبراو هەمیشە لە دڵماندا 
خەباتی  ڕێنماییکردنی  لە  ئایدیاڵەکانی  و   زیــنــدووە 
عادڵانەتر،   کۆمەڵگەیەکی  دامــەزرانــدنــی  ــەرەو  ب ئێمە 

ڕێنیشاندەرمانن. 
قاسملوو  دوکتۆر  بوونی  ٣٥مین ساڵی شەهید  لە  
دەکەینەوە  ئەوە  لەسەر  جەخت  دیکەش  جارێکی  دا، 
کە تەنیا بە درێژەدان بە خەبات بۆ ئەو پڕەنسیپانەی 
کە ئەو ژیان و گیانی خۆی بۆ بردنەپێشیان تەرخان 
مافی  و  لێبوردەیی  سێکۆلاریزم،  -دێموکراسی،  کرد 
کەمینەکان- دەتوانین وەفاداری و ئەمەگناسی خۆمان 
بەرانبەر خەبات و تێکۆشانی ئەو و هەموو شەهیدانی 
تەنیا  بــدەیــن.  نیشان  دێموکراسی  و  ئـــازادی  ڕێگای 
ئارەزووەکانی  و  ئاوات  بەڕاستی   دەتوانین  ئەوکاتە 
سیستەمێکی  کــە  بهێنین  ــەدی  بـ نــەمــر  قــاســمــلــووی 
کە  بەجۆرێک  ــێ،  ــەزراب دام ئیراندا   لە  دێموکڕاتیک 
هەموو هاووڵاتییان بە کەرامەت و ڕێزەوە مامەڵەیان 
مافە  بە  ئێران  ستەمی  ژێر  گەلانی  و  بکرێت  لەگەڵدا 

ڕەواکانی خۆیان گەیشتبن.

لە لایەک گرینگی  واتە زانستی بەڕێوەبەری ڕیکخراو 
هەیە بۆ ئەوەی ڕێکخراو سەرکەوتوو بێت و لە ئەویش 
گرینگتر ڕێبەرایەتیی گشتی بۆ ئەوەی شۆڕش هەرچی 
زۆرتر بە جەماوەریتر بێت. هەر وەک کێسینجێر دەڵێ 
ئەمڕۆ  بەڕێوەبردنی  هەوڵی  ئاساییەکان  "ســەرکــردە 
دەدەن بەڵام ڕێبەرە ڕاستەقینەکان هەوڵی بەدیهێنانی 

خەیاڵ و گەیشتن بە ئامانجی نەتەوەکان دەدەن".
***

سەرچاوەکان:

- LİDERLİK Dünya Stratejisiyle İlgili Altı Ders 
Henry Kissinger Çeviren: Ebru Kılıç 2023.

لە سی وپێنجەمین ساڵی شەهیدبوونی د. قاسملوودا:

دو چەمکی "مێدیا" و "ڕاگەیاندن" وەک دووانەیەکن لە شانان، بۆ ناسر ساڵحی ئەسڵ
خوارەوەیان بەیەکەوە نووساوە و سەر و دەستیان جودایە. بەڵام 
سەر و پۆتەڕاکی "ڕاگەیاندن" زۆر لە هی مێدیا زەبەلاح ترە. ئەگەر 
ڕووبەڕوو سەیری هەردووکیان بکەی، هەردوویان دەبینی، بەڵام 

چاوێک زۆر وردبین نەبێت ناتوانێت هێندێک شت ببینێت. 
بۆ ئەوەی ئەم دووە لە یەکتر جودا بکەینەوە، سەیری ئەم دوو 
یەکیان  بکەن.  خــوارە  هەواڵی  دوو  "مانشێت"ـه ی  یان  "ســەردێــڕ" 

بەرهەمی مێدیایە و ئەوەی دیکەیان هی ڕاگەیاندن.
١-  کوژران و برینداربوونی ١٠ کۆڵبەر لە ماوەی مانگی ژوئەنی 

٢٠٢٤
یارسانان و  لە کێشەی کۆڵبەران، خانەنشیان، فەرمانبەران،    -٢

کرێکارن دەپرسینەوە
لێرەدا تەنیا و تەنیا دەمانهەوێت جودایی مێدیا و ڕاگەیاندنتان بۆ 
لەمە زیاتر بێت. ڕەببی مووم  لێک بدەینەوە. ئەگەر مەبەستم شتی 
لە چەقەنەی ڕدێنی بێت. نانا ڕدێن نا مووم لە پشتی لێوی سەرەوە 
بێت. ئەویش نە موویەک و نە دوو موو و نە سێ موو... پشتی لێوی 
سەرەوەم ئەگەر من هەڵە نەبم پاش ئەوەی مووی زۆری لێ دێت 
ناوی دەنێن سمێڵ. سمێڵش هەر لە یارسان و کاکەییان جوانە. ئەو 
جوانە  هەر  سەریەک،  دەکەونە  چین چین  و  جوان  ئەوندە  مووانە 
کاتی  تەنیا  سمێڵانەش  ئەم  کێشەی  بهێنی.  دایــان  ورد  شانەی  بە 
فڕکردنی ماستاو دروست دەبێت. کاتێک ماستاو سەر بە قەزوان 
بێت و گوڵ و شویتی لەسەر بێت، سمێڵی یارسانان بەر بە فڕکردنی 
قەزوان و گوڵ و شویتەکە دەگرێت و تەنیا ماستاوەکە بە سادەیی 

به هەناواندا دەچێت. 
ئێستا ئەم پێشاندانەی دۆخی سمێڵە بە کاری مێدیایی دەناسرێت. 
ئەم چەند ڕستەیەی سەرەوە دۆخی سمێڵـمان بێ لایەنگری کردن 
و دژایەتی کردن پێ نیشان دەدات و ڕاستەوخۆ پێمان ناڵێت سمێڵ 
باشە یان خراپە، بەڵام بە جۆرێکی ڕانەگەیەندراو دەڵێت سمێڵت بێت 
لە بەشێک لە سەرتوێژی ماستاو بێ بەش دەبی. دیارە بە درێژایی 
ساڵ و زەمانان ماستاوکردنیش وەک پیشەیەکی سەرکەوتوو و بە 

سوودی ماستاوکەران هەر بەردەوام بووە.
هەواڵی کوژران و برینداربوونی کۆڵبەرانیش هەر ئەوایە و ناڵێت 
باش نەبوونی  بەڵام  خراپە.  یان  باش  برینداربوونە  و  کوژران  ئەم 
کوژرانی کۆڵبەران لە هەناوی هەواڵەکەدا خۆی حەشار داوە. زۆر 
سەیرە باشی و خراپیش دەتوانیت. لە هەناوی هەواڵ و لێدواناندا 
چاوشارکێ  گەمەی  خراپیش  و  باشی  یانی  بــدات،  حەشار  خۆی 

دەزانن.
سەرنج بدنە ئەم سەربەندی گۆرانیەی دەڵێت: "هەی بە هەرمێ، 
بە هەرمێ، دەچم هەرمێت بۆ دێنم/ لە تاران و تەورێزان کراسی 
و  نییە  ــەواڵ  ه ئەمەیان  نیە  تێدا  گومانی  هیچ  دێــنــم".  بۆ  کرێمت 
ڕاگەیاندنه و ڕاگەیاندنێکی ناڕاستیشه. بۆیە گوتم ناڕاست، هەتا دوو 
لە ڕووی ئێوە و پەرژێنی بەگوڵی لە دەورە بێت، نامهەوێت وشەی 
"درۆ"م بە دەمدا بێت. ئەم بە هەرمێ بە هەرمێیە نەک هەر لە کاری 
مێدیایی بەدوورە و ڕاگەیاندنە، بەڵکوو لە نێو ڕاگەیاندنیشدا بەلای 
"بانگەشە"دا دەشکێتەوە. بۆ زیاتر تێگەیاندن پێویستە "بە هەرمێ، بە 

هەرمێیەکە" زیاتر شی بکرێتەوە. 
مەبەستی دەستەواژەی "هەی بە هەرمێ، بە هەرمێ" زۆر ئاشکرایە 
و بێژەر خەریکە بە هەرمێ، تەماح بخاتە بەرمان و فریومان بدات. 
ئەی ئەوە نییە یەکسەر دوای بە هەرمێ بە هەرمێیەکە دەڵێت دەچم 
هەرمێت بۆ دێنم؟ خۆی خێرا لە بەڵێنییەکەی پاشگەز دەبێتەوە یان 
لە  دەڵێت  و  دەگۆڕێت  کرێم  بۆ کراسی  لە هەرمێەوە  بەڵێنییەکەی 

تاران و تەورێز بۆتان دێنم. 
لە کاری هەواڵنێریدا مێدیا بێلایەنانە باسی ڕووداوان دەکات، بەڵام 
ڕاگەیاندن هینی خۆی ڕادەگەیەنێت. جیاوازییەک لە نێوان مێدیا و 
ڕاگەیاندن دایە، ئەوێش ئەمەیە کاری مێدیا کەمتر گومانی لێ دەکرێت، 
بەڵام ئەوەی ڕاگەیاندنە گومانی بەردەوام گومانی لەسەرە. هەموو 
کەس دوای بیستنی هەواڵی بوونی سمێڵ لە پشت لێوی سەرەوەی 
مرۆڤ گومانیان نامێێت ئەم سمێڵە چۆن پێشی سەر توێژی ماستاو 
دەگرێت. بەڵام کێ دەڵێت ئەوەی دەڵێت بە هەرمێ بە هەرمێ ڕاست 
ئەگەر  بچێت،  بێت  کەسە  ئەو  بە  بڕوامان  دەکرێت  چۆن  دەڵیت؟ 
بچێت تۆ بڵێی هەرمێمان بۆ بهێنێت؟ ئەمانەش بە جێگەی خۆیان، 
ئەدەی هەرمێ و کراس ئەویش لە تاران و تەورێز کوجا مەرحەبا؟
با یەکێک لە دوایین هەواڵەکانی پێڤاژۆی هەڵبژاردنی دووهەمین 
بۆ  مێدیاکارانە  ئێرانتان  سەرۆک کۆماریی  خولەی  ئــەم  قۆناخی 

بگێڕمەوە: 
بەربژێری  دوو  پووشپەڕ  ١٣ی  ڕێکەوتی  سێ شەممە  ڕۆژی 
یــەک ڕۆژدا  لــە  ئــێــران  هــەڵــبــژاردنــی ســەرۆک کــۆمــاریــی  کێبڕكێی 
سەردانی شاری کرماشانیان کرد و هەردوو بەربژێرەکە بە هێندێک 

جیاوازییەوە باسی" کۆڵبەر" و یارسان"یان کرد. 
شیاوی ئاماژەیە شاری کرماشان یەکێک لە شارە هەرەگەورەکانی 
دەکەوێتە  دانیشتووانەوە  میلیۆن  یەک  نزیکەی  بە  و  کوردستانە 
بەشی  و  ئێران  خۆرئاوای  و  کوردستان  خۆرهەڵاتی  باشووری 
زۆری دانشیتووانی مسوڵمانی شیعە و سوننی و یارسانن و وەک 

یەکێک لە شارانی هەژارنشین و بێ داهات ناسراوە.
زانیاریی زیاتر: حەسەن زیرەک دەڵێت: "کرماشان جێگەی ئەژدادم 
لەیادم/ خۆشم  تۆناچی  قەت  قەت  فەرهادم/  جێی  شیرین  جێگەی 
دەوێی کچە جیران." هەندێک کەسی دیکەش لەجیات خۆشەویستیی 

"کچە جیران"  گوتوویانە "خۆشم دەوێت نیشتمانم".

تێئۆرییەکانی ڕێبەری و  پێداویستییەکانی دۆخی ئێستا

چۆن میراتی سیاسی و خەباتگێڕیی قاسملوو بەرینە پێش؟

درێژەی

به ر له  ماڵاوایی

پشتبەستن بە ئیرادەی خەڵکی 
کوردستان

هێزی  بــە  بــایــەخ  بــا  »لەپێشدا 
بێ پایانی گەلی کورد بدەین. ئەگەر 
پشتیوانیی خەڵکی خۆمان هەبێ، 
ئەو کاتە پشتیوانیی دیکەمان زۆر 
دەبێ و هەلومەرجی سەرکەوتن 
بــاشــتــر ئـــامـــادە دەبــــــێ...  ئێمە 
هۆکاری  لە  بــاس  جــارمــان  زۆر 
خۆمان  حیزبی  سەرکەوتنەکانی 
ــمــوکــرات( کـــردووە.  )حــیــزبــی دێ
ــی  ــاســەت ــە ســی ــ ــە ک ــانـ ــوومـ ــوتـ گـ
بوونی  واقعبینانە و  ئوسوولی و 
قارەمانەتی  پێشمەرگەو  هێزی 
ــە قـــووەتـــی  ــت ــوق ــە، ن ــەرگ ــشــم ــێ پ

کۆمەڵانی خەڵکی  پشتیوانیی  گرینگتر  ئەوانە  هەمووی  لە  بەڵام  ئێمەن،  حیزبی 
کوردستانە.«

سەربەخۆیی سیاسی و سەربەخۆیی بڕیاردان
هەموو  لە  و سەربەخۆیی خۆی  حیزبێکی سەربەخۆیە  دێموکرات،  »حیزبی 
شتێکی دیکە بەلاوە گرینگرە. ئەوەی بە قازانجی خۆی و خەڵکی بزانێ جێبەجێی 
دەکا و هیچ کەس و لایەنێکیش ناتوانێ نەزەری خۆی بەسەردا بسەپێنێ. ئێمە 
بە خاتری دۆستایەتی قەت واز لە سەربەخۆیی و قازانجی میللەتەکەمان ناهێنین. 
پێویست  ئەگەر  میللەتەکەمان  قازانجی  و  سەربەخۆیی  خاتری  لەبەر  بــەڵام 
حیزب  قازانجی  ئێمە  بۆ  مێعیاری  کەوابوو  دەهێنین.  دۆستایەتی  لە  واز  بوو، 
بڕیاردانە.  سەربەخۆیی  ئەساسی  مێعیاری  سەربەخۆییمانە.  و  کورد  گەلی  و 
دۆستایەتی دەکەین بەڵام لە گەڵ پاراستنی سەربەخۆیی. ئەگەر پێویست بوو 
دۆستایەتی یەکە فیدای سەربەخۆیی دەکەین، بەڵام هەرگیز سەربەخۆیی فیدای 

دۆستایەتی ناکەین.«

هەوڵدان بۆ بەنێونەتەوەیی کردنی مەسەلەی کورد
مەسەلەی کورد لە هەموو ئەبعادی خۆیدا بەو شێوەیە کە هەیە. لە واقعیدا 
ڕەوا،  ویستەکانمان  بکرێ.  مەترەح  دەبێ  کە  کوردە  میلیۆن  چەندین  کێشەی 
و  بڕوانین  مەسەلەکە  لە  شێوەیە  بەم  ئەگەر  وایە  پێم  درووستن.  و  ئینسانی 
پەیامەکانی  کە  ئەوەیە  موهیمییش  دەبــێ.  زیاتر  سەرکەوتنمان  پێشێ،  بچینە 
بە  دەبــێ  وەربگیردرێ.  باشی  بە  دەرەوە  لە  دیموکراتیکن  و  ڕوا  کە  خۆمان 
هەموو ئەو کەسانە کە گوێیان لە قسەکانی ئێمەیە، بڵێین کە داوای کورد  زۆر 
سادە و ڕەوایە. کورد مافی نەتەوەیی خۆی دەوێ کە لە بەیاننامەی جیهانیی 
دیاریکردنی  مافی  داوای  بۆیە  نیە.  زیادی  و شتێکی  هاتووە  ئادەمیزاددا  مافی 
ئێران  دەوڵەتی  وەک  دەوڵەتان  زۆر  نیە.  نێوخۆیی  مەسەلەیەکی  چارەنووس، 
حەقی  کەس  و  نێوخۆییە  مەسەلەیەکی  ئەوە  دەڵێن؛  دەکــرێ،  کورد  باسی  کە 
نیە دەستی تێوەر بدات. کەوابوو ئێستا کە ئێمە داوای خودموختاری دەکەین، 
مەسەلەیەکی نێوخۆیی نییە و بەشێکە لە مافی ئادەمیزاد. بۆیەش ئەو دەوڵەت و 
رێکخراو و شەخسییەتانە کە خۆیان بە لایەنگری مافی ئینسان دەزانن، پێویستە 

لە داوا ڕەواکانی کورد پشتیوانی بکەن«.

باوەڕمەندبوون بە مەسەلەی ژنان
تایبەتی بدرێ بە  ئێمەدا، دەبێ جێگایەکی  لە تێکۆشانی حیزبی  و سیاسیی 
ژنان. وەک دەزانن حیزبی ئێمە مافی بەرابەریی تەواو لەگەڵ پیاوان بۆ ژنان 
لە کۆمەڵدا مەودایەکی  پیادەکردنی ئەو مافە  لەگەڵ  دانانی ماف  دادەنێ. بەڵام 
زۆریان لە بەیندا هەیە. دەبێ ئەو مەودایە بەرەبەرە لەبەین بچێ. بە بیروڕای 
بن،  بەشدار  سیاسییەکاندا  و  کۆمەڵایەتی  کارە  لە  ژنان  هەرچی  ئێمە  حیزبی 
سەرکەوتن  شانسی  و  پێشکەوتووترە  بزووتنەوەکە  و  پێشکەوتووترە  کۆمەڵ 
نزیکترە«. هەروەها شەهید دوکتور قاسملوو لەم بارەوە دەڵێ؛ »هەرچی ژنان 
لە بزووتنەوەی کوردستاندا زیاتر و چالاکتر بەشداربن، ئەوەندە بزووتنەوەی 

کوردستان سەرکەوتووترە«.

واقعبینیی سیاسی
با ئێعتراف بکەین کە لە تاریخی میللەتەکەماندا کورد سیاسەتەکەی ئەوە بووە، 
یا هەموو شتێک یا هیچ شتێک، نەتیجەکەی بۆتە چی؟! بۆتە »هیچ«. لە سیاسەتدا 
زۆر جار هەیە دوو هەنگاو دەچیە پێش، شتێک وەردەگری، لە پاشان دیسان 
خەبات دەکەی بۆ شتێکی دیکە، ئەوە سیاسەتە. ناویان ناوە هونەری مومکین. 
سیاسەت هونەری مومکینە. لە سیاسەتدا رەش و سپی نیە!، هەموو شتێک و هیچ 

شتێک، هەرکەس ئاوا سیاسەت بکا سەرناکەوێ.

مەجلیسی عەوامی کانادا مانگی ڕابردوو بە کۆی دەنگ، گەڵاڵەی 
لەو  کردبوو.  پەسەند  پاسدارانی  سپای  ناساندنی  بەتێرۆریست 
ترۆدۆ  جاستین  لە  داوایــان  مەجلیس  نوێنەرانی  پەسەندکراوەدا 
وەک  پاسداران  سپای  تاکوو  کردبوو  کانادا  سەرۆکوەزیرانی 

ڕێکخراوێکی تێرۆریستی، پێناسە بکات.
گوشار  ساڵانێک  پــاش  تـــرۆدۆ  جاستین  دەوڵــەتــی  هــەروەهــا 
ئێس  پی  فڕۆکەی  قوربانییانی  بنەماڵەی  ئەنجومەنی  لەلایەن 
بە  ــک  ــۆبلان ل دۆمێنیک  ــردوە.  ــ ک پــەســەنــد  ــارەی  ــڕی ب ــەم  ئ  ،٧٥٢
لە  پشتیوانیکردن  بە  ئێران  ئیسلامیی  کۆماری  تۆمەتبارکردنی 
تێرۆریزم و پێشێلکردنی مافی مرۆڤ ڕایگەیاندووە “تاران مەیلی 

ناسەقامگیرکردنی نەزمی نێونەتەویی یاساتەوەری هەیە”.
ناسر کەنعانی وتەبێژی وەزارەتی دەرەوەی کۆماری ئیسلامی 
لە کاردانەوە بەم هەوڵەی دەوڵەتی کانادا سەبارەت بەناساندنی 
ئەنجامەی  ئەم  تێرۆریستی،  ڕێکخراوێکی  وەک  پاسداران  سپای 

وەک هەوڵێکی سیاسی، نائاسایی و بەدڕەوشتانە لە قەڵەم داوە.
بە تێپەڕبوونی کات ڕوخساری ناپاک و تێرۆریستیی کۆماری 
ئیسلامی لە ئێران و بەتایبەتی سپای پاسداران، باڵی سەربازی و 
هەواڵگریی ڕێژیم لە پەرەدان بە توندوتیژی و تێرۆر لە جیهاندا 

باسی لێ کراوە.
دروشمی  بە  دامەزراندنییەوە  سەرەتای  لە  ئیسلامی  کۆماری 
هەناردەکردنی شۆڕش هەوڵی داوە تاکوو ڕێکخراوە سیاسی و 
سەربازییەکانی دروستکراوی خۆی و هەروەها پەروەردەکردنی 
تێرۆریست لە سەرتاسەری جیهاندا بەمەبەستی دەستێوەردان لە 
لەم  و  بدات  پێ  پەرە  بەرژەوەندیی خۆی  بۆ  وڵاتــان  سیاسەتی 
چوارچێوەیەدا هەوڵی ئەوە دراوە تاکوو بڕیارەکانی ئەم وڵاتانە 
لە  گوشار  بەرەکانی  بە  ــەرەدان  پ چوارچێوەی  لە  و  ئامانجدار 

ناوچە جیاوازەکان هەر لە ئافریقا تا ئورووپاوە بچێتە پێش.
و  نــێــوەڕۆک  کــە  گەندەڵییە  ســەرچــاوەی  ئیسلامی  کــۆمــاری 

دوو هاوپەیمانیی سیاسی:

سپای پاسداران سەرچاوەی توندوتیژی لە ئێران و جیهان دایە

سیاسەتەکانی پەرەدان بە توندوتیژی و گرژییەکانە و لەم 
ڕێگەوە درێژە بە ژیانی خۆی ئەدات و مانەوەی هەر ڕۆژ 
و  توندوتیژی  بە  پــەرەدان  ئێران  لە  ڕێژیمە  ئەم  زیاتری 

گەندەڵییە.
هاوسانی  و  ــازادی  ئ بە  گەیشتن  بۆ  یەکگرتووانە  ئێمە 
کانادا  دەوڵەتی  بڕیارەی  لەم  پشتیوانی  تەنیا  نە  ئێران  لە 
تا  دەکەین  جیهان  وڵاتانی  هەموو  لە  داوا  بەڵکوو  دەکەین 
ئیسلامی  کۆماری  و  پاسداران  سپای  کانادا  هاوشێوەی 

بخەنە نێو لیستەی ڕێکخراوە تێرۆریستییەکانەوە.
- کۆنگرەی نەتەوەکانی ئێرانی فێدراڵ

و  ئــازادی  بە  گەیشتن  بۆ  گشتگیر  هاوپەیمانیی   -
یەکسانی لە ئێران

)هاوپەیمانیی سیاسی پێکهاتوو لە چواردە حیزب، 
ڕێکخراو و ڕەوتی سیاسی- پووشپەڕی ١٤٠٣ی هەتاوی

پێدەچێ بریتانیاش سپای پاسداران بە ڕێکخراوی تێرۆریستی بناسێ
چاودێری  ئیسماعیل نژاد،  ئاگری 
ســیــاســی لـــە وتــووێــژێــکــدا لــەگــەڵ 
ــد  ــان ــەی ــگ ــا“ ڕای ــدیـ ــیـ ــان مـ ــتـ ”کـــوردسـ
نــاســانــدنــی ســپــای پـــاســـداران وەک 
لەلایەن  تێرۆریستی  ڕێکخراوێکی 
کاریگەرییەکی  ــاداوە  ــان ک ــەتــی  دەوڵ
پــێــوەنــدیــیــەکــانــی  ــەر  ــەسـ لـ زۆری 
کــۆمــەڵــگــەی جیهانی  لــەگــەڵ  ئــێــران 
دەبێت. لەبەر ئەوەی ئێران وڵاتێکی ئاسایی نییە و وەکوو وڵاتێکی 
پەراوێز  کــردوە  وای  ــەوەش  ئ و  دەنــاســرێ  دنیادا  لە  گێرەشێوین 
ئێران  هەروەها  بێت.  لەسەر  گەمارۆی جۆراوجۆری  دەیان  و  بێت 
نێودەوڵەتی دا  پەیوەندی  لە  ئامرازێک  وەکوو  دەوڵەتی  تێرۆریزمی 
بەکار دێنێ و وڵاتی کانادا و ئابووری کاناداشی وەکوو دەروازیەک 
بەکار  ماڵی  گــەمــارۆی  بەتایبەتی  گەمارۆکان  دەورلــێــدانــەوەی  بۆ 
بۆمان  دەگرین،  چاو  لەبەر  گریمانەیە  سێ  ئەو  کاتێ  بۆیە  هێناوە. 
کاناداوە  لەلایەن  سپا  ناساندنی  تێرۆریست  بە  که  دەبێتەوە  ڕوون 
کارتێکەرییانەش  ئەو  دەبێت،  ئێران  لەسەر  جیاوازی  کارتێکەری 
و  مووشەکی  بەرنامەی  ئێران،  ئابوورییەکانی  پێوەندییە  لەسەر 
درۆنی کۆماری ئیسلامی و پێوەندییە سیاسییەکانی لەگەڵ کۆمەڵگەی 

جیهانی دەبێت.
ناوبراو بە ئاماژە بەوەی لە ئێستادا زەحمەتە ئەم بڕیارە کاریگەریی 
دەڵێ  هەبێت،  هاوشێوە  هەنگاوی  بۆ  ئــورووپــا  یەکیەتیی  لەسەر 

تایبەت  شێوازێکی  ئێران  لەگەڵ  ئورووپا  سیاسەتی  شێوازی 
بە خۆیەتی و ئورووپا لەبەر هێندێ کێشەی وەکوو ئیسلامی 
ئێران  بە  دژ  لــەوەی  زیاتر  وزە  تەناهیی  و  پەنابەر  سیاسی، 
ئەو  بۆیەش  هەڵدەکات.  ئیسلامی  کۆماری  لەگەڵ  ڕاوەستێ 
سیاسەتەی کانادا کارتێکەرییەکی لەسەر سیاسەتی یەکیەتیی 
بریتانیا  ئاگاداری  بە  کانادا  گومان  بێ  بەڵام  نابێ،  ئورووپا 
بریتانیاش  پێدەچێت  و  تێرۆرەوە  لیستی  نێو  خستۆتە  سپای 

هەنگاوی هاوشێوە هەڵگرێ.
ئیسماعیل نژاد لە وەڵامی ئەو پرسیارەدا کە بۆچی هیندێک 
لایەنی ئۆپۆزیسیۆنی سەراسەری پشتیوانی لەو هەوڵەی کانادا 
ناکەن، گوتی: ئێرانییەکان بە تایبەتی ئۆپۆزیسیۆنی ئێرانی هیچ 
ڕێکخراوە و تەشکیلاتێکیان بۆ دژایەتی کۆماری ئیسلامی یان 
لە ئێران تەنانەت لە قۆناغی  بۆ بەدەستەوە گرتنی دەسەڵات 
بۆشایی دەسەڵاتیش بەدەستەوە نییە، ئەوان بەتایبەتی لایەنی 
خواستی  لەگەڵ  جەماوریشان  پێگەی  پەهلەوی  ڕەزا  وەکوو 
سپای  وایــە  پێیان  هۆکارانە  ئەو  لەبەر  نایەتەوە،  سیاسیان 
پاسداران لە کاتی ڕووخانی کۆماری ئیسلامی دەتوانێ ببێتە 
هێزی ئەوان و ئەوان هێزی سپا بۆ ئامانجی سیاسی خۆیان 
بەکار بێنن. کوردی و کورتی بۆیە پێیان ناخۆشە سپا بچێتە 
کۆماری  پاش  لەداهاتووی  دەیانەوێ  چون  تێرۆرەوە  لیستی 
بەتایبەتی  نەتەوەکان  سەرکوتی  هێزی  وەکوو  سپا  ئیسلامی 

نەتەوەی کورد بەکار بێنن.

لە  ئەمساڵ  ئاگرکەوتنەوەکانی  ”باختەر“  ڕۆژنــامــەی  داننانی  بە 
دارستانەکانی بناری زاگڕۆس لە ٢٠ ساڵی ڕابردوودا وێنەی نەبیندراوە.
ئەو ڕۆژنامەیە ڕایگەیاندوە هۆکاری ئاگرکەوتنەوەکان لەم پارێزگایە 
بەڵام  بــووە،  خۆیانەوە  لایــەن  لە  ژینگە  نەپاراستنی  و  خەڵک  خــودی 
ئیسلامی  ئەمنیەتییەکانی کۆماری  ناوەندە  دەڵێن  ژینگەپارێز  چالاکانی 
بە شێوەی سیستماتیک و بەرنامەداڕێژراو دارستانەکانی زاگرۆس لە 
هۆکاری  بووەتە  و  دەسووتێنێ  خۆیەوە  دەستوپێوەندییەکانی  ڕێگەی 
و  کوردستان  خەڵک  سرووشتیی  سامانی  ناوبردنی  لە  و  کاولکردن 

لەناوبردنی هەزاران جۆرە گیاندار و ڕووەکەکانی کوردستان.
ــەوەی لــە بــەهــاری ئەمساڵدا ٩  ــەم ڕۆژنــامــەیــە بــە ئـــامـــاژەدان بـ ئ
کــەوتــووەتــەوە،  پارێزگایە  ئــەو  ژینگەی  لە  گــەورە  ئاگرکەوتنەوەی 
هێکتار   ٩٥٧ سووتانی  ئاگرکەوتنەوانە  ئــەو  زیانی  نووسیویەتی  
ژمــارەی  ڕیــکــۆردی  ٢٠ ساڵدا  نزیکەی  مــاوەی  لە  ئەمەش  کە  بــووە، 
ئاگرکەوتنەوە لە ژینگەی پارێزگاکەی شکاندوە. هەروەها لە ناوچەکانی 

”بۆزین و مەرەخێڵ“ بە ڕووبەری نزیکەی ٩٠٠ هێکتار 
و لە ناوچەی قەڵاجە و ناوچەی پارێزراوی بێستوون 
ــەری  ڕووب زۆرتــریــن  شیاکۆ  ناوچەی  لە  هــەروەهــا  و 

دارستانەکان سووتاون.

عەلی ئیسماعیل نژاد

سووتانی دارستانەکانی کرماشان بە وێنەی کارەسات 

